Улсын Их Хурлын 2002 оны намрын ээлжит чуулганы 12 дугаар сарын 13-ны өдөр /Баасан гариг/-ийн хуралдаан 09 цаг 15 минутад эхлэв.


УИХ-ын дарга С.Төмөр-Очир хуралдааныг нээж, гишүүдийн ирц, хэлэлцэх асуудлын дарааллыг танилцуулав.

Ирвэл зохих 76 гишүүнээс 49 гишүүн ирж, 64.4 хувийн ирцтэй байв.


Чөлөөтэй: гадаадад: Д.Алтай, Ж.Бямбадорж, Н.Ганбямба, Б.Долгор, Х.Жекей, Д.Сугар, Р.Цогтбаатар, Б.Эрдэнэбат


дотоодод: Д.Арвин, Д.Базарсад, Б.Баттулга, Д.Лүндээжанцан, П.Нямдаваа, Ч.Улаан, Ч.Раднаа, Н.Энхбаяр

Өвчтэй: Р.Амарсайхан, Ц.Дашдорж, Д.Дэмбэрэлцэрэн, Р.Содхүү, Б.Шаравсамбуу, О.Сүрэн, Б.Эрдэнэбилэгт

Тасалсан: Л.Одончимэд, Д.Түмэндэмбэрэл, Н.Тогтох, Л.Цэрэнжав

Нэг. Авилгалын эсрэг хуулийн төсөл /хэлэлцэх эсэх/


Хэлэлцэж буй асуудлаар УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн ахлах зөвлөх Г.Цогтсайхан, Хууль зүйн байнгын хорооны референт Т.Оюунчимэг нарын бүрэлдэхүүнтэй ажлын хэсэг байлцав.

Уг хуулийн талаархи төсөл санаачлагчийн илтгэлийг УИХ-ын гишүүн С.Төмөр танилцуулав.

Төсөл санаачлагчийн илтгэлтэй холбогдуулан УИХ-ын гишүүн С.Дулам, Ц.Ням-Осор, Н.Болормаа, М.Далайхүү, А.Шагдарсүрэн, Д.Мөрөн, Ж.Наранцацралт, Э.Гомбожав, Г.Төртогтох, Б.Өвгөнхүү, Ё.Баярсайхан, А.Базархүү нар асуулт асууж, төсөл санаачлагч УИХ-ын гишүүн С.Төмөр, Ц.Оюунбаатар, С.Оюун, Д.Дэмбэрэл нар хариулж тайлбар өгөв.

Нэгдсэн хуралдаан 10.58-11.48 цагт завсарлав.

Хуулийн төслийн талаархи Хууль зүйн байнгын хорооны дүгнэлтийг УИХ-ын гишүүн Д.Мөрөн танилцуулав.

Байнгын хорооны дүгнэлттэй холбогдуулан УИХ-ын гишүүн Ц.Өөлд саналаа хэлж, Байнгын хорооны дарга, УИХ-ын гишүүн Ц.Шаравдорж тайлбар хэлэв.

С.Төмөр-Очир: Авилгалын эсрэг хуулийн төслийг хэлэлцье.

Зөвшөөрсөн

26

Татгалзсан

13

Бүгд


39

66.7 хувийн саналаар Авилгалын эсрэг хуулийн төслийг хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр тогтов.


Өглөөний нэгдсэн хуралдаан 12 цаг 50 минутанд завсарлаж, оройн нэгдсэн хуралдаан 15 цаг 10 минутанд эхлэв.

Ирвэл зохих 76 гишүүнээс 40 гишүүн ирж, 52.6 хувийн ирцтэй байв.


Чөлөөтэй: гадаадад: Д.Алтай, Ж.Бямбадорж, Н.Ганбямба, Б.Долгор, Х.Жекей, Д.Сугар, Р.Цогтбаатар, Б.Эрдэнэбат


дотоодод: Д.Арвин, Д.Базарсад, Ц.Баасанжав, Б.Баттулга, Ш.Гунгаадорж, Л.Даваацэдэв, С.Дулам, Д.Лүндээжанцан, Ж.Наранцацралт, П.Нямдаваа, С.Оюун, Ч.Улаан, Ч.Раднаа, Б.Чадраа, А.Шагдарсүрэн, Н.Энхбаяр, Ө.Энхтүвшин, Н.Энхболд

Өвчтэй: Р.Амарсайхан, Ц.Дашдорж, Д.Дэмбэрэлцэрэн, Б.Шаравсамбуу, О.Сүрэн, Б.Эрдэнэбилэгт

Тасалсан: Л.Гүндалай, Д.Түмэндэмбэрэл, Н.Тогтох, Л.Цэрэнжав

Хоёр.Засгийн газрын мэдээлэл /Хууль зүй, дотоод хэргийн сайд Ц.Нямдорж/


Мэдээлэл хэлэлцэж байгаатай холбогдуулан Хууль зүй, дотоод хэргийн дэд сайд Ц.Мөнх-Оргил, Төрийн нарийн бичгийн дарга Б.Цэрэндорж, Цагдаагийн ерөнхий газрын дарга, хошууч генерал Д.Сандаг-Очир, Хил хамгаалах ерөнхий газрын дарга, хошууч генерал П.Сүндэв, Шүүхийн шийдвэр гүйцэтгэх ерөнхий газрын дарга, хурандаа Ж.Чойжанцан, Гал түймэртэй тэмцэх газрын дарга, хурандаа Д.Хишигбаатар, Yндэсний архивын газрын дарга Д.Өлзийбаатар, Хууль зүй, дотоод хэргийн яамны Төрийн захиргааны удирдлагын газрын дарга О.Баяраа, Бодлогын хэрэгжилтийг зохицуулах газрын дарга Д.Одсүрэн нарын бүрэлдэхүүнтэй ажлын хэсэг байлцав.

Хууль зүй, дотоод хэргийн сайд Ц.Нямдорж «Эрүүгийн, Иргэний, Эрүүгийн байцаан шийтгэх болон хуулийн байгууллагын талаархи багц хуулийн хэрэгжилтийн явц» сэдвээр мэдээлэл хийв.

Мэдээлэлтэй холбогдуулан УИХ-ын гишүүн Н.Болормаа, М.Далайхүү, Ц.Ням-Осор, Л.Одончимэд, Г.Нямдаваа, Ч.Авдай, Д.Мөрөн, Б.Баатарзориг, Ш.Бадам нарын асуусан асуултад ажлын хэсгээс Ц.Нямдорж, Ц.Мөнх-Оргил, Д.Сандаг-Очир, Ж.Чойжанцан нар хариулж тайлбар өгөв.

Гурав. Эцсийн найруулга

УИХ-ын дарга С.Төмөр-Очир Нэмэгдсэн өртгийн албан татварын тухай хуульд нэмэлт өөрчлөлт оруулах тухай, Аж ахуйн нэгж, байгууллагын орлогын албан татварын хуульд нэмэлт өөрчлөлт оруулах тухай, Хүн амын орлогын албан татварын хуульд нэмэлт өөрчлөлт оруулах тухай Монгол Улсын хууль, Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолын эцсийн найруулгыг сонсгов.

Эцсийн найруулгатай холбогдуулан гишүүдээс санал гараагүй болно.

УИХ-ын гишүүд дээрх хууль, тогтоолын эцсийн найруулгыг сонсов.

10.40-10.45 цагт Архангай аймгийн Цэнхэр сумын Ардчилсан Социалист Залуучуудын Холбооны төлөөлөгч нар УИХ-ын чуулганы үйл ажиллагаатай танилцав /Нэрсийг хавсаргав/. 

Хуралдаан 17 цаг 25 минутанд өндөрлөв.

 

 

 

 

 

 

 

 


ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА


 Д.БАТБААТАР

 

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА




 Ч.АЛТАНЦЭЦЭГ

 

 

 

 

 

 

 

 

 

 

 

 

 

 

 

 

 

 

 

УЛСЫН ИХ ХУРЛЫН ЭЭЛЖИТ ЧУУЛГАНЫ 2002 ОНЫ

12 ДУГААР САРЫН 13-НЫ ӨДРИЙН ХУРАЛДААНЫ

ДЭЛГЭРЭНГYЙ ТЭМДЭГЛЭЛ


Хуралдаан 09 цаг 15 минутанд эхлэв.

С.Төмөр-Очир: Чуулганы ирц 39 гишүүн ирж, 51.3 хувьтай боллоо, УИХ-ын Чуулганы 12 дугаар сарын 13-ны өдрийн Нэгдсэн хуралдааныг нээснийг мэдэгдье. Өнөөдрийн чуулганаар Авилгалын эсрэг хуулийн хэлэлцэх эсэх асуудлыг шийднэ. Авилгалын эсрэг хууль өргөн баригдаад нэлээд хугацаа авчихсан, манай гишүүд нэлээд асууж лавлах юм байгаа гэж бид ойлгож байгаа, үдээс хойш Засгийн газрын мэдээллийн цагаар Хууль зүй, дотоод хэргийн сайд Нямдорж Эрүү, Иргэний, Эрүүгийн байцаан шийтгэх болон хуулийн байгууллагын талаархи багц хуулийн хэрэгжилтийн явц гэсэн сэдвээр мэдээлэл хийх юм. Эхний хэлэлцэх асуудалдаа орьё.

Нэг.Авилгалын эсрэг хуулийн төсөл /хэлэлцэх эсэх/

С.Төмөр-Очир: Авилгалын эсрэг хуулийн хэлэлцэх эсэх асуудлыг ярья. Хуулийн төслийн талаар төсөл санаачлагчийн илтгэлийг сонсоё, уг төслийг УИХ-ын гишүүн С.Төмөр, Д.Дэмбэрэл, С.Оюун, Ц.Оюунбаатар, Д.Сугар, Ц.Шаравдорж нар өргөн барьсан, илтгэлийг УИХ-ын гишүүн Төмөр танилцуулна, Төмөр гишүүнийг индэрт урьж байна.

С.Төмөр: УИХ-ын дарга, эрхэм гишүүдээ, Авилгалын эсрэг хуулийн төслийг Төмөр, Дэмбэрэл, Оюун, Оюунбаатар, Сугар, Шаравдорж гэсэн 6 гишүүн санаачилсан, 2001 оны 1 дүгээр сарын 24-ний өдөр УИХ-д өргөн мэдүүлсэн болно. Монгол Улсын Их Хурал 1996 оны Авилгалын эсрэг хууль, Засгийн газар 1996 оны Албан тушаалтны хөрөнгө, орлогын мэдүүлгийн маягт, түүнийг бүртгэх, хадгалах журмыг батлан гаргасан боловч төрийн зарим албан хаагч хөрөнгийн орлогын мэдүүлгээ бөглөж байгааг эс тооцвол дээрх хууль тогтоомж нь төдийлэн хэрэгжихгүй байгаа төдийгүй авилгалтай тэмцэх бодит хэрэглүүр болж чадахгүй байна. Yүнтэй холбоотойгоор УИХ-ын даргын 1999 оны 48 дугаар захирамжаар Авилгалын эсрэг хуулийн төсөл, Авилгалтай тэмцэх үндэсний хөтөлбөрийн төсөл боловсруулах, түүний бэлтгэл ажлыг хангах ажлын хэсгийг байгуулж анх ажилд оруулж эхэлсэн юм. 1999 онд болсон Авилгалтай тэмцэх үндэсний хөтөлбөр сэдэвт семинарт оролцогчид дээр дурдсан хөтөлбөрийг боловсруулж авилгалтай тэмцэх бие даасан байгууллага байх нь зүйтэй гэсэн зөвшилцөлд хүрч байсан билээ. 

Засгийн газрын үйл ажиллагааны мөрийн хөтөлбөрт авилгал, хээл хахуулийн гэмт хэрэгтэй шийдвэртэй тэмцэнэ гэж заасан нь төрөө хямралаас гаргах гол асуудлын нэг нь авилгалтай тэмцэх явдал гэж үзсэн хэрэг болно. 

УИХ-ын 2000 оны намрын чуулганаар Авилгалын эсрэг хуулийн төсөл хэлэлцэх болсонтой холбогдуулан УИХ-ын Хууль зүйн байнгын хорооны шийдвэрээр байгуулсан ажлын хэсэг уг хуулийн төслийг эцэслэн боловсруулсан.

Авилгалын эсрэг хуулийн төсөл нь 5 бүлэг, 34 зүйлтэй бөгөөд, Нэгдүгээр бүлэгт уг хуулийн зорилт, хуулийн нэр томъёо, авилгалын тухай ойлголт, Хоёрдугаар бүлэгт авилгалаас урьдчилан сэргийлэх үйл ажиллагаа, тухайлбал авилгалаас урьдчилан сэргийлэх талаар аж ахуйн нэгж, байгууллага, түүний удирдлагын хүлээх үүрэг, хөрөнгө орлогын мэдүүлэг, түүнийг бүртгэх, хадгалах, шалгах, авилгалын талаар комисст мэдэгдэх үүрэг бүхий субъектүүд, иргэд, хуулийн этгээдээс өргөдөл, гомдол, мэдээлэл гаргах зэрэг асуудал энд хамаарч байна. Гуравдугаар бүлэгт авилгалын эсрэг хараат бус комиссын бүтэц, бүрэлдэхүүн, эрх хэмжээ, комиссын үйл ажиллагааны санхүүжилт, комиссарууд үйл ажиллагаагаа явуулах баталгаа, Дөрөвдүгээр бүлэгт авилгалын хэрэг байцаан шийтгэх ажиллагааны зарим онцлогийг Yндсэн хуулийн үзэл баримтлал, зарчимд нийцүүлэн зохицуулах тухай асуудлыг хамааруулсан болно. Тавдугаар бүлэгт авилгалтай холбоотой гэмт хэрэгт холбогдсон гэм буруутай этгээдэд хүлээлгэх хариуцлагын асуудалтай холбоотой урьд нь манайд тэр бүр хөндөж байгаагүй нэлээд олон асуудлыг шинээр хөндөн тавьж УИХ-ын гишүүд та бүхэнд толилуулж байна.

Өнгөрсөн хугацаанд УИХ, Засгийн газраас эрхлэн явуулсан социологийн судалгааны явцад гаргасан зарим үр дүн болон бусад холбогдох зарим материалаас УИХ-ын гишүүд та бүхэнд хүргүүлсэн болно.

Yүний зэрэгцээ Монгол Улсын Засгийн газрын 2001 оны 9 дүгээр сарын 19-ний өдрийн хуралдааны 48 дугаар тэмдэглэлээр УИХ-д уг асуудлыг хэлэлцсэн тухайгаа протоколоос иш татаж ирүүлсэн болно. Тухайлбал УИХ-ын гишүүн Төмөр, Дэмбэрэл нарын санаачилсан Авилгалын эсрэг хууль, Авилгалтай тэмцэх үндэсний хөтөлбөрийн төслийг Засгийн газрын хуралдаанаар хэлэлцээд Авилгалтай тэмцэх асуудлаар орон тоо, зардал нэмэгдүүлж төсөвт дарамт үзүүлэхгүй байх чиглэл баримтлан Засгийн газраас холбогдох хууль тогтоомжийн төсөл боловсруулж байгаа тул эдгээр төслийг дэмжих боломжгүй гэсэн саналыг хууль санаачлагч нарт уламжлахаар тогтов гэсэн ийм бичиг бидэнд ирүүлснийг дашрамд нь та бүхэнд толилуулж байна. Анхаарал тавьсанд баярлалаа

С.Төмөр-Очир: Төмөр гишүүнд баярлалаа, одоо Авилгалын эсрэг хуулийн хэлэлцэх эсэхтэй холбогдуулж асуулт асуух гишүүд нэрсээ ирүүлье, Дулам гишүүн, Ням-Осор гишүүн, Болормаа гишүүн, Далайхүү гишүүн, Шагдарсүрэн гишүүн, Мөрөн гишүүн Наранцацралт гишүүн, Гомбожав гишүүн, Баатарзориг гишүүн, Төртогтох гишүүн, Өвгөнхүү гишүүн, Авдай гишүүн, Ё.Баярсайхан гишүүн, Базархүү гишүүнээр асуулт асуухаар нэрээ ирүүлсэн гишүүдийг таслая, ингээд асуултаа асууж эхэлье. Дулам гишүүнийг асуултаа асуухыг урьж байна.

С.Дулам: Баярлалаа, нэр томъёоны асуудал, бас Төмөр гишүүнтэй бид саналаа ярилцаж байсан юм бий, ер нь монгол хэлний бүх тайлбар толиуд, шинэ, хуучин толиудад "авилга" гэсэн үг байгаа, сүүлийн үед зөв бичих зүйн талаасаа "авилга" болоод, тэгээд "авилгал" болоод явж байгаа, энийг чухам яг "авилгал" чигээр нь явуулах гэж байна уу, уул нь яг монгол хэлнийхээ зүйд тааруулж "авилга" болох гэж байна уу, цаашдаа яаж явах гэж байна гэдгийг би сайн ойлгохгүй байгаа юм.

Дараа нь танин мэдэхүйн чанартай энэ авилгал судлалын индексийг ямар журмаар гаргадаг юм бол, жишээ нь монголчууд энэ дээр 4.3 гэдэг индекстэй байхыг яаж яаж, тэгээд 4.3 болж байна гэж гаргадаг болж байна, энийг бидэнд тайлбарлаж өгөхгүй юу, ийм 2 асуулт байна.

С.Төмөр-Очир: Дулам гишүүнд баярлалаа, Дулам гишүүний асуултад Төмөр гишүүн хариулах уу, Төмөр гишүүнд микрофон өгье.

С.Төмөр: Нэр томъёоны хувьд Дулам багш болон бусад мэргэжлийн хүмүүстэй бид санал бодлоо солилцоод "авилга" гэдэг энэ нэр томъёогоор нь явах нь зүйтэй гэж үзсэн. Гэтэл Yндэсний хөтөлбөрийг саяхан манай намрын чуулганаар хэлэлцэж батлахад уг нь Чуулганы хуралдаан дээр тохирсон шүү дээ, "авилга" гээд явья гэтэл редакцийн уншилт болсон, харамсалтай нь тэр үед би байгаагүй, өөр ажилтай, гадаадад явсан байсан, гэтэл яг хуучин энэ "авилгал" гэдэг нэр томъёогоороо орсон байна лээ. Тийм учраас бид энэ дээр нарийн тогтож авч Их Хурлын гишүүд гар өргөж шийдвэрлэбэл зүйтэй гэж би үзэж байгаа. Энэ талаар манай мэргэжлийн хүмүүс, тухайлбал Дулам багш энэ талаар манай гишүүдэд ойлгохоор тайлбарлаад байгааг би бас бодолцох байхаа гэж итгэж байна.


Индексийн хувьд улс орон бүрт дунджаар хэрэглэдэг, ер нь дэлхийн түвшинд 1999 онд гаргасан байдаг юм байна лээ, авилгал судлалын индекс гэж тийм тусгай том жагсаалт байдаг гэсэн, тэрнийг үндэслэж манай социологийн судалгааныхан, тухайлбал манай Төрийн захиргаа, удирдлагын хөгжлийн институт гэж байсан, тэр байгууллага, одоо урд талын сургуулийн эрдэмтэн, багш нар, судлаачид энэ индексийг ашиглаж хийсэн байгаа юм. Тэр бол тусгай олон улсын түвшинд хэрэглэдэг ASE гэдэг индекс байдаг юм билээ.

С.Дулам: Энэ индекс чинь тэгэхээр 1999 оны үеийн индекс болж байна шүү дээ, тэгэхээр энэ дахиад 2002, 2003 онд өөрчлөгдөж хөдөлж байх уу, энэ ямар учиртай юм бэ? 

С.Төмөр: Тэгэхээр одоо олон улсын түвшинд яг жил бүр хөндөж наана цаана болгодоггүй юм шиг байна лээ, гэхдээ энийг бид дараа хэлэлцэх үедээ тодруулж та бүхэнд энэ индексийн талаар тодруулж өгч болно гэж бодож байна. Гэхдээ 1999 оны индекс гэдэг бол өнөөдөр ч гэсэн хэрэглэж байгаа гэж бодож байгаа.

С.Төмөр-Очир: Оюунбаатар гишүүнд үг өгье.

Ц.Оюунбаатар: Баярлалаа, энэ "авилгал" гэсэн нэр томъёог манай гишүүдийн дотор ч, зарим хүмүүсийн дотор ч маргаантай, санаа зөрөлдөөнтэй байгаа л даа. 1990-ээд оноос хойш нийтдээ 4 удаа олон улсын эрдэмтэд, гадаадын төлөөлөгчдийг оролцуулж эрдэм шинжилгээний хурал хийсэн юм. 1996 онд байх энэ хуралд манай талийгаач гишүүн Зэнээ илтгэл тавихдаа анх "авилгал" гэдэг үгийг оруулж ирсэн, 1994 он, нь 1996 оны хуульд ингэж суусан байгаа юм. Цэвэл гуайн тайлбар тольд "авилга" гэдэг үгийг эд зүйл гэж тайлбарласан байдаг юм, өөрөөр хэлбэл тэр авилгалын үйл ажиллагаа явуулахдаа өгч, авч байгаа эд зүйл, эд хөрөнгө гэж тайлбарласан байдаг юм.

Ер нь "коррупци" гэж дэлхий нийтээр хүлээн зөвшөөрсөн, тэр албан тушаалаа ашиглаж байгаа, урвуулж байгаа тэр бүхэл үйл ажиллагаа, бүх шинж чанарыг илэрхийлж байгаа, НYБ-ын Конвенциор хүлээн зөвшөөрсөн тэр нэр томъёо нь илүү зохимжтой байгаа юм. Авилга уу, авилгал уу гэж бид маргаж байсны оронд нийтээр хүлээн зөвшөөрсөн, Монгол улсад энэ нэр томъёо нь ороод ирчихсэн ийм зүйл л дээ, 1990-ээд оноос хойш коррупци гэдгээр нь бичиж байсан, 1996 он, 1994 оны анхны нэр томъёо орж ирээд, 1996 оны хуульд ингээд суучихсан, ингээд "авилгал" гэдгээрээ яваад байгаа. Бид болж өгвөл тэр олон улсад хүлээн зөвшөөрөгдсөн Монгол улс энэ нийгмийн сөрөг үзэгдэлтэй ингэж эрх зүйн хүрээнд тэмцэж байгаа, энэ нэр томъёог нь хүлээн зөвшөөрөөд авчих нь илүү зохимжтой гэж би дотроо боддог юмаа.

Хоёрдугаарт тэр индексийн тухай яриад байна, энэ Оюун гишүүн илүү тодорхой тайлбар өгөх байх, Транфирешин интернашнл гэж олон улсын бие даасан авилгалыг судалдаг тийм төрийн бус байгууллага, энэ байгууллагын судалгаагаар Монгол улс 1999 оны авилгалын жагсаалтын байдлаар 43-т явж байгаа юм. Энэ л индекс яригдаад байгаагаас биш энэ бол яахав тухайн хараат бус байгууллага Монголоос шаардлагатай судалгааг авч Монгол улсын индексийг тогтоосон. Энийг хүлээн зөвшөөрөхгүй байж болно, маргаж болно. Зүгээр олон улсын түвшинд Монголын индекслэлийг ингэж тогтоосон байгаа юм.

1998 онд энэ Авилгалын эсрэг хуулийг түрүүчийн Парламентаас ажлын хэсэг томилогдоод ажиллаж байхад Удирдлагын академи НYБ-ын санхүүжилт авч томоохон хэмжээний социологийн судалгаа хийсэн, энэ хуулийг боловсруулах нэг бүрэлдэхүүн хэсэг байсан, энэ хүрээнд бас судалгаа хийж, энэ индексийг үндсэндээ баталгаажуулсан гэсэн ийм л ойлголттой байгаа юм. Энэ бол биднээс хараат бус олон улсын байгууллага жил болгон дэлхийн улс орнуудыг авилгалын коэффициентоор нь томъёолж ирсэн, цаашдаа ч ийм үйл ажиллагаа явагдах байхаа гэж бодож байна.

С.Төмөр-Очир: Баярлалаа. Дулам гишүүнд микрофон өгье. 


С.Дулам: Тэгэхээр би бас хэл шинжлэлийн мэргэжилтний хувьд хэлчихмээр юм гараад байгаа юм. Тэгэхээр манайхан ингэж ойлгодог байхгүй, нэр томъёо гэдгийг уг үзэгдэл ойлголтоо ямарч зөрүүгүй ингээд дээл эсгэчихсэн юм шиг тааруулсан нэр томъёо олох гээд зүдрээд, ядраад, тэгээд олохгүй, тэр бол хэзээ ч олохгүй, ямарч хэлэнд олдохгүй, нарийн яривал тэр коррупци гэдэг үг чинь өөрөө гарал үүслээрээ ч таарахгүй. Тэгэхээр зэрэг тийм дээл эсгэчихсэн юм шиг үг олдохгүй болохоор зэрэг энэ олон улсын нэр томъёо гэж ингэж их яадаг, боловсон хүн болдог байхгүй юу. Yнэн хэрэгтээ дэлхийн бүх хэлэнд эх хэлнийхээ ямар нэг ойлголтод таарч байгаа үгий нь аваад хэрэглээд, тэгээд хэлээ баяжуулаад явдаг, та нар жишээ нь чийдэн унтраадаг юмыг асаалга гэхгүй, унтраалга, асаалга гэж хэлэхгүй, нэг талаар нь төлөөлүүлээд ойлгодог, ийм л зарчимтай. Тэгэхээр зэрэг ингэж заавал хэлний нэр томъёон дотор бүх юмыг чихэж байж амрах гэвэл тийм үг хэлэнд байдаггүй, нэгдүгээрт энэ хэл баяжихынхаа үүднээс.


Нөгөө талаас ерөөсөө одоо энэ хэлнийхээ үндсэн толь зүйд заачихсан тэр зарчмаа барих юму, зүгээр бид нар ингээд өөрсдөө дураараа үндсий нь өөрчлөөд байх юмуу гэдэг чинь нарийн яривал хэлний бодлогын том асуудал шүү дээ. Би ер нь зүгээр их олон жил жаахан чимээгүй харж, ажиж, хүмүүсийг хүлцэж суулаа. Сүүлдээ ер нь тийм нэг хэлний хувьд оюун сэтгэхүйн хувьд үнэхээр замбараагүй болох тийм шинж рүү явж байна. Англи хэлний undergraund гэж юу гэдэг юм газар доогуур тамын орон гэж ойлгохгүй, метро гэж ойлгоод ингээд яваад байгаа шүү дээ, тэнд хүн оршуулдаг газар гэж ойлгохгүй шүү дээ, яг тэрэнтэй л адилхан байдаг, ийм зарчимтай шүү, ийм сэтгэлгээний баяжилт гэж юм байдаг гэдгийг би хэлэх гээд байна.


С.Төмөр-Очир: Анхны хэлэлцүүлгийн үед нэлээд сайн ярих байхаа. Ням-Осор гишүүн асуултаа асууя.

Ц.Ням-Осор: Баярлалаа, хуулийн төсөлд байгаа зүйлүүдээс заримыг тодруулах сонирхолтой байна. Нэгдүгээрт Монгол улс өнөөдөр авилгалд хараа хяналт тавьж чадахгүй тийм хэмжээнд байгаа орон уу, эсвэл дундаж түвшний авилгалтай орон уу, энэний талаар судалгаа, шинжилгээний талаар холбогдолтой материал байна уу, ер нь дэлхийн авилгал авдаг 50 орны нэгэнд Монгол орсон байдаг юм билээ. Тэгэхээр өнөөдөр Монголд байгаа авилгалыг хараа хяналт тавьж болохгүй тийм хэмжээнд хүрсэн гэж, хавтгайрсан гэж үзэж болж байна уу, эсвэл дэлхийн түвшинд байдаг л орны нэг үү, энэ талаар та бүхэн энэ хуулийг гарахын өмнө, энэ өнөөдөр монголын маш тулгамдсан том асуудал мөн үү гэж ийм асуудал байна.


Хоёрдугаарт авилгалтай тэмцэх комисс байгуулах эсэх гэдэг асуудал хуульд байсан л даа, энэ тусгай байгууллага үнэхээр хэрэгтэй юу, ийм байгууллагын эерэг, сөрөг тал нь юу байна вэ? Прокурорын байгууллагын дэргэд байгуулж болохгүй юу, мөн мөрдөн байцаах эрхтэй байх уу, мөрдөн байцаалтыг цагдаагийн байгууллагын одоогийн энэ хэлбэрээр хийж байвал яах вэ гэж, энэ байгууллагын бүтэцтэй холбоотой юм. Прокурорын газарт эсвэл тусгай хэсэг байх юмуу, ийм хэлбэрээр, энэ ер нь ямархуу хэлбэрээр байх нь оновчтой гэж та бүхэн үзэж байгаа вэ гэж.


Ер нь хүчтэй, эрхтэй байгууллага байгуулж болно гэж бодож байна, комисс ч гэдэг юмуу, эцэст нь тэр нь буруугаар ашиглаж, янз бүрийн ашиг сонирхолд хөтлөгдвөл ямар үр дүн гарах бол гэж, тэр талы нь та нар бодож үзсэн үү гэж, хүчтэй, эрхтэй байгууллагууд чинь сүүлд нь буруу тийшээ эргэвэл бас буруу байдаг гэж асуудал бий л дээ.

Нөгөө талаар ийм яриа их байдаг, энийг үндэслэл судалгаа байна уу гэж. Төрийн албан томилгоонд нэлээд авилгал их байгаа, мэдээж гааль, татвар гээд албан тушаал томилдог хэсгээс авахуулаад, төрийн албан томилгоонд улс төрийн намын харьяаллаар хандаж байгаагаас тухайн албан тушаалд ажиллаж байх хугацаандаа өөрсдийн амьдралын түвшин, баталгааг сайжруулах үүднээс авилгал сүүлийн жилүүдэд их авч, Монголд газар авч эхэллээ гэж, ийм асуудлыг хөдөлмөрчид их ярьдаг, энэ талаар тодорхой үндэслэл байна уу гэж, мэдээллийн чанартай, эд нарт хариулж өгөхгүй юу, баярлалаа.

С.Төмөр-Очир: Төмөр эхэлж хариулаад, дараа нь өргөн барьсан гишүүд нэмээд нэмээд яваг.

С.Төмөр: 2000 онд явуулсан судалгааны дүнг хавсаргасан байгаа, энд 1000 хүмүүс оролцсон санал асуулгад, тэдний хариулсан байдлаар ямар ямар байгууллагууд тэр хүмүүсийн саналаар авилгалд их өртсөн бэ гэдэг ийм судалгааны дүн харагдаж байгаа байх. Ер нь Монгол улсад яг авилгал хавтгайрчихсан уу гэдэг бол би хувьдаа хариулж чадахгүй байна. Яагаад гэвэл полный судалгаа явуулж чадаагүй учраас.

Хоёрдугаарт авилгалтай тэмцэх бие даасан хараат бус байгууллага байх ёстой гэдэг талаар бидний зохион байгуулсан 4 удаагийн, түүнчлэн гадаадын эрдэмтэн, мэргэд, дотоодын эрдэмтэн мэргэдийн ирүүлсэн санал, дүгнэлт зэрэг зүйлийг харж үзээд ийм бие даасан байгууллагууд дэлхийн олон оронд байдаг учраас бие даасан байгууллага байгуулъя гэдэг асуудлыг энэ хуулийн төсөлд оруулсан юм. Яагаад ингэсэн гэхээр зэрэг хараат бус бие даасан байгууллага байна гэдэг бол тэр дагнаж өөрөө уг асуудлыг эрхлэн явуулахын зэрэгцээ тэр хүмүүсийн өөрсдөө авилгалд өртөхгүй байх тийм боломжийг цалин пүнлүү, хангамж, хамгаалалт зэрэг зүйлийг бүгдийг төр шийдэж, энэ авилгалтай тэмцэх тийм боломж бүрддэг юм шиг байгаа юм, бусад орны туршлагыг харахад, энэ үндсэн дээр авч үзсэн юм.

Сөрөг тал гэвэл магадгүй Ням-Осор гишүүний хэлснээр дэндүү хүчтэй, дэндүү эрх дархтай байгууллага бий болчихоор хэнд ч хүч хүрэгдэхгүй тийм байдал руу орж магадгүй гэж үзэж байгаа. Гэхдээ үүнийг зөвхөн прокурорын хяналтаар бид хазаарлан зогсоож чадах юм гэсэн тийм байр сууринаас энэ төслийг боловсруулсан юм. Ер нь Засгийн газрын өгсөн саналын гол утга учир энэ байгууллага дээр л байгаа юм. Энэ байгууллагыг байгуулаад комиссаруудыг ажилд оруулаад гаргаад ирэхээр зэрэг энд чинь өөрийн гэсэн тусгай хамгаалалтын албатай байна, өөрийн гэсэн хорих газартай байна, өөрийн гэсэн нууц байр, орон савтай байхаас эхлээд жишээлбэл гэрчийн юуг хамгаалахаас эхлээд, гэрчийн үр хүүхэд, эхнэр, төрөл төрөгсдийн хамгаалахаас эхлээд, нууцлах тийм асуудлууд хүртэл орж ирсэн.

Ийм чиглэлээр хийгдсэн төсөл байгаа юм. Тийм учраас нэлээд багагүй хөрөнгө зарна гэсэн ийм байр суурьтай байсан. Тэгээд сүүлд нь бид нар Засгийн газрынхантай, Ерөнхий сайдтай зөвлөөд ер нь Прокурорын дэргэд өгвөл яасан юм бэ гэсэн ийм саналтай бид тодорхой түвшинд ярьж байгаа. Харин Засгийн газрын байгууллага, тухайлбал Цагдаагийн дэргэд ямарч байсан энэ байгууллагыг эрхлэх, энэ хуулийн зохицуулалтын асуудлыг өгч болохгүй гэж үзэж байгаа. Яагаад гэхээр зэрэг ерөөсөө уг асуудал бол хамгийн түрүүнд авилгалын эсрэг тэмцлийн ямарч улс оронд байдаг юм байна лээ, тэмцлийн эхний алхам бол цагдаа, Засгийн газрын байгууллагууд руу эхэлж ордог ийм учиртай юм билээ. Тийм учраас прокурорын дэргэд арга ядаж, эхний ээлжинд хэрэглэж болох юмаа гэсэн байр суурьтай байгаа. 

Төрийн томилгооны хувьд бидэнд яг тийм баримт, тухайлбал надад байхгүй, ингэж хээл хахууль авдаг, ийм юмыг би хариулж чадахгүй юм байна, баярлалаа.

С.Төмөр-Очир: Оюун гишүүн нэмж хариулъя гэсэн, Оюун гишүүнд микрофон өгье.

С.Оюун: Баярлалаа, тэгэхээр авилгал хавтгайрсан уу, газар авсан уу гэдэг дээр тодорхой судалгаанууд байдаг юм байна. Трансфанс интернешнлийн судалгаанд анх Монгол ороод, дараа дараагийн судалгаанд нь Монгол ороогүй, одоо 200, 2001, 2002 оных монголын нэр ороогүй, яагаад гэвэл монголд тэд судалгаа хийгээгүй юм билээ. Монголдоо 1999 оноос хойш хэд хэдэн судалгаа хийгдсэн, хамгийн анхны томоохон судалгаа бол 1999 онд 

Удирдлагын академи, Соросын сангийн дэмжлэгтэйгээр авилгалын талаар олон түмний байр суурийн талаар судалгаа хийгдсэн.

1999 оноос хойш 2002 он, саяхан 11 дүгээр сард Удирдлагын академи мөн 1999 оны байдал ямар байна гэдэг талаар харьцуулж үзэх зорилготойгоор бас нэг томоохон судалгаа хийгдсэн, мөн л олон түмний байр суурь ямар байна вэ гэж, энэ судалгааг НYБ-ын Хөгжлийн хөтөлбөртэй хамтраад хийсэн байгаа. Энэ 1999 оноос хойш ямар судалгаа хийгдсэн бэ гэвэл жишээлбэл Хуульч эмэгтэйчүүдийн холбоо, Авилгалын үнэ өртөг гээд, НYБ-ын Хөгжлийн хөтөлбөрийн дэмжлэгтэйгээр бас нэг томоохон судалгаа хийгдсэн, Худалдаа аж үйлдвэрийн танхим Авилгалын индекс гэж нэг удаа гаргаад, дээрээс нь улс төрийн хүрээний авилгал гэдэг судалгааг хийгээд сая 11 дүгээр сард үр дүнгий нь танилцуулсан.

Олон улсын хөгжлийн агентлагийн Өрсөлдөгч чадварын төслөөс 375 аж ахуйн нэгжийн дунд судалгааг өнгөрсөн 12 дугаар сард хийгдээд, энэ нь зөвхөн авилгалтай холбоотой биш, ер нь бизнест хүндрэл, бэрхшээл, хамгийн гол нь юунд учирч байна вэ гэсэн ийм судалгаа хийгдсэн, гэх мэтийн, ер нь хэд хэдэн 5-6 судалгаа хийгдсэн байгаа. Энэний үр дүнгээр юу гэж гарсан бэ гэхлээр 1999 оны судалгаагаар нийт санал асуулгад оролцсон хүмүүсийн 78 хувь нь авилгал газар авсан, эсвэл хавтгайрсан гэж үзсэн байгаа. Тэгэхээр олон түмний байр суурь шүү дээ. 2002 онд сая хийгдсэн судалгаагаар нийт санал асуулгад оролцогчдын 80 хувь нь Монголд авилгал газар авсан, эсвэл хавтгайрсан гэж үзсэн байна. 2002 оны санал асуулга дээр бас нэг ийм асуулт байгаа, 1999 оных дээр ч байгаа, бие даасан байгууллага шаардлагатай юу, үгүй юу гэдэг дээр мөн л 70-аас дээш хувь нь бие даасан байгууллага шаардлагатай гэж үзсэн байгаа.

Сүүлийн үед яаж байна вэ гэсэн асуулт түрүүн тавигдаж байсан, 2000 оноос хойш авилгал нэмэгдсэн үү, буурсан уу гэдэг асуултад 2002 оны энэ судалгаагаар бол авилгал хэвэндээ, эсвэл нэмэгдсэн гэдэг дээр бас нэг 70-аас дээш хувь нь ийм байр суурьтай байгаа юм байна. 

375 аж ахуйн нэгжийн дунд явуулсан судалгааны үр дүнгээр танай бизнест учруулж байгаа хамгийн бэрхшээлтэй зүйл юу вэ гэж асуухад нэгдүгээрт татвар, татварын дарамт, хоёрдугаарт авилгал, хээл хахууль, гуравдугаарт лиценз, дэд бүтэц бага байгаа гэсэн ийм зүйлээр орж байгаа. 375 

ахуйн нэгжийн дунд явуулсан судалгаа бол томоохон бөгөөд маш үндэс суурьтай ийм судалгаа байгаа юм.

Тэгэхээр бизнесүүд ингэж дүгнэж байна. Тэгээд дараа дараагийн нарийн юмнуудыг би тайлбарлахаа больё гэж бодож байна. Хуульч эмэгтэйчүүдийн холбооны хийсэн авилгалын үнэ өртөг гэдэг дээр бүр авилгалын жишгүүдийг санал асуулгад оролцсон хүмүүс хэлсэн байгаа. Сургуульд ороход Улаанбаатар хотод байдаг, юу гэдэг юм, нэлээд нэр хүндтэй сургуульд ороход тэдээс тэдэн төгрөг байдаг, ажилд ороход тэдээс тэдэн төгрөг байдаг, ер нь энэ жишгүүдийг гаргасан байгаа. Энэ судалгааны дүн шаардлагатай бол та бүгдэд өгч болно. 

Бие даасан байгууллагын талаар нэг их гайхаад цоо шинээр Монгол улс юм гаргаад байгаа юм биш, энэ бол сая Төмөр гишүүний хэлдгээр маш олон оронд байдаг. Хамгийн гол нь хүмүүс мөрдөж мөшгөх байгууллага, комисс гэж ойлгоод байх шиг байгаа юм. 3 гол чиглэлээр ажлаа явуулах ёстой, соён гэгээрүүлэх, урьдчилан сэргийлэх, гэхдээ тодорхой хэргүүдийг мөрдөх, өнөөдөр Монгол улсад тодорхой авилгалын хэргүүдийг мөрдөх ажлыг цагдаагийн авилгал, эдийн засгийн гэмт хэрэгтэй тэмцэх хэлтэс хагас дутуу хийсэн болоод явж байгаа бол соён гэгээрүүлэх, урьдчилан сэргийлэх ажлыг хийж байгаа ганц ч байгууллага байхгүй, тэрийг хариуцсан ганц ч байгууллага байхгүй. Наад зах нь урьдчилан сэргийлэх гэдэг маань газрын зөвшөөрлийг, янз бүрийн лиценз зөвшөөрлийг энгийн болгох, улс төрийн намуудын сонгуулийн санхүүжилтийг ил тод нээлттэй болгох, төрийн өндөр албан хаагчдын орлогыг ил тод нээлттэй болгох, гэх мэтийн маш олон чиглэлийн удаан хугацааны ажлууд байдаг, энийг өнөөдөр барьж аваад хийсэн ийм байгууллага байхгүй учраас ямар нэгэн хувилбараар энэ ажлыг хариуцсан ийм байгууллага байх ёстой гэж үзэж байгаа юм.

С.Төмөр-Очир: Ням-Осор гишүүнд микрофон өгье.

Ц.Ням-Осор: Хууль гарахын өмнө үндэсний хэмжээнд хэр зэрэг судалгаа, үнэхээр хавтгайрсан юм байдаг юм болов уу, үгүй юм болов уу гэж бодсон юм. Yнэхээр би нэг юм тодруулмаар байна. Байгууллагын холбогдолтой, ийм байгууллага байгуулж болно, прокурорын дэргэд, үндсэндээ байгуулах тийм саналтай байгаа юм шиг байна. Энэ гүйцэтгэх засаглалын байгууллага уу, шүүх засаглалын байгууллага уу, ер нь байх юм бол, 3 үйл ажиллагаа явуулна гэж сая Оюун гишүүн хэлж байна, нэгд.

Хоёрт удирдлагы нь одоо байж байгаагаар улс төрийн хүчнүүд томилох болохоор энэ чинь улс төрийн томилолт болчих юм биш үү, энийг яаж хэрхэн шийднэ гэсэн тооцоо байна вэ, ийм юм байгуулбал, дахиад энэ байгууллага байх юм бол Улаанбаатарт байгуулагдах байх л даа, тэгвэл бусад орон нутагт гарч байгаа асуудлыг хэрхэн зохицуулах боломж байна вэ? Салбар зөвлөл байгуулах юмуу, энэ чинь нүсэр аппарат болох уу, цөөхөн хүн байх, цомхон байх юм шиг, мөрдөн байцаах үйл ажиллагаа явуулахгүй юм шиг тийм юм ойлгогдохгүй бол, энийг яаж зохицуулах вэ гэж, тэгээд энэ асуудлууд тодорхой болгох, мөрдөн байцаах уу гэж би түрүүн асуусан. Мөрдөн байцаах эрхтэй юу, хэрвээ мөрдөн байцаах эрх нь одоогийн цагдаагийн байгууллагад байх юмуу, тэгээд энэ чинь цагдаагийн байгууллага, хууль хяналтын байгууллагатай энэ байгууллага хэрвээ байгуулагдвал яаж хамтарч ажиллах вэ, тэрийг тодруулж өгөхгүй юу, баярлалаа. 

С.Төмөр-Очир: Баярлалаа, Дэмбэрэл гишүүн тайлбар хэлье гэж байна.

Д.Дэмбэрэл: Авилгалын эсрэг хуультай орон манай орон, яагаад энэ авилгалын хууль нэлээд ийм хүчтэй хуулийн төсөл орж ирээд байна вэ гэдэг дээр би 2 зүйлийг хэлье гэж бодож байна. Авилгалын хууль маань муу хэрэгжиж байгаа. Хуультай мөртлөө тэр хууль гологдоод байна. Тэгэхээр одоогийн байж байгаа хуулиас өөр өндөр түвшингийн хууль гаргах шаардлага нийгмийн харилцаагаар нэгдүгээрт тавигдаж байгаа. Тэгэхээр хуучин хууль бас чамгүй хууль байж байгаа шүү дээ, тэгэхэд тэр тус болохгүй байгаа гээд бодоход арай чанга хууль гаргах шаардлага гарч байна гэж.

Хоёрдугаарт судалгаанаас үндэслээд энэ хуулийн төсөл боловсруулагдсан байгаа юм. 1998 оноос хойш энэ хуулийг анх эхэлж боловсруулаад 1999 онд судалгаа хийсний дараа ийм тусгай байгууллага бүхий авилгалын эсрэг тэмцэх тийм томоохон хууль гарах шаардлагатай юм байна гэж хууль санаачлагч бид нар тийм дүгнэлтэд хүрсэн юм. Яагаад гэвэл ямарч судалгаа явуулсан нийгэмд авилгал 70-аас дээш хувь, авилгал хавтгайрч байна гэсэн асуултад хариулах хүмүүс ингэж хариулдаг. Тэгэхээр энэ хэтэрхий их хавтгайраад байгаа юм бол жирийн хуулиар засахад төвөгтэй болж байгаа юм байна гэсэн ойлголттой байгаа.

Гуравдугаарт байгууллагуудыг, жишээлбэл прокурор, шүүх цагдаагийн байгууллага энэ авилгалтай тэмцэх ажлыг хийгээд цаана нь гарчих юм биш үү гэсэн асуулт тавигдаад байгаа, одоо хуулиар тэдэнд энэ асуудлыг эрхлүүлэхээр өгчихье гэж. Гэтэл авилгалд хамрагдсан монголын байгууллагуудыг аваад үзэхээр энэ бидний өгөх гээд байгууллагууд чинь өөрсдөө тэр авилгалд дээгүүр байр суурь эзэлчихээд байгаа, тэгэхээр тэр байгууллагуудыг бүхэлд нь одоогийн зохион байгуулалтын хувьд, дотор бүтцийн хувьд хүмүүсийн хувьд өөрчилж байж энэ хуулийг чи авч хэрэгжүүл гэж өгөх үү, аль эсвэл тусгай байгууллага байгуулах уу гэдгийг Улсын Их Хурал шийдэх хэрэгтэй болж байгаа.

Дөрөвдэх асуудал нь олон улсын түвшинд манай авилгалын байдал дээгүүр цохиод байгаа юм. Тэгэхээр ингэж дээгүүр авилгалтай болсон орнуудад бас энэ тусгай бүтэц буюу нэлээд чанга дэглэм тогтоож ажиллах шаардлага гардаг гэсэн ойлголттой байгаа. Яг энэ бодит байдлын ойлголтоосоо болоод бид нар энэ хуулийн төслийг нэлээд тийм тусгай байгууллага байгуулаад, тэр нь хэрэг бүртгэдэг, мөрдөн шалгадаг ийм нэлээд хатуу чанд байдалд оруулах хуулийн төсөл орж ирсэн.

Гэхдээ энэ асуудлыг нийгэмд ямар байна гэдэг талаар нэмэлт судалгаа зайлшгүй шаардагдана. Та нарын энэ бодит байдалд нийцэж байна гээд байгаа чинь яг нийцэх үү, үгүй юу гэдэг дээр Улсын Их Хурал эргэлзэж байгаа бол нэмэлт судалгаа хийж болох юм гэж бодож байгаа юм.

Ням-Осор гишүүний дээр томилгооны асуудал байгаа, энийг манай Авилгалтай тэмцэх үндэсний хөтөлбөрт бас яаж шийдэх тухай асуудал заасан байгаа. Авилгалд өртөж байгаа байгууллагын удирдлагыг 2 жил тутамд сэлгэх гол санал байгаа. Чухам энийг хэдийнээс эхэлж, яаж хэрэгжүүлэх вэ гэдэг асуудал энэ хууль гарсны дараа шийдэгдэх, ер нь дэлхийн түвшинд олон улсын практикаас аваад үзэхэд авилгалд өртөмтгий байгууллагуудын удирдлагыг 2, 3 жилээс илүү ажиллуулдаггүй, сэлгэж байдаг тийм жишиг бас байдаг юм байна. Ингэж үзэх юм бол Улсын Их Хурал энэ хуулийн төслийн эцэст тогтоол гаргадаг юмуу, чиглэлээ гаргахдаа энэ асуудлыг, тодорхой асуудлуудыг авч үзэх тийм боломжтой болно гэж би ингэж бодож байгаа юм.

Төрийн ямар статустай, төрийн ямар байгууллага вэ гэдэг асуудал сая Ням-Осор гишүүн нэмж тавиад байна. Тэгэхээр энэ тусгай байгууллага, төрийн тусгай албан хаагчид орохоор явж байгаа. Төрийн албаны хуулийн нүдээр энийг авч үзэх юм бол төрийн тусгай байгууллага буюу албан хаагчид нь төрийн тусгай албан хаагчид орохоор ингэж явж байгаа байгууллага. 

Энэ нэрний тухайд Дулам гишүүн бас ярина биз, 1996 оны Авилгалын хуулийг гарахад нэрний тухай том маргаан гарсан,тэр хуулийг хэлэлцэх үед "авилга" байх уу, "авилгал" байх уу гэдгийг маш олон талаар нь ярьж байгаад хуулиар яваандаа нэгдсэн нэг ойлголтод хүрвэл авилгал гэдгийг коррупцитай төсөөтэй байдлын ойлголтод монголчуудыг шилжих байх гэдэг утгаар авсан юм. "Авилга" гэдэг үг нь одоогийн "авилгал" гэдэг үгэн дотроо багтах, ялангуяа юмыг өгч, авах буюу эд юмсыг биедээ өгөх, тэр авилгач хүн, авилгач түшмэл гэсэн ойлголтууд тэр цагаан чулуу хүний ханцуйнд шургуулж байгаа маягийн тийм дүр төрхийн ойлголтууд байгаа. Тэгвэл авилгал гэхээр энэ албан тушаал, бусад ах дүү, төрөл садан, албаны бүх л детекийн асуудлуудаас нэлээд зүйл орж ирж байгаа.

Ийм учраас монголчууд 1996 онд хууль батлагдсаны дараа авилгал гэдэг ойлголтоо нэгдсэн нэг ойлголт шинээр бий болж байгаа гэсэн утгаар явж байгаа. Тэгэхээр энэ утгаараа харин манай словарь, толь бичиг зохиогчид яваандаа авч болдоггүй юм болов уу гэсэн ойлголт байгаа, баярлалаа.

С.Дулам: Яг энэ дээр тайлбар өгье. Цаг нь өнгөрөхөөр хүн анхаардаггүй, цагий нь олж зөв ярихад хүн анхаарна шүү дээ. Бид нар энэ соёл гэдэг юмыг том Жанрайсиг бурхан гэхээр мундаг, Эрдэнэзуу гэхээр том соёл гэж ойлгоод биширч барьдаг байхгүй юу. Хэлний нэг үе, нэг үсэг гэдэг том соёл гэдгийг ерөөсөө анзаардаггүй, энэ ч яахав бас тэгж буруутгаж болохгүй байх л даа. Тэгэхээр яагаад "авилга" гэж бичиж болохгүй, заавал "авлига" гэж бичих юм гэхээр монгол хэлэнд "ави" гэж язгуур байхгүй, "ав" гэж язгуур байдаг, тэгэхээр үгийнхээ язгуурыг битгий эвдэйчээ гэж гуйж байгаа юм, би бол ерөөсөө. "Ав" гэж язгуураар нь болъё, "ави" гэж язгуур монгол хэлэнд байхгүй гэж хэлж байгаа юм. Yгийн язгуураа эвдэхгүй байх нь хэлний бодлогын гол юм байдаг байхгүй юу даа. Тийм л юм.

С.Төмөр-Очир: Төмөр гишүүнд микрофон өгье.

С.Төмөр: Ням-Осор гишүүний асуултад хариулъя. Төслийн 12.1-д комиссын чиг үүргийг тодорхойлсон. Комисс нь авилгалын эсрэг урьдчилан сэргийлэх, авилгалыг илрүүлэн шалгах, мөрдөн байцаах чиг үүрэг бүхий төрийн байгууллага гэсэн тодорхойлолт өгсөн. Энэ талаар Дэмбэрэл гишүүн тодорхой хариулсан. Комиссын бүрэн эрхийн асуудлаар төслийн 14 дүгээр зүйлд байгаа. Комиссын хувьд төслийн 18 дугаар зүйлд байгаа, тухайлбал комисс нь ерөнхий комиссар, 3 шадар комиссар болон бусад комиссар ажилтнаас бүрдэнэ гээд. Yүний зэрэгцээ комисс нь нийгмийн бодлогын газар, шинжилгээ судалгааны газар, тусгай газар гэсэн ийм 3 газартай байх юмаа гэсэн төслийн 15.1-д байгаа. Түүнээс гадна 20.1-д комиссарыг Yндэсний аюулгүй байдлын зөвлөлөөс нэр дэвшүүлж Монгол улсын Ерөнхийлөгч томилно гэсэн ийм төслийн заалтууд орсон байгаа.

Тийм учраас түрүүн Оюун гишүүн ч ярьсан. Энэ комисс бол үндсэн 3 чиг үүрэгтэй байна гэж, 13.1-д нэгдүгээрт авилгалаас урьдчилан сэргийлэх, хоёрдугаарт авилгалын эсрэг нийгмийг соён гэгээрүүлэх, гуравдугаарт авилгалын гэмт хэргийг илрүүлэн хэрэг бүртгэлт, мөрдөн байцаалт явуулах гэсэн ийм чиг үүрэгтэй байгууллага байхаар төсөлд тусгасан, баярлалаа.

С.Төмөр-Очир: Өөр нэмэх гишүүн байхгүй байна. Болормаа гишүүн асуултаа асууя.

Н.Болормаа: Баярлалаа. Эхний асуулт 1996 онд Монгол Улсын Их Хурал Авилгалын эсрэг хууль баталж гаргасан, энэ хууль өнгөрсөн энэ 6 жилийн хугацаанд яагаад хэрэгжихгүй байна вэ гэдэгт хууль санаачлагчид, ажлын хэсэг ямар дүгнэлт хийсэн бэ? Энэ хууль хэрэгжихгүй байгаагийн үндсэн шалтгаан, нөхцөлийг юу гэж авч үзэж байна вэ? Өнөөдөр авилгалтай тэмцэх эдийн засгийн, нийгмийн, хууль эрх зүйн, соёлын энэ бүх орчин нөхцөл Монголд бүрэн төгс бий болсон гэж та бүхэн үзэж байна уу. 

Ер нь өнөөдөр Монгол улсад авилгал гэж яг юуг хэлэх вэ гэсэн нэг мөр нэгдсэн ойлголт, тодорхойлолт төлөвшиж бий болоогүй байгаа. Тухайлбал монголын ард түмний зан заншил, бид үндэснийхээ баяр ёслолоор нэг нэгэндээ, ах дүү, хамаатан садан, найз нөхөддөө бэлэг өгдөг, бэлэг өгөх дуртай ард түмэн. Өнөөдөр сар шинийн баярын өдрийг тохиолдуулаад эцэг эх, хүүхдийнхээ багшид бэлэг өгвөл энэ авилгалын нэг хэсэг мөн үү, ер нь яг авилгалыг бэлэглэлийн зүйлүүдээс яаж ялгах юм гэдэг энэ ойлголт нийгэмд нэг мөр тодорхойлолт тогтоогүй байгаа. Ийм тогтоогүй хөрсөн дээр янз бүрийн чиглэлээр судалгаа хийгээд 78 хувь, 80-аас дээш хувь нь авилгалд автсан гэсэн ийм үндэслэл Улсын Их Хуралд оруулж ирж байгаа нь яг шинжлэх ухааны талаасаа ер нь ямар үндэстэй вэ гэсэн ийм асуулт байна. 

Гэхдээ энэ асуултыг асууснаараа авилгал монголын нийгэмд байхгүй гэж үгүйсгэж байгаа асуудал биш шүү. Ер нь авилгалтай тэмцэх эрх зүйн хүчтэй орчинг бид бий болгож болно. Хүчтэй, эрх мэдэлтэй, дархан эрхтэй ийм комисс байгуулахыг байгуулж болох байх, хамгийн гол нь авилгалтай тэмцэх эдийн засгийн, нийгмийн, соёл, зан заншлын, ахуйн бусад орчин нөхцөлийг бүрдүүлэх талаас нь энэ хууль яаж үйлчилж, ямар нөлөө үзүүлж чадах вэ гэсэн ийм асуулт байна.

Хоёрдахь асуулт, өнөөдөр бид нар хэрэг бүртгэх, мөрдөн байцаах үйл ажиллагааг салгаад авилгалын эсрэг энэ гэмт хэргийн хэрэг бүртгэдэг мөрдөн байцаах үйл ажиллагааг тусад нь эрхэлдэг ийм байгууллага гаргаж ирснээрээ Yндсэн хууль, Эрүүгийн хууль, Эрүүгийн байцаан шийтгэх энэ хуулиудтай хэрхэн нийцэж байгаа вэ? Ер нь Монгол улсын цагдаагийн байгууллагыг хэрэг бүртгэх, мөрдөн байцаах энэ үйл ажиллагаа эрхэлж байгаа байгууллагыг авилгалын эсрэг энэ гэмт хэргийг хэрэг бүртгэж, мөрдөн байцаахад учир дутагдалтай, энэ чиглэлээр ажиллаж чадахгүй гэж үзэж байгаагийн гол үндсэн шалтгаан, тайлбарыг гаргаж өгөөчээ гэсэн ийм хүсэлт байна.

Дараагийн асуудал энэ комиссын статусыг сая хууль санаачлагчид тайлбарлалаа. Төрийн тусгай байгууллага гэж, тэгэхээр Yндэсний аюулгүй байдлын зөвлөлөөс нэр дэвшүүлээд Монгол улсын Ерөнхийлөгч томилох юм байна, Ерөнхий комиссарыг, тэгэхээр энэ байгууллага чинь төрийн захиргааны байгууллага биш юм байна, тэгэхээр Ерөнхийлөгчийн дэргэдэх байгууллага юмуу? Тэгэхээр өнөөдөр Монгол улсын Yндсэн хуулиар эрх мэдэл хуваарилсан байгаа, тэгэхээр яг энэ байгууллага Улсын Их Хурлын дэргэдэх байгууллага биш, Ерөнхийлөгчийн дэргэдэх байгууллага болох нь Засгийн газартай ямар нэгэн хамаарал байх уу, энэ статусыг бас тодотгохын тулд өмнөх гишүүдийн асуултыг дэлгэрүүлж асууж байна.

Дараагийн асуулт энд зөвлөх хороо байна гэж 25 дугаар зүйл дээр орж ирж байна. Тэгэхээр авилгалтай тэмцэх үндэсний хөтөлбөрийг бид өнгөрсөн хавар батлаад авилгалтай тэмцэх үндэсний хөтөлбөрийн хэрэгжилтэд хяналт тавих, зохицуулах үүрэгтэй авилгалтай тэмцэх үндэсний зөвлөлийг байгуулсан, тэгэхээр энэ үндэсний зөвлөл зөвлөх хороо гэж энэ хуулинд гарч ирэх энэ хороо 2 үйл ажиллагааныхаа хувьд ямар авцалдаатай байх юм, нэг болох юмуу, салангид параллель ийм байгууллага байгаад байх юмуу? Ер нь авилгалын асуудлаар ийм 3 толгой гараад ирэх юмуу гэсэн ийм асуулт байна.

Энэ хуулийн 16 дугаар зүйл дээр үүрэг гүйцэтгэх тусгай хүчин байна гэсэн байна, тэгэхээр энэ тусгай хүчин гэдэг нь энэ комиссыг илүү хүчтэй, хараат бус байхад чиглүүлж байгаа ийм заалт байх, ер нь энэ үүрэг гүйцэтгэх тусгай хүчний бие бүрэлдэхүүн, алба хаах нөхцөл журмыг Ерөнхийлөгч тогтооно гэжээ, тэгээд энэ тусгай хүчин чинь эрэн сурвалжилна, отно, дайчилна, баривчилна, албадан илрүүлнэ, хуяглан хүргэнэ, гэрч болон бусад хүн, объект орон байрыг хамгаалах зэрэг үйл ажиллагааг явуулна гэсэн байгаа, тэгэхээр энэ үүрэг гүйцэтгэх тусгай хүчин Yндсэн хууль, бусад Эрүү, Эрүүгийн байцаан шийтгэх хуулиудтай яаж авцалдаж байна вэ? Монгол улсад хэрэг бүртгэдэг, мөрдөн байцаадаг тусгай гүйцэтгэх ажил үйлчилгээ эрхэлдэг ийм 2 ийм толгой гараад ирэх юм биш үү, ер нь цагдаагийн байгууллагын бүтэц дотор нь одоо байгаа бүтэц дотор нь авилгалын эсрэг ийм үйл ажиллагааг эрхлээд, мөрдөөд ингэх боломж яагаад байхгүй гэж үзсэн юм бэ? Бусад орны жишиг бол нэг өөр, Монгол улсын эдийн засаг, нийгмийн зан заншил, ахуй орчин бас өөр юмаа. Энэ дээр асуумаар байна.

Дараагийн асуулт энэ дээр бас 19.1.1, 19.1.2, 19.1.3 дээр Ерөнхий комиссар, шадар комиссар, бусад комиссаруудыг насаар нь ялгаварласан байгаа, 40 насанд хүрсэн бол ерөнхий байна, 35 хүрсэн бол шадар байна, нөгөөх нь 30 нас, энэ насны ялгаварлуудыг тогтоох, энэ насны зааглал, хязгаарыг ямар үндэслэлээр тогтоовоо, өнөөдөр яг 30 нас хүрсэн хүн 40 нас хүрсэн хүнээс илүү шударга, илүү авилгалд автахгүй, илүү боловсролоороо илүү гэсэн баталгаа хаана байна вэ? Энэ насны ялгаварлал ийм ялгаварлан авч үзсэн, ийм гадуурхсан ийм байдлыг ингэж хуульчилж өгөх нь хүний эрх, энэ талаасаа ямар байдаг юм болоо, энийг та бүхэн юу гэж авсан үзсэн бэ гэсэн ийм асуултууд байна.

С.Төмөр-Очир: Болормаа гишүүнд баярлалаа, Болормаа гишүүний асуултад Дэмбэрэл дарга хариулаад, дараа нь санаачилсан гишүүд хариулаарай.

Д.Дэмбэрэл: Болормаа гишүүний асуултын эхний асуултуудад хариулъя, сүүлчийнхийг манай гишүүд тодотгож хэлж өгөх байхаа. Энэ Авилгалын эсрэг хууль яагаад хэрэгжихгүй байна вэ гэдэг асуудал тавьж байна. Энэ хууль бол зүгээр огт сох хэрэгжээгүй гэх нь хаашаа юм, нийгэмд үзүүлэх бидний бодсон тэр түвшинд энэ хууль хэрэгжээгүй гэдгийг та бид нар ойлгож байгаа. Гэхдээ Авилгалын хуулийн дагуу Улсын Их Хурлын зарим гишүүд хүртэл арга хэмжээнд орж хариуцлага тооцуулахад хүрснийг бодоход бас энэ хууль огт хэрэггүй хууль байжээ гэж, огт хэрэгжээгүй гэж хэлэх үндэс багатай байгаа. Гэхдээ нийгэмд авилгал хавтгайрч байгаа тохиолдолд энэ хуулийн хүч дутагдаж байна гэж ингэж үзэж байгаа юм

Нэгдүгээрт энэ хуулийг хэрэгжүүлэх талаар хөөцөлдөх байгууллага цөөхөн, энэ хуулийг гаргаж өгөхдөө бид нар тодорхой эздийг ямар хүмүүс энэ хуулийг голлон хариуцаж, эцсийн эцэст хариуцлага хүлээх вэ гэдгийг энэ хуулиар тодорхой зааж өгөөгүй байгаа юм. Ийм учраас энэ хуульд хүч дутагдаж байгаа байх, тийм учраас энэ байгууллагуудыг тодруулах асуудал дээр хууль санаачлагч гишүүд бид их анхаарал тавьсан.

Хоёрдугаарт хариуцлага тооцох асуудал дээр энэ хууль дутагдалтай хууль байж байгаа, манай хуучин хууль. Хариуцлагыг тодорхой тооцох боломжууд багатай ийм хууль, ийм учраас хариуцлагын тогтолцооны асуудлыг одоогийн оруулж ирж байгаа хуулийн төсөлд арай илүү авч үзсэн ийм тал бий. Байгууллагын удирдлагууд, албан байгууллагаас эхлээд удирдлагууд хариуцлагын өмнө албаны үүргийн хувьд гүйцэтгэх ёстой ажлуудыг энэ түрүүчийн хуулинд зааж өгөөгүй, нэг үгээр хэлбэл нийтээрээ албан байгууллагын удирдлагаас эхлээд авилгалтай тэмцэх тийм боломжийг хуучин хууль тодорхой зааж өгч чадаагүй байсан учраас энэ хуулийн хүч их мөхөсдөж байгаа юмуу гэж ингэж ойлгож бид шинэ хуулийн төсөл санаачилсан.

Хоёрдугаарт бэлгийн асуудлыг бид нар, Монголчууд бэлэг сэлтийг бие биендээ өгч авдаг ийм сайхан уламжлалтай, энэ бэлэг бол энэ авилгалд хамаарахгүй ээ. Авилгал гэж юуг хэлж байна вэ гэсэн тодорхойлолтыг сайн санах хэрэгтэй. Авилгал гэдэг бол төрийн албан хаагч, удирдах хүмүүс өөртөө ямар нэгэн ашиг хонжооны зорилгын үүднээс хийж байгаа тэр зүйлийг авилгал гэж ерөнхийд нь бид нар тодорхойлж үзэж байгаа. Тэрнээс тэр шинэ жилийн хүүхдийнхээ бэлэг боогоод өгчихөд тэр удирдагч хүний түвшинд ашиг хонжоо харсан том юм болж байна гэж тэгж ойлгогдохгүй байхаа. Хэрэв тэгж ойлгогдохоор бэлэг боож хачин хачин машин, том юм бэлэглээд, дугуй бэлэглээд явж байгаа бол харин авилгалд орно уу гэхээс биш, тэгэхээр авилгал гэдэг асуудлыг ашиг хонжооны зорилгын үүднээс төрийн албан хаагчид өөрийн албан тушаалыг буруугаар ашиглаж байгаа асуудалтай нь бид нар холбож үзэж байгаа шүү дээ.

Ийм учраас авилгал гэдэг тодорхойлолт маань зөв өгч байна уу, үгүй юу гэдэг дээр харин манай гишүүд сайтар харна уу гэхээс биш жижиг бэлэг, гарын сэлт, бие биендээ найрсаг сайхан хандах хандлагын илрэлүүдийг энэнтэй хутгаж эхэлбэл тэгээд бид авилгалаа ойлгохоо болиод эцэст нь барьж авах хүнгүй, сургуулийн хүүхдэд бэлэг боож өгсөн байгууллагын даргыг авилгал өгсөн гээд явах юм бол томоохон алдаа завхралд хүрнэ гэж ойлгож байгаа юм.

Бусад нарийн асуудлуудыг Төмөр гишүүн нарийн мэддэг, жижиг асуудлууд байх шиг байна, энийг хариулж өгөөч гэж хүсч байна.

С.Төмөр: Болормаа гишүүний асуултад хариулъя, тэр бэлгийн хувьд юу л даа, бэлэглэлийн гэрээ гээд Иргэний хуульд байдаг, тэр журмаараа зохицуулагдаад явчихна. Өөрчлөх механизм асууж байна. Одоо үйлчилж байгаа Авилгалын эсрэг хуулийн хувьд түүнийг хэрэгжүүлэх механизмын хувьд дутагдалтай, тийм учраас олигтой хэрэгжихгүй байна гэдгийг хэлмээр байна. Тийм учраас энэ хуулийн төсөлд уг хуулийг гардан хэрэгжүүлдэг өөрийн гэсэн бие даасан хараат бус механизм болгож комиссыг оруулж ирсэн юм.

Энэ комисс гэдэг бол Yндсэн хуультай нийцэж байна уу, үгүй юу гэж, энд Yндсэн хуульд харшлах ямар нэгэн асуудал байхгүй, Yндсэн хуультай харшлахгүй байгаа учраас тэр Эрүү, Эрүүгийн байцаан шийтгэх хуультай ярих юм байхгүй, энэ хуулийн төсөл дотор байгаа, уг комисс үйл ажиллагаагаа явуулахдаа Эрүүгийн хууль, Эрүүгийн байцаан шийтгэх хууль, гүйцэтгэх ажлын тухай хууль зэрэг, Захиргааны хариуцлагын тухай хуулийг хэрэглэнэ гэсэн ийм заалт явж байгаа. 

Хэрэг бүртгэлт, мөрдөн байцаалт явуулдаг манай цагдаагийн байгууллага энэ ажлыг чинь хийж чадахгүй юмуу гэж, тодорхой түвшинд хийж байгаа, чадаж байгаа, гэхдээ ерөөсөө Засгийн газрын байгууллага, тэрэн дотроо цагдаагийн байгууллага бол хээл хахуульд хамгийн түрүүнд өртөмтгий ийм байгууллагын нэг гэж тооцогддог, энэ бол зөвхөн монголд төдийгүй, дэлхийн улс түмний жишиг байдаг юм билээ, тийм учраас уг асуудлыг цагдаагийн байгууллагаас тусгаарлаж, бие даасан хараат бус комисст өгөх нь зүйтэй гэж хууль санаачлагчид үзсэн юм.

Тухайлбал Засгийн газрын байгууллагууд, түүнээс гадна түрүүн Ням-Осор гишүүн асууж байсан, хуулийн байгууллагуудтай яаж холбогдох юм бэ, энэ чинь 3 толгой гараад ирж байна шүү дээ гэж асууж байна, тэгэхээр энэ Комисс бол үйл ажиллагаагаа явуулахдаа Засгийн газраас зайлшгүй дэмжлэг туслалцаа авна, эд хөрөнгө, мөнгө төгрөгийн, боловсон хүчний, сургалт, мөн соён гэгээрүүлэх үйл ажиллагаандаа, үүний зэрэгцээ хэрэг бүртгэлт, мөрдөн байцаалт, шүүх прокурорын байгууллагатай байнгын холбоотой хамтарч ажиллана. Энэ тухай бас хуулийн төсөлд тодорхой хэмжээгээр заасан байгаа, тухайлбал мэдээлэл авах тухай асуудал байгаа.

Тусгай хүчний хувьд бол Монгол улсын Yндсэн хуулийг зөрчсөн ямар нэгэн асуудал байхгүй, тэртэй тэргүй өнөөдөр тусгай хүчин Монгол улсад үйлчилж байгаа, тэрний нэгэн адил үйл ажиллагаагаа явуулна, энэ нь ямар чиг үүрэгтэй вэ гэдгийг хуулийн төсөл дээр байгааг Болормаа гишүүн өөрөө уншсан учраас би давтаад яахав. Хамгийн гол нь хараат бус байх бие даасан үйл ажиллагаа явуулж чадах гол механизм бол бас энэ тусгай хүчин байгаа, тийм учраас хууль хэрэгжүүлэх хоёрдахь гол хүчин бол энэ тусгай хүчин байна гэж үзэж хууль санаачлагч оруулж ирсэн юм.

Насны ялгааны хувьд бол энэ хуулийн байгууллагад эрдэм шинжилгээ, судалгааны байгууллагад нэлээд олон жил ажилласан, дадлага, туршлагатай, мэдлэг боловсролтой ийм хүмүүс байх юмаа гэсэн үүднээс энэ насны хязгаарыг оруулж ирсэн, түүнээс биш энэ нь чадна, тэр нь чадахгүй гэдэг утгаар хэрэглээгүй, насны хязгаарыг зөвхөн энэ хуулийн төсөл биш, өнөөдөр хүчин төгөлдөр үйлчилж байгаа олон хуульд насны хязгаар тогтоосон байдаг, энэ ганцхан монголд биш, олон улсын ямарч улсад байдаг жишиг юмаа гэдгийг хэлэх гэсэн юмаа, өөр юмгүй, баярлалаа.

С.Оюун: Болормаа гишүүнд би ганцхан жишээ хэлье, 1996 оны хууль яагаад хэрэгжихгүй байгаа дээр, 1996 оны хууль үнэхээр ёс төдийгүй, манефесть маягийн хууль байгаа, жишээлбэл төрийн өндөр албан хаагчид орлогынхоо мэдүүлгийг өгөөгүй тохиолдолд 25000 төгрөгийн торгууль төлнө гэж байгаа, өнөөдөр 20 юмуу 30 сая төгрөгийн жип авчихаад, тэрийгээ мэдүүлэхгүйгээр 25000 төгрөг өгөөд явсан нь дээр биз дээ, тэгэхээр энэ 1996 оны хууль бол хууль биш болчихоод байгаа юм. Авилгалын тэр тодорхойлолтыг Дэмбэрэл гишүүн сайн хэллээ, албан тушаалтан өөртөө, эсвэл хэн нэгэн этгээдэд ашиг хонжоо олох албан тушаалаа урвуулан ашиглаад ашиг хонжоо олохыг л хэлж байгаа, энэ тов тодорхой тодорхойлолт байгаа, өнөөдөр Монгол улсад байхгүй гэж хэлж болохгүй, баярлалаа.

С.Болормаа: Миний гол асуусан зүйл бол өнөөдөр нийгэмд авилгал гэж юу вэ гэдгийг олон нийт ойлгож байгаа, нэг мөр ойлголт тодорхойлолт тогтоогүй, өнөөдөр цэцэрлэгт хүүхдээ оруулахын тулд нэг набор өгчихлөө, хүүхдээ сургуульд оруулахын тулд бэлэг өгчихлөө, үсэглэлийн баяраар хүүхдүүдээс мөнгө хурааж аваад багш нарт бэлэг аваад өгчихлөө, энэ бүхнийг олон нийтийн зарим хэсэг нь авилгал гэж ойлгож, хүлээж авдаг, тийм учраас авилгал гэдэг ойлголт нийгэмд нэг мөр тогтож чадаагүй байгаа, тийм учраас ямар ойлголттой байгаа хөрсөн дээр энэ судалгааг хийж байна вэ гэдгээс бас ялгавартай үр дүн судалгаа гарах байхаа.

Тэгэхээр энэ хуулийн 4.2.1 дээр мөнгө бэлэг, зээл олгох буюу гээд бэлэг олгох, бэлэг өгөх гэдэг бол ороод ирсэн, тэгвэл бэлэг гэдэг чинь өнөөдөр нэг хайрцаг шоколад өгсөн ч бэлэг, 20000 долларын жип өгсөн ч бэлэг, тэгэхээр энэ дээр хууль гэдэг бол бас нарийн тодорхойлолт, зохицуулалт хэрэгтэй байхаа, тэр үүднээс нь асуусан юм шүү.

С.Төмөр-Очир: Баярлалаа, дараа нь Далайхүү гишүүн асуулт асууя гэж байна, Далайхүү гишүүнд микрофон өгье.

М.Далайхүү: Хуульд ер нь хамгийн гол нь тусгайлсан байгууллага байгуулъя, тэр тусгай байгууллага нь энэ үйл ажиллагааг мөрдөж байя гэсэн санаа, санаа юу байхав, гол тэр хэсэг байна, өмнөх хэсэг нь яахав Авилгалын өмнөх хуулиудтай зарим заалт, юугаараа нэгдсэн байна гэж. Тэгэхээр Төмөр гишүүн түрүүн цухас дурдаад орхичихлоо, ерөөсөө энэ авилгын энэ тэмцэх байгууллагыг байгуулахад багцаалсан тооцоогоор хичнээн хэмжээний хөрөнгө оруулалт шаардаж байна вэ?

Авилгатай тэмцэх байгууллагыг байгуулахад хэдий хэрий хэмжээний хөрөнгө оруулалт шаардагдах вэ? Миний бодлоор нэлээд их, өнөөгийн энэ Тагнуулын төв газар, цагдаагийнхнаас нэлээд илүү тоног төхөөрөмжтэй, тэрнээс ч илүү эрх мэдэлтэй, тийм байгууллага байхаа гэж бодож байна. Хувьдаа би энэ байгууллага байх нь зөв юм болов уу гэсэн талдаа байгаа юм, байхгүй байгаад л авилга ийм юм хавтгайраад, хэн нь ч мөрдөхөө мэдэхээ байгаад, хэн нь ч шалгахаа мэдэхээ байгаад, айхгүй ч гэсэн аягүй гээд нэг зүйл байж байхад хүмүүс зөв байна гэж.

Хоёрдугаарт энэ авилгалын дотор шүүх, прокурор, цагдаагийн байгууллага, төрийн хяналтын байгууллагын улсууд комисст мэдээлэх юм байна, энэ хүн авилгал авсан байж болзошгүй гэж мэдээлэх юмуу, ямар тогтоочих биш дээ, тэр чинь тогтоож чадахгүй. Тэгэхээр энэ хүмүүсийг хамгаалсан хамгаалалт байхгүй байна. Эдгээр хүмүүс хэрвээ энэ авилгалын мэдээллийг өгчихөөд дараа нь буруу зөрүү байвал эдгээр хүмүүст ямар нэгэн хэлбэрээр шийтгэл оногдуулахгүй байж байж энэ улсууд хэлнэ үү гэхээс биш зүгээр нэг хүн очоод хэлчихдэг, дараа нь хүний нэр төр гутаасан хэргээр буцаад шоронд явдаг болчих юм бол энэ одоо ерөөсөө бусад хүн очиж хэлэх ямарч арга байхгүй л дээ, шалгаад буруу болчих юм болов уу гээд.

Дараагийн нэг асуудал нь мэдүүлгүүдийг янз янзын газар авч байна, Их Хурлынхыг нэг газар авах юм байна, Ерөнхийлөгчийнхийг нэг газар, бүр Сонгуулийн хороо, хаа хамаагүй газар дээр тарсан байх юм. Энэ мэдүүлгий нь комисс байгуулдаг юм бол тэр комисс дээрээ авч болдоггүй юмуу, архив аятай юм байгуулаад бүх мэдүүлгий нь тэндээ аваад, тэгэхгүй бол одоо Сонгуулийн хороо чинь аймаг, суман дээр нэг хэсэгтээ байгуулагдаад татан буугдана шүү дээ, одоо тэр Иргэдийн төлөөлөгчдийн хуралд, үгүй бол бүр дээд талын том Сонгуулийнхаа хороон дээр бүгдээрээ байж байх юмуу, уг нь энэ мэдүүлэг нь зөв зүйтэй юм байх байх, бодвол энүүгээр нэлээд их авилгал, хээл хахуулийг илрүүлдэг гол арга юм шиг байгаа юм. Энэ нь тал бүрээр тарсан болохоор нөгөө нууц алдагдах барихаас авахуулаад хувь хүний нууцыг задлахгүй гээд олон юм байдаг, тэрэндээ хамрагдаад явчих юм биш байгаа гэж. 

Тэгээд энэ авилгалынхаа тодорхойлолтыг бид бас жаахан бодмоор юмуу? Албан тушаалтан хууль тогтоомж зөрчиж хувийн ашиг хонжоо олох зорилгоор, албан тушаалаа урвуулан ашиглаж бусдад давуу эрх олгох гээд байгаа юм л даа. Албан тушаалтан ч яахав бусдад давуу эрх олгож байгаа, энэ бол ойлгомжтой, гэхдээ бусад хүмүүс албан тушаалтанд давуу эрх олгож байгаа шүү дээ, тэрийг яах вэ, жирийн иргэд. Түрүүн гарч байна, хүүхэд нь сургууль соёл оруулах, юу байдаг юм, улсын нэртэй эмнэлэг авахуулаад, эм өгөхөөс авахуулаад, улсууд чинь дарга нарт нь тодорхой хэмжээний юм өгч эхэлж байгаа юм билээ.

Тэгэхээр жирийн иргэд дарга хүнд давуу байдал үүсгэхийг яах вэ? Дарга хүн өөрөө өөртөө давуу байдал үүсгэвэл яах вэ, хүнээс хахууль аваагүйгээр, хүнд давуу байдал олгохгүйгээр, өөрөө өөртөө давуу байдал үүсгээд байдаг улсууд байдаг шүү дээ, албан тушаалаа ашиглаад, тэрийг юу гэж үзэх юм, гэмт хэрэг гэж үзэх юмуу? Авилга гэж үзэх юмуу? Тэрийг яаж тогтоох юм. 

Тэгэхээр энэ хойшоо зохицуулалтынхаа хувьд аваад үзвэл комисс бол албан байгууллага л юм даа, тэгээд сумандаа юм байхгүй, аймагтаа байхгүй, улсын хэмжээнд ганцхан зүйл байгаад байдаг, одоо чинь аймагт аюулаас хамгаалахын төлөөлөгч гээд 2 хүн байгаад байдаг юм, тэр бас бодвол юмаа хийгээд явдаг байх. Тэгэхээр зөвхөн энд ганцхан комисс байгуулчихаар чинь тэр комисс яаж хүрч бас энэ чинь орон нутаггүй гарна л даа, ганцхан Улаанбаатарт гарах юм биш, тэрийг ямархуу байдлаар зохицуулж өгөх юм болоо, орон тоо юуг нь энэ дээр, хууль гарсан хойно нь дахиж хэлэлцээд Засгийн газар тогтоох болж байна уу, яах болж байна гэсэн ийм хэдэн асуудал байна.

С.Төмөр-Очир: Далайхүү гишүүний асуултад Төмөр гишүүн хариулъя.

С.Төмөр: Манай бусад гишүүд, Оюунбаатар гишүүн эд нар нэмж хариулна байхаа, Далайхүү гишүүний асуултад хариулъя. Хөрөнгийн хэмжээний хувьд бид хуулийн төсөл боловсруулж байхдаа Сангийн яаманд уг нь хүсэлт тавьсан юм. Тухайлбал комиссын бүрэлдэхүүнд 5 комиссар байна, тэгээд ажилтнууд байна, 3 газартай гэж үзээд тэгээд цалин пүнлүүг нь тооцож өгөөч гэсэн энэ асуудалд бидэнд судалгаа хийж өгч чадаагүй, нэгдүгээрт. Гэхдээ энэ дээр хэрвээ тусгай хүчин тэдний унаа унаш, зэр зэвсэг, хоол унд, цалин пүнлүү, дээр нь бас нөгөө тусгай байрууд, тоног төхөөрөмжүүд зарим тохиолдолд шаардлагатай бол магадгүй танк ч хэрэг болж болно гэсэн ийм байр суурьтай юмнууд энэ тусгай хүчний асуудлыг тавьсан.

Тэгэхээр иймэрхүү байдлаар тооцоод үзвэл багагүй хөрөнгө орно, үүнийг хэрвээ хууль батлагдаад гарсны дараагаар нарийвчилж үзээд тооцож судалгаа хийж болох байх гэж бид үзэж байгаа.

Тэр мэдээлэгч, гэрчүүдийг хамгаалах тухай асуудал бол хуулийн төсөлд байгаа, тухайлбал энд янз бүрийн мэдээлэл өгсөн хүн гэрчийг хамгаалах шаардлагатай бол нууц байр, тусгай газар аваачиж, өөрий нь болоод бусад төрөл төрөгсөд, үр хүүхэдтэй нь хамт хамгаалах, хадгалах, нууцлах ажлуудыг нэгэн адил хийхээр байгаа, өгсөн мэдээлэл нь шалгагдаад шалгалтын явцад нотлогдохгүй бол тэр хүнд ямар нэгэн хариуцлага хүлээлгэх тухай асуудал байхгүй, хэрвээ харин зохион байгуулалттай, зориудаар тухайн хүнийг худал мэдүүлэг өгч, янз бүрийн албан тушаал, нэр төрий нь гутаах гэсэн тийм чиг хандлагатай үйл ажиллагаа явуулсан нь нотлогдох юм бол Эрүүгийн хуулийн дагуу зохих хариуцлага тэр хүн хүлээх ёстой. Түүнээс бусад тохиолдолд тэр хүнд ямар нэгэн хариуцлага хүлээлгэхгүй.

Иргэний хувьд нэгэнт хуулинд нэр томъёоны хэсэгт байгаа албан тушаалтан гэж хэнийг хэлэх вэ, гадаадын албан тушаалтан гэж хэнийг хэлэх вэ, удирдах албан тушаалтан гэж хэнийг хэлэх вэ гэсэн томъёолол дотор багтсан тэр субъектүүд хамаарна. Иргэн хэрвээ даргад юм өгсөн бол тэр хүн өөрөө хээл хахууль өгсөн субъект болж нөгөө талаас гарч ирж тэр хүн хариуцлага хүлээх болно. 

Тэгэхээр энэ комисс бол өөрийнхөө бүх л хэмжээг ашиглаж Монгол улсын түвшинд ажиллах тийм боломжоор хангаж өгөх нь зүйтэй юм гэж үзэж зөвхөн улсын хэмжээнд ажиллах комисс байх ёстой гэж нэгдүгээрт үзсэн. Хоёрдугаарт орон нутагт аюулаас хамгаалах байгууллага, цагдаагийн байгууллага, шүүх прокурорын болоод төрийн бусад байгууллагатай хамтран ажиллах ийм боломжийг бас энэ хуульд харж үзсэн, төсөлд. Тийм учраас заавал аймаг бүрт нэг газар, хэлтэс байгуулах шаардлага байхгүй байх гэж үзсэн юм.

Гуравдугаарт байгууллага, албан тушаалтан доошоогоо олшрох тусмаа тухайн гэмт хэргийн нууцлалт тодорхой түвшинд алдагддаг ийм жишиг байдаг, тийм учраас хэтэрхий олон байгууллага, албан тушаалтан гаргаж ирж ноцтой хүнд гэмт хэргүүдийг илрүүлэхэд зөвхөн комиссын хүрээнд нууцыг маш нарийн хадгалах ийм боломж бүрдэх болов уу гэсэн байр сууринаас энэ комиссыг зөвхөн улсын хэмжээнд ажиллуулах нь зүйтэй гэсэн байр суурьтайгаар энэ төслийг хийсэн юмаа. 

С.Төмөр-Очир: Баярлалаа, Дэмбэрэл гишүүнд үг өгье, ер нь сая Төмөр гишүүний хариулж байгаа байдлаас үзэхэд эдийн засгийн тооцоог бид нар энэ хууль батлахаас өмнө хийх ёстой шүү, тэгэхгүй бол бид нар нэг их мөнгө шаардсан юм гарчих юм бол хууль гарсан хойноо эдийн засаг нь даахгүй бол хүнд шүү дээ, тийм учраас саяын Төмөрийн хэлдэг дээр би харин арай эсрэг саналтай байна. Эдийн засгийн ямар тооцоо гарах юм, ер нь манай хуулиуд орж ирэхэд нэг дуталдалтай юм бол ерөөсөө орж ирэхээрээ нэг орон тоо нэмчихдэг, эдийн засгийн тооцоогүй орж ирээд, сүүлдээ биелүүлэх гэхээр эдийн засагтаа бэрхшээл учраад байдаг, тийм учраас хэлэлцэх эсэхийг шийдсэний дараагаар хэлэлцэх явцдаа ямар орон тоо гарах юм, ямар зардал гарах юм гэдгээ маш нарийн тооцох хэрэгтэй. Тэрнээсээ болж бид нар эдийн засгийнхаа потенциалд тохируулж хууль гаргахгүй бол бусад эдийн засгийн потенциал сайтай орон шиг нэг их том аппарат гаргаад хийчихдэг, тэрнийгээ сүүлд нь биелүүлэх гэхээр эдийн засгийн бололцоо байхгүй, тэгээд хууль биелэхгүй байдал заримдаа хүрдэг тал бий, тийм учраас эдийн засгийн тооцоогоо яг хэлэлцэж байх үедээ маш нарийн гаргаарай. Дэмбэрэл гишүүн.

Д.Дэмбэрэл: Далайхүү гишүүний тэр авилгалын тодорхойлолтоос их юм шалтгаалж байгаа юм. Тодорхойлолтоор хашиж өгөхгүй бол нийгмийн амьдралд энэ авилгалтай холбоотой асуудал болгон цөм өөрийн байр суурьтай байгаа юм л даа. Жишээлбэл бэлэг бол бид нар тодорхойлолтод орсон зүйлээс би ганцхан шинжийг хэлье. Түүнээс гадна бэлгийг тодорхойлохдоо доод хязгааруудыг бас зааж энэ хуулинд явж байгаа шүү дээ. Төрийн албан хаагчийн нэг сарын цалингаас дээших бэлгүүд тэр зорилго агуулахгүйгээр тэр бэлгүүдийг тооцоонд оруулж байх жишээтэйгээр явж байгаа. Тэр санхүүгийн тайлан тооцоог гаргахдаа санхүүгийн байгууллагууд байгууллагын бэлгийг тооцоод ингээд явж байгаа юм.Ингэхээр тодорхойлолтын асуудал их чухал байгаа юм.

Хоёрдугаарт хамрах хүрээний асуудал ч гэлээ гэсэн бас анхаарах зүйлүүд бий, энэ хоёрыг зөв хийж байж энэ хууль зөв гольдролоор гарах тийм бололцоотой гэж үзэж байгаа юм. Мэдүүлгийн хувьд үнэндээ Далайхүү гишүүний хэлснээр энэ хуулинд байж байгаа. Сонгуулийн үед хөрөнгийн мэдүүлгүүдийг Сонгуулийн ерөнхий хороо болон сонгуулийн тойргуудад өгч байх, жирийн үед манай дээд албан тушаалтан 100-гаад хүний мэдүүлэг Улсын Их Хурал дээр орлогын мэдүүлэг байж байдаг, тэр бол хэвээрээ явж байгаа. Төрийн албан хаагчдын мэдүүлэг бол Төрийн албаны зөвлөлд очихоор байж байгаа. Ийм байдлаар орлогын мэдүүлгүүдийг хэн гаргаж хяналт тавихыг нэг хэсэг болгож заачихсан байж байгаа, одоогоор гаргаж авах нь бидэнд хийгдэж байгаа зүйл, манай Авилгалын хуулиар. Орлогын мэдүүлэг гаргадаг журмаар гаргаад авч байгаа.

Тэр гаргаад ирсэн зүйлд хэн хяналт тавих вэ гэдгийг энэ хуулин дотор комисс авч хянаж байхаар заачихсан байж байгаа, нэг үгээр хэлбэл орлогын мэдүүлгийг тэр үхмэл байдлаас нь арай өөр, анализ хийж байдаг тийм байдал руу нь оруулахаар энэ хуулинд явж байгаа. Ингээд нарийн сайн хараад байхаар их давхардсан юм шиг харагдаж байгаа боловч үнэн хэрэг дээрээ орлогын мэдүүлгийг хянаж авах газар нэг, цаана нь хянах газар нэг, ингэж харагдаж байгаа зүйл байгаа. Гишүүд энэ дээр саналаа хэлнэ биз ээ.

С.Төмөр-Очир: Нэмэлт хийх санаачилсан гишүүн байхгүй бол Шагдарсүрэн гишүүн асуултаа асууя.

А.Шагдарсүрэн: Баярлалаа, энэ хуулийг өргөн барихад Засгийн газраар орж дэмжигдсэн юмуу? Засгийн газар ямар санал өгсөн бэ, энд хавсаргасан юм байхгүй байна, нэгдүгээрт.

С.Төмөр-Очир: Түрүүн Төмөр гишүүн дүгнэлт уншихдаа уншсан шүү дээ, Засгийн газраас өгсөн саналыг.

А.Шагдарсүрэн: Татгалзсан юм байгаа юмуу?

С.Төмөр-Очир: Тийм байна лээ.

А.Шагдарсүрэн: Ер нь бас тийм үндэстэй байж болзошгүй юм л даа. Түрүүн бид нар чинь 7 дугаар сард Авилгалтай тэмцэх үндэсний хөтөлбөр баталсан тиймээ, тэгээд энэ хөтөлбөрийг хэрэгжүүлэх, хяналт тавих үндэсний зөвлөл байгуулчихсан, Их Хурлын дэд даргаар ахлуулаад ажиллаж байгаа. Одоо Захиргааны шүүх байгуулах тухай асуудал бас яригдаж байдаг, энэ маань энэнтэй яаж холбогдсон юм болоо? Одоо энэ хуулийг хуучин хуультай зэрэгцүүлээд үзэхээр зэрэг гол нь авилгалтай тэмцэх комиссын асуудал энэ 16 хуудсын 10 нь комисстой шууд холбогдсон, комиссын бүрэлдэхүүн, эрх үүрэгтэй холбогдсон зүйлс байдаг, тэгээд шинэ байгууллага байгуулагдах гээд байна, энэ нь нөгөө Захиргааны шүүх гэдэг юмуу? Бусад хөтөлбөрийг хэрэгжүүлэх комиссын үйл ажиллагаатай давхцаж байгаа юм юу байдаг юм? 

Тэрнээс гадна Эрүү, Иргэнийхээ хуулиар манай шүүх, прокурорын, түүнчлэн цагдаагийн үүрэгтэй давхцаж байгаа юм юу байна вэ? Миний бодлоор Авилгалтай тэмцэх асуудал бүх нийтийн хэрэг, ерөөсөө төр захиргааны бүх байгууллага, дээр нь ард иргэд, тэгээд манай гол ажиллах субъект нь прокурор, шүүх, цагдаагийн байгууллага гэж би бодож байгаа юм. Тэгэхээр нэг ийм комисс байгуулчихаар нөгөө байгууллагын анхаарал сулрах ийм юм гарах уу? Гэсэн ийм асуулт байна.

Тэрнээс гадна 1999 оны судалгаагаар Их Хурлаас авахуулаад төр захиргааны бүх байгууллага, хууль хяналтын байгууллага, тэгээд татвар гаалийн байгууллага, боловсролын салбар гээд хавтгайдаа хамрагдсан байдал харагдаж байна л даа. Тэгэхээр энэ авилгалаас болоод өнөөдөр монголын эдийн засагт үзүүлж байгаа хор хохирол нь хичнээн хувь байдаг юм болоо? Энэ сонин хэвлэлээс уншихад дотоодын нийт бүтээгдэхүүний 20-30 х

хэмжээний хохирол эдийн засагт учирдаг гэж хөгжиж байгаа орнуудад тэгж тооцсон байх юм. Манайд бол гадаадад тэд нь орж байна, эд орж байна гэж, улсуудын хэмжээнд гэж тооцоод байгаагийн жинхэнэ цаад тэр тооцоо нь ямар бодит тооцоо байна вэ? Энэ талаар тодорхой юм байна уу?

Авилгалын индексийг хэн тодорхойлж байх юм бэ? Энэ талаар бодсон, журамласан юм байгаа юу? Энэ нэр томъёоны хувьд үнэхээр янз бүр л байгаа л даа, түрүүн бид нар хөтөлбөр гаргахдаа энд хэлж л байсан. Хуучин Авилгатай тэмцэх тухай хуулин дээр нэг тодорхойлолт байсан, энэ хуулинд арай дэлгэрүүлээд зааж, гэтэл Иргэний хуулинд болохоор авилгал гэж байхгүй, хээл хахуулиар яваад байдаг. Иргэний хуулинд байна л даа, Эрүүгийн хуулинд ч гэсэн, тэгэхээр энэ авилгал, хээл хахууль, энийг салгаж, ялгах, нэг тогтох ёстой юмнууд байх шиг байх юм, энэ талаар тодруулж өгөөч, баярлалаа.

С.Төмөр-Очир: Шагдарсүрэн гишүүнд баярлалаа, Шагдарсүрэн гишүүний асуултад хэн хариулах вэ, Дэмбэрэл гишүүн, манай санаачилсан гишүүд нэмэх зүйл байвал нэмээрэй.

Д.Дэмбэрэл: Засгийн газрын саналыг дээр хариулсан. Засгийн газар бол авилгалтай тэмцэх тусгай байгууллага байгуулж байгаа нь санхүү, мөнгөний хувьд нэлээд зарлагатай болох нь ээ гэсэн утгаар хариулж байгаа, Засгийн газар тийм тооцоо хийж байгаа байхаа, гол энэ саналын хариу, бидэнд тиймэрхүү маягийн чиглэлийн зүйл ирсэн. Захиргааны шүүх байгуулах, манай прокурорт тодорхой хэмжээний эрх өгөх үү, европын орнууд, тусгай хяналтын байгууллагууд байдаг, тэр бас авилгалтай тэмцэж байдаг, ард иргэдийн эрэлт хүсэлтийг аваад сонсоод олон хэлбэрүүд байдаг юм байна, энэ хэлбэрүүдийг аль аль нь байх л байх л даа, аль нэгий нь үгүйсгээд заавал нэг өөр юм гаргаж ирнэ гэж бид нар зүтгэхгүй байгаа, Захиргааны шүүх бол мэдээж хэрэг хээл хахууль, төрийн албаны ёс зүйн асуудалтай холбогдсон буюу ийм асуудлуудыг шүүхийн түвшиндээ авч хэлэлцэх учраас тэнд захиргааны шүүх байгуулж байгаа явдал нь энд өөр байгууллага байгуулахыг заавал үгүйсгэнэ гэж ингэж бодохгүй байна.

Ер нь анхаарал, хуулийн байгууллагууддаа энийг өгөхгүй, тусгай байгууллага байгуулчихвал тэр байгууллагуудын анхаарал суларчих юм биш үү гэсэн асуудал гарч ирж байна, тэгэхээр бид нар энийг уялдуулах гэж хуулинд тодорхой заалтууд өгсөн байгаа. Жишээлбэл комисс цагдаа болон хүчний байгууллага, аль нэг мөрдөн шалгах байгууллагууд дээр авилгалын илэрсэн хэргийг тэр дор нь авилгалын комисст мэдэгдэж байхыг хуулиар үүрэг болгож байгаа. Энэнээс гадна комисс маань өөрөө эдгээр байгуулагуудыг ашиглах, зарим асуудлыг шийдвэрлүүлэхээр өгөх эрхийг эдлүүлж байгаа. Ийм байдлаар хооронд нь холбоо уялдаа уг асуудлыг авч үзсэн.

Дотоодын нийт бүтээгдэхүүний хэдэн хувь нь авилгалаас болж манайд, хэдэн хувьтай тэнцэх хэмжээний хохирол эдийн засагт учирч байна вэ гэдгийг одоогоор тооцсон юм бол алга. Дэлхий нийтэд авилгал, хээл хахууль бол дотоодын эдийн засагт ноцтой хохирол учруулдаг, зарим түвшинд 20, 30 ху

хэмжээний хохирол учруулдаг гэсэн тийм тооцоонууд хэвлэл мэдээллүүд дээр явж байгаа. Манайд бол авилгалын тухай, энэ авилгалаас болж үүсч байгаа хор хохирлын тухай хийсэн судалгаа, материал бидний гарт үнэндээ байхгүй байгааг нуулгүй хэлье, баярлалаа.

С.Төмөр-Очир: Оюунбаатар гишүүнд микрофон өгье.

Ц.Оюунбаатар: Баярлалаа, тэгэхээр авилгал гэж нэрлээд байгаа коррупцитай тэмцэх асуудлын ач холбогдол өнөөдөр энэ хуулийг хэлэлцэх шаардлага бий болж байгаа юм л даа. 90-ээд оноос тэр хуучин төвлөрсөн хатуу захиргаадалтын дэглэмээс задраад зах зээлтэйгээ хамт орж ирсэн нэг зүйл бол яриа байхгүй коррупци болсон. Хэрэв энэ коррупциг бид ямар нэгэн байдлаар өнөөдөр үйл ажиллагааг нь энд илэрч байгааг нь хязгаарлаж зогсоохгүй юм бол энэ хөгжил дэвшилд асар их сөрөг нөлөөтэй, төрийг өөрий нь ялзруулдаг, гадаадын хөрөнгө оруулалтыг татгалзуулдаг, харин хар мөнгө уусч орж ирдэг тийм ноцтой үр дагавартай учраас авилгалынхаа хуулийг шинэчлэх, боловсронгуй болгох, өнөөгийн нийгмийн харилцааг зохицуулж болдог болгох ийм шаардлага байгаа юм.

Яг тодорхой хэлбэл авилгал маань ДОХ-оос илүү аюултай, монгол шиг цөөхөн хүн амтай ийм улс оронд маш том сөрөг үр дагавартай байгаа учраас улс төрийн нам, сонирхлыг харгалзахгүйгээр энэ асуудлыг анхаарч авч үзэж нийгмийн зохицуулж чадах ийм хууль шаардлагатай байна, түрүүчийн хууль бол мэдээж энэ эрх зүйн авилгалтай тэмцэх эрх зүйн зохицуулалтыг боловсронгуй болгоход чухал үүрэг гүйцэтгэсэн боловч хариуцах эзэн, хариуцлага оногдуулах субъектгүй, тэгээд энэ хуулийг гаргасан парламент нь өөрчлөгдөөд өөр огт өөр парламент гараад ирсэн, тэр нь энэ хуулийг хэрэгжүүлэх сонирхол байгаагүйгээс энэ хууль хэрэгжээгүй байхгүй юу.

Ийм учраас өнөөдрийн хуулийн зохицуулалт бол Шагдарсүрэн гишүүнээс арай өөр саналтай байна. Хэдийгээр бүтэц зохион байгуулалт, бие даасан байгууллага байгуулагдах асуудал байхаас гадна эрх зүйн зохицуулалтын хувьд ихээхэн том дэвшил болсон, хариуцах эзэнтэй, оногдуулах хариуцлага, субъектүүдий нь өндөрсгөж өгсөн, бид 1996 

хуулиар бараг нэг ч албан тушаалтанд авилгалын хуулиар хариуцлага хүлээлгээгүй байгаа юм.

Дараагийн нэг асуудал нь хээл хахууль Эрүүгийн хуулиар заагдаж байгаа гэмт хэрэг, авилгал 2 ямар ялгаатай юм бэ гэж, авилгал гэдгийг бид коррупци гэдгийг өргөн хүрээнд авч ойлгож байгаа. Энэнээс нэг хэсэг нь гэмт хэрэг байдаг, хээл хахуулийн бусад гэмт хэрэг, энэ гэмт хэргийг бүх улс орнуудын жишгээр Эрүүгийн хуулинд суулгаж өгдөг, харин авилгалын тэр ойлголт, авилгалын зөрчлүүдийг шийдвэрлэх, зохицуулах, арга хэмжээ хариуцлага оногдуулах санкцийг Авилгалынхаа хуулинд суулгаж өгч байгаа, ийм учраас Эрүүгийн хуулинд тэр авилгалын эсрэг зүйл ангиуд энэ авилгалын эсрэг хуулиуд үндсэндээ нэг цогц бүтэц гэж ингэж ойлгох шаардлагатай юм.

Ийм учраас Эрүүгийн хуулийн зохицуулалт байж байгаа, Захиргааны шүүх юмуу, бусад байгууллагууд шууд тийм авилгалтай тэмцэх шууд үүрэг байхгүй. Тэр тодорхой асуудал дээр энэ асуудал, авилгалтай холбогдсон маргааныг шийдвэрлэх нь үгүйсгэхгүй, шууд зохицуулах, хариуцах байгууллага бол өнөөдөр хүртэл Монгол улсад байгаагүй, байхгүй байсан учраас 1996 

авилгал харьцангуй бага байхад гарсан хууль маань тийм ч нийгмийн харилцааг зохицуулж чадаагүй учраас бид өнөөдөр арай илүү боловсронгуй, олон улсын хэмжээнд нийцсэн ийм хууль хийх шаардлагатай гэдэг гол логик нь энд агуулагдаж байгаа юм.

Авилгалтай тэмцэх асуудлыг бүх нийтийн гэж ойлгож нэг талаар хэлж болох боловч яг бодит байдал дээр бүх нийтийн гэхлээр зэрэг эзэнгүйдүүлдэг, хариуцах хүнгүй болгодог, ялангуяа дэлхий нийтийн жишгийг аваад үзэх юм бол авилгалтай тэмцэх асуудлыг хөрөнгө мөнгө захиран зарцуулдаг, гүйцэтгэх засаглалын хүрээнд байж болдоггүй, бие даасан байгууллага байж болдог. Бие даасан байгууллагыг бид том хэмжээний комисс байгуулах, ийм байдлаар хийдэггүй юмаа гэхэд хараат бус, прокурорын дэргэдэх гэсэн вариант илүү хүчтэй яригдаж байгаа, өөрөөр хэлбэл гүйцэтгэх засаглалаас хараат бус, ийм байгууллага зохион байгуулах боломжтой юм гэж үзэж байгаа юм.

Энэнтэй холбогдуулаад прокурорын байгууллага түүхэн тийм үүрэг гүйцэтгэж ирсэн, гэмт хэргээс урьдчилан сэргийлэх ажлыг зохицуулж, зохион байгуулж ирсэн, 70 жилийн тийм түүхтэй байгууллага. Ялангуяа төрийн албан хаагчийг авилгалаас урьдчилан сэргийлэх асуудал энэ хуулийн гол агуулга болж байгаа шүү дээ. Хэрэг юмуу, зөрчил гаргасан хүн шийтгэхдээ биш, та хөрөнгө оруулах мэдүүлгийг хугацаанд нь гаргаж өг, хэрвээ хөрөнгө оруулах мэдүүлэг бичигдсэн асуудлыг чинь ямар нэгэн маргаан гарах юм бол энэ таныг зөрчлөөс хамгаалах юмаа гэж, ард нийтээр соён гэгээрүүлэх, авилгалтай тэмцэх тийм уур амьсгалыг бий болгох, авилгалыг үл тэвчих, үл хүлээн зөвшөөрөх тийм уур амьсгалыг бүх нийтэд бий болгох ийм зохион байгуулалтын үйл ажиллагаа явуулна, энд бид нэлээд хөрөнгө зарах зайлшгүй шаардлагатай, тэгж хөрөнгө зарцуулахгүй бол авилгал гэдэг юм улам улам хүрээгүй тэлж, газар авах ийм уршигтай, үр дагавартай болж байгаа юм.

Авилгалыг судлах судалгааны ажлууд Монгол улсад төрийн шугамаар, төрийн бус шугамаар сүүлийн жилүүдэд нэлээд амжилттай хийгдсэн, би эхнээс нь 90-ээд оноос хойш оролцсоны хувьд хариуцлагатай хэлэх байна. Харин олон улсын хэмжээгээр индекс тогтоож байгаа тэр үйл ажиллагаа бол Трансферешн интернешнлийн шугамаар хийж байгаа ажил бол тусдаа зүйл, энэ бол манай төрийн шугамаар мэдээлэл авдаггүй, төрийн бус байгууллагуудын шугамаар мэдээлэл аваад өөрсдөө дүгнэлт хийдэг учраас энэ чиглэлээ барьж ажиллах байхаа гэж бодож байна, баярлалаа.

С.Төмөр-Очир: Төмөр гишүүн нэмж хариулъя гэж байна.

С.Төмөр: Шагдарсүрэн гишүүний асуултад нэмж хариулъя, тэгэхээр энэ комиссын чиг үүрэг нь шүүх, прокурор, цагдаагийн байгууллагын чиг үүрэгтэй давхцах уу гэсэн асуулт тавьсан. Энэ дээр ямар нэгэн хэмжээгээр давхцах юм байж болно, ялангуяа цагдаагийн байгууллага, аюулаас хамгаалах байгууллагатай. Yүнийг хийхдээ тэр энэ хуулийн төсөлд тодорхой заасан байгаа. Эрүүгийн хуульд заасан авилгалтай холбогдолтой гэмт хэргүүдийн талаар дагнан ажиллана, гэхдээ эдгээр байгууллагатай хамтарч ажиллана гэж хэлж байгаа. Түүнээс биш яг цагдаагийн хийдэг ажлыг шүүрч авч хийхгүй, прокурорын ажлыг хийхгүй, шүүхийн ажлыг хийхгүй, хэрэг бүртгэлт, мөрдөн байцаалтаа явуулаад прокурорт өгнө, прокурор нь болжээ гэж үзэх юм бол шүүхэд өгнө. Яг л өнөөдөр явдаг тэр системээрээ явна. Гэхдээ энэ байгууллагын үйл ажиллагаанд прокурор байнгын хяналт тавина. 

Дараагийн нэг асуудал нь тэр нэг байгууллагад, тухайлбал комисст авилгалын асуудлыг хариуцуулснаар шүүх, прокурор, цагдаагийн байгууллагын анхаарал сулрах юм биш үү гэж, үүнийг сулруулахгүйн төлөө манай хуулийн байгууллагууд, тэрэн дундаа прокурорын байгууллага хатуу чанга барьж ажиллах ёстой, яагаад гэвэл прокурор бол одоогийн үйлчилж байгаа хуулиараа цагдаагийн хэрэг бүртгэлт, мөрдөн байцаах байгууллага, түүнчлэн хэрвээ энэ комисс байгуулагдах юм бол энэ комиссын үйл ажиллагаа, мөн нэгэн адил хяналт тавьдаг учраас энэ бол ямар нэгэн талаар цалгардах, назгайрах явдал гарахгүй гэж үзэж байна.

Эрүүгийн хуульд хээл хахууль гэж байгаа, тусгай зүйл, гэхдээ энэ авилгал гэдэг бол хээл хахуулиас өргөн ойлголт. Энд хээл хахууль өөрөө орно, түүнээс гадна албан тушаалаа урвуулан ашиглах, түүнээс гадна албан тушаалтан хүн төрийн эд хөрөнгө, техник хэрэгслийг хувьдаа ашиглах, төрийн санхүүгийн эх үүсвэрийг хувьдаа ашиглан завших, шамшигдуулах, төрийн болоод албаны мэдээллийг хувийн ашиг сонирхолд ашиглах гэх мэтийн олон гэмт хэргийн нэгдлийг энд авилгал гэдэг ойлголтод бид хамааруулж үзсэн юм, баярлалаа.

С.Төмөр-Очир: Төмөр гишүүнд баярлалаа, өнөөдрийн Улсын Их Хурлын чуулганы нэгдсэн хуралдааны ажиллагаатай Архангай аймгийн Цэнхэр сумын Ардчилсан социалист залуучуудын холбооны төлөөлөгчид танилцаж байгаа юм байна /гишүүд алга ташив/. Баярлалаа, өөр нэмэх, Оюун гишүүнд микрофон өгье.

С.Оюун: Шагдарсүрэн гишүүний асуусан асуултад ингэж хариулмаар байна л даа. Авилгал өөрөө онцгой хэрэг учраас онцгой аргаар тэмцэхгүй бол болдоггүй, өөрөөр хэлбэл аливаа нэг гэмт хэрэгт чинь хохирогч гээд байдаг, хойноос нь хөөцөлдөөд байдаг, та намайг зодсон бол энэ хөхөрчихлөө гээд хойноос чинь хөөцөлдөөд цагдаад очдог, тэгээд гэрчтэй байдаг, авилгал бол хохирогч байхгүй юм шиг, гэрч ихэвчлэн байдаггүй, тэгсэн хэрнээ олон нийт нь хохироод байдаг, хойноос нь хөөцөлдөөд яваад байдаг хүн байдаггүй байхгүй юу. Тэгэхээр олон түмний эрх ашгийг хамгаалах үүрэгтэй Улсын Их Хурал бид сонгогчдоосоо итгэл аваад эрх, эрх ашгий нь хамгаалах ёстой Улсын Их Хурал хамгийн түрүүнд алхмаа хийх ёстой. Тэгэхгүй бол энэний хойноос чинь хөөцөлдөөд яваад байх хүн байхгүй шүү. 

Эдийн засагт яаж нөлөөлдөг вэ гэдэг дээр яг тооцоолоход их хэцүү байдаг, саяын хэлдгээр хохирогч нь байдаггүй, гэрч нь байдаггүй, тэр болгон илэрдэггүй учраас хохирлы нь гаргахад хэцүү байдаг. Дэлхийн банкнаас 1999-2000 онд иймэрхүү хийсэн байсан. Ядуурлын түвшинтэй холбогдуулж, тэгээд энэ ядуурал бол тухайн орны ядуурлын түвшин, коррупцийн түвшинтэй шууд хамаардаг гэж дүн гарсан байна лээ. Ямар байдлаар дүгнэгдсэн бэ гэхлээр хүн амын өсөлтөөс эдийн засгийн өсөлт нь 2 дахин илүү байж байж ядуурал буурах эхний хөрс бий болно. Энэ нь коррупцигүй, авилгал багатай оронд. Авилгал ихтэй, сайн засаглалгүй оронд эдийн засгийн өсөлт нь хүн амынхаа өсөлтөөс ядаж 3 дахин их байж байж энэ ядуурал буурах эхний хөрс бий болно гэж.

Тэгээд Африк, Азийн нэлээд олон орнуудад судалгаа хийгээд эдийн засгийн тодорхой хэмжээнд өсч байгаа ч гэсэн ядуурал нь ерөөсөө буурахгүй, сүүлийн 20, 30 жилд ийм жишиг олон оронд байсан. Тэгээд энэ нь юугаар илэрч байна гэхээр баян, хоосны ялгаа нэмэгдээд байдаг, ядуурал буурдаггүй, манайд 1995 онд анх ядуурлын судалгаа хийгээд 1998 онд хийсэн, одоо 2002 онд хийж байна. Ядуурлын түвшин ерөөсөө буураагүй. Нийт хүн амын 3-ний 1 нь ядуу, нэн ядуу гэж гарч ирж байгаа. Баян хоосны ялгаа нэмэгдээд байгаа, энэ бол бас л Жиний коэффициент гэдгээр тодорхойлогдоод гарч ирсэн, илүү бий болж байгаа тэр эдийн засгийн багахан ч гэсэн өсөлтөөр бий болж байгаа баялгаа зөв тэгш хуваарилж чадахгүй, эсвэл хэдэн бизнесүүдэд, эсвэл авилгалд идэгдсэн хэдэн дарга нарт очдог, ийм байдлаар илэрхийлэгдсэн, энэ байдал гарч байна, ядуурал эдийн засгийн өсөлт авилгалтай шууд холбоо байна гэсэн ийм үр дүнг Дэлхийн банкны судалгаанаас гаргасан юм.

С.Төмөр-Очир: Баярлалаа, Мөрөн гишүүн асуултаа асууя.

Д.Мөрөн: Баярлалаа, асуултуудыг давхардуулахгүй асууя гэж бодож байна. Тэгэхээр хуулийн төсөлд ялангуяа авилгын оршин тогтнох нийгэм, эдийн засгийн үндсийг устгах чиглэлээр юу тусгагдсан бэ гэсэн нэг асуулт тавимаар байна. Хамгийн гол нь ийм байдлыг бид нар устгаж байж авилгал ярих ёстой, тэгэхгүйгээр энэ авилгалыг хичнээн ямарч сайхан байгууллага байгуулаад энэнтэй тэмцэхэд их хэцүү. 

Бас түрүүн гишүүд ярилаа, авилгалын тодорхойлолт дээр зарим дутуу байна, юуг нь бэлэг гэж үзэх юм, юуг нь яг авилгал гэж үзэх юм, хуулин дээр яг чёткый тусгаж өгмөөр байгаа юм л даа. Зарим оронд даже хоолонд ороход хүний мөнгөөр хоол идчихэд авилга гэж үздэг орон хүртэл бий шүү дээ. тэгэхээр энэ хуулийн төсөлд өгсөн авилгын талаар өгсөн тодорхойлолт бүрэн хийгдсэн гэж үзэж байна уу? Би бол ойлгохдоо одоо манайд ямар салбарт авилгал байж болох вэ, ямар салбарт авилгал их байгаа талаар иргэд хүмүүс их ярьж байна. Энэ чиглэлийн салбаруудтай холбоотой зүйлийг оруулсан юм шиг санагдаад байгаа юм л даа, энэ дээр би хариулт авья гэж бодож байна.

Комисс байгуулагдах талаар хуулийн төсөлд, гишүүд их асууж байна л даа, тэгэхээр их том эрхтэй, ийм комисс ажиллах нь ээ. Тэгэхээр энэ комисс байгуулагдсанаар одоо манай улсад үйлчилж байгаа хуулиуд, тухайлбал ямар хуулиудад өөрчлөлт орох вэ? Энэ хууль батлагдаад, комисс байгуулахаар батлагдлаа гэвэл ямар хуулиудад өөрчлөлт орох вэ гэсэн нэг асуулт байна.

Тэрнээс гадна комисстой холбоотой бас нэг асуулт байна. Түрүүн хэлж байна, одоо яг хуулийн төслийг уншиж танилцаад байхад энэ комисс авилгатай тэмцэх чиглэлээр үндсэн гол үүргийг гүйцэтгэнэ, тэгэхээр авилгатай тэмцдэг, авилгатай тэмцэх үүрэг хүлээсэн манайд хэд хэдэн байгууллага байгаа, хууль хяналтын байгууллагууд байна, тагнуулын ерөнхий газар ч гэдэг юмуу? Энэ байгууллагуудын ажил үүргийн хуваарь өөрчлөлт орох уу? Нэгдүгээрт. 

Өөрөөр хэлбэл авилгатай холбогдсон хэргийг зөвхөн энэ комисс шалгадаг ийм болох уу? өөрөөр хэлбэл хэргийн харьяаллыг зөвхөн энэ комисст өгөх үү, одоо авилгатай тэмцэж байгаа байгууллагуудыг энэ хэргийн харьяаллыг хасах юмуу гэсэн танин мэдэхүйн чанартай ийм асуулт байгаа юм.

Комиссын ерөнхий комиссар гэж байсан, ерөнхий комиссарыг Yндэсний аюулгүй байдлын зөвлөлийн хуралдаанаар нэр дэвшүүлээд Монгол Улсын Ерөнхийлөгч томилно гэсэн байгаа, төсөлд. Тэгэхээр ерөнхийлөгч ч гэсэн улс төрийн, бас намын харьяалалтай хүн шүү дээ, хэдийгээр татгалздаг ч гэсэн. Миний бодлоор Улсын Их хурал томилдог болж бологүй юмуу, энэ төсөл хийхдээ та бүгд ярьсан уу? Улсын Их Хурлаар томилж байх нь илүү бодитой юмуу гэж би үзэж байгаа юм л даа, энэ дээр олон намын төлөөлөл байж байна. Энэ дээр ийм тодруулах асуулт байгаа юмаа. Асуугаад байвал их юм байна, хэрвээ хэлэлцэгдэхээр болбол Их Хурлаар шийд гарвал Байнгын хороон дээр нэлээд нухацтай ярих юмнууд байна. Баярлалаа.

С.Төмөр-Очир: Мөрөн гишүүнд баярлалаа, Мөрөн гишүүний асуултад Төмөр гишүүн хариулах нь, дараа нь өргөн барьсан гишүүд нэмээрэй. Төмөр гишүүн.

С.Төмөр: Баярлалаа, Мөрөн гишүүний асуултад хариулъя. Тэгэхээр эхний ээлжинд бидний хувьд тавьсан гол зорилго бол авилгалыг ерөөсөө үндсээр нь устгах тухай асуудал бид тавиагүй, энэ боломжгүй асуудал гэж, хамгийн гол нь одоо байгааг барьж тогтоох, тэрнийг аль болох боломжийн түвшинд хүртэл бууруулах ийм эхний алхам хийх, цаашдаа энэ Yндэсний хөтөлбөрт тодорхойлсон чиглэлийн дагуу томоохон алхмуудыг дараа дараагийн шатанд хийх нь зүйтэй юмуу гэсэн ийм байр суурийг баримталж энэ хуулийн төслийг боловсруулсан. 

Түүнээс гадна авилгалын тодорхойлолтыг бид 100 хувь сайн сайхан болсон, бүрэн гүйцэд болсон гэж үзэхгүй байгаа, тийм учраас энэ дээр хэрвээ хэлэлцэгдэхээр болбол манай гишүүд өөрсдийнхөө санал дүгнэлтийг хэлэх байх гэж итгэж байна. Ер нь бол авилгалын тодорхойлолтыг анх бид хийж байхдаа ер нь энэ хуулийн төслийн, нийтдээ 16-17 б

хувилбар төслүүд гаргаж байж энэ хуулийн төсөл хамгийн сүүлд гарч ирсэн, ингэж байхдаа хамгийн их анхаарал хандуулсан зүйл бол авилгалын тухай асуудал байсан.

Жишээлбэл энд бидний гол ярьж байсан зүйл бол түрүүн хөндөгдөөд байгаа тэр иргэн хүн яах вэ гэдэг асуудлыг, ялангуяа энд аж ахуйн нэгж, хувийн хэвшлүүдийг яах вэ гэдэг асуудал хүртэл яригдаж байсан, тийм учраас та бүхэн санал дүгнэлтээ хэлсэн үед бид бас ярилцаж болох байхаа гэж тодорхойлолтон дээр үзэж байна. 

Хуулийн төсөлд энэ хууль хэрвээ батлагдвал эхний ээлжинд хэдэн хууль өөрчлөгдөх юмаа гэсэн байр сууринаас авч үзээд өөрчлөлт орох хуулиудын төслийг бас энд давхар хавсаргасан байгаа, жишээлбэл энд Намын тухай хууль байдаг юмуу, Эрүүгийн байцаан шийтгэх хууль, Захиргааны хариуцлагын тухай хууль, гэх мэтчилэнгээр хуулиудад өөрчлөлт орох юмаа. Түүнээс гадна хэрвээ комисс гээд байгуулагдаад гараад ирэх юм бол ер нь прокурорын байгууллагын дэргэд өгчих юм бол энд магадгүй цагдаагийн, прокурорын байгууллагын тухай хуулиудад тодорхой хэмжээний өөрчлөлтүүд бас орох байхаа гэж үзэж байна.

Ерөнхийлөгч Улсын Их Хурал хоёрын хэн нь томилох вэ гэдэг дээр бид бас их ярьсан, тэгэхээр Улсын Их Хурал дээр өгөхөөр зэрэг энд улс төрийн хүчнүүдийн хоорондын асуудал нэгдүгээрт тавигдана, хоёрдугаарт хэргийн нууцлалтай холбоотой асуудлыг олон хүний хүрээнд, олон улс төрийн хүчний хүрээнд дэлгэгдэх ийм боломж бүрдэх магадгүй гэж үзэж, уг асуудлыг ерөөсөө Монгол улсын ерөнхийлөгч, Yндэсний аюулгүй байдлын зөвлөлийг толгойлдогын хувьд, Зэвсэгт хүчний ерөнхий командлагчийн хувьд уг асуудлыг энэ хүний мэдэлд шилжүүлж, Ерөнхий комиссарыг Yндэсний аюулгүй байдлын зөвлөснөөр Ерөнхийлөгч томилж байх нь зүйтэй юмаа гэж үзсэн юм. Баярлалаа.

С.Төмөр-Очир: Төмөр гишүүнд баярлалаа, Оюунбаатар гишүүн.

Ц.Оюунбаатар: Мөрөн гишүүний асуусан нэг асуулт, авилгалын эдийн засгийн үндэслэлийг арилгах талаар ямар арга хэмжээ авах вэ гэсэн ийм асуулт байна, хуулинд яагаад туссангүй вэ гэж, энэ авилгалтай тэмцэх үндэсний хөтөлбөр, Авилгалын эсрэг хууль хоёр бол дараалж орж ирж байгаа, цогц гэсэн утгаар 1998 оноос хойш боловсруулсан. Тэгэхээр Авилгалтай тэмцэх үндэсний хөтөлбөрт ерөөсөө улс төрийн чиглэлээр, эдийн засгийн хүрээнд юу хийх асуудлыг маш дэлгэрэнгүй, тодорхой оруулсан байж байгаа. Ялангуяа эдийн засгийг либеральчлах, эдийн засгийн чөлөөт байдлыг бий болгох, төрийн өмчийг хувьчлах, илүү тодорхой хяналтад оруулах, лиценз зөвшөөрлийг цөөрүүлэх, цаашид төрийн албанд шинэчлэлт хийх, төрийн албан хаагчдын бүтэц бүрэлдэхүүнд өөрчлөлт хийж, цомхон болгох, гэх мэтчилэнгийн олон асуудлууд энэ үндэсний хөтөлбөрт суучихсан байгаа. Энэ 2 одоо хууль, тогтоомж, харилцан бие биендээ холбогдож ингэж хэрэгжих зүйлээ. Тэрнээс Авилгалын эсрэг хуулинд тэр эдийн засгийнх нь асуудал, бусад асуудлыг тусгах ийм бололцоо байхгүй, ялангуяа улс төрийн салбарт их олон өөрчлөлтүүдийг хийхээр Yндэсний хөтөлбөрт орсон байж байгаа.

Сонгуулийн системд өөрчлөлт хийх, улс төрийн албан хаагчдад тавих шаардлага, төрийн өндөр албан тушаалтан болон төрийн албан хаагчийн ёс зүйн хууль тогтоомж гэх мэтчилэнгээр шууд холбогдох олон заалтууд энд явж байгаа гэдгийг хэлье. Баярлалаа.

С.Төмөр-Очир: Мөрөн гишүүн тодруулъя гэж байна.

Д.Мөрөн: Тэгэхээр би нэг зүйлийг их тодорхой асуусан шүү дээ, юу гэхээр энэ комисс маань авилгалтай холбогдолтой хэргүүдийг гүйцэтгэх ажил явуулна, хэрэг бүртгэлт явуулна, шүүхэд очиж өгөх хүртэл үйл ажиллагаа хийнэ гэж байна. Одоо бол энэ чиглэлээр ажиллаж байгаа олон байгууллага байгаа шүү дээ. тэгэхээр энэ байгууллагуудын чиг үүргээс яг энэ авилгалтай тэмцэх үүргийг хүлээсэн энэ чиг үүрэг нь байхгүй болох уу? Өөрөөр хэлбэл Эрүүгийн байцаан шийтгэх хуулиар Тагнуулын ерөнхий газар ямар харьяаллын хэргийг мөрддөг вэ, цагдаа ямар юм мөрддөг вэ, хил хамгаалах гэдэг юмуу? Ингээд заагаад өгсөн байдаг, тэгэхээр ийм байдлаар өөрчлөлт орох уу гэдгийг л би асуусан байхгүй юу, түрүүний зүгээр бас ажлын хэсгийн гишүүдээс ярьж байгаа юунд тэгсэн л дээ, зарим нэг зүйлийг энэ цагдаад гэдэг юмуу? Тагнуулд гэдэг юмуу үүрэг өгч хийлгэнэ гэж, энэ хоёрын ялгааг л гаргаж өгөөч гэж хүссэн шүү дээ. Өөрөөр хэлбэл энэ комисс маань өөрөө үүрэг өгөөд тэр байгууллага тэр чиглэлээр нь ажиллах ёстой болж байна уу, аль эсвэл ерөөсөө авилгал гэх юм бол чиг үүрэгт нь байгаа бол тэр байгууллага тэртэй тэргүй ажиллаж л таарна шүү дээ.

С.Төмөр-Очир: Төмөр гишүүн асуултад хариулъя.

С.Төмөр: Тодруулж хариулъя. Тэгэхээр энэ тараасан материалд хавсаргасан нэг хэсэгт Эрүүгийн байцаан шийтгэх хуульд нэмэлт өөрчлөлт оруулах тухай хуулийн төсөл явж байгаа, хэрвээ комисс байгуулагдчих юм бол юуны өмнө Эрүүгийн байцаан шийтгэх хуулийн 121 дүгээр зүйлд нэмэлт орох юмаа гэж үзэж байгаа юм. Тухайлбал Авилгалын эсрэг комисс Эрүүгийн хуулийн 60, 71, 126, 129, 130, 141 гэх мэт, цааш нь 193, 193.1, 195, 196, 197, 292 гэх мэт зүйлүүдийг ийм зүйлд заасан авилгалын шинжтэй гэмт хэргийг эрхлэн явуулах юмаа гэж гол чиг үүргийг тодорхойлсон.

Мөрдөн байцаалт явуулах байгууллагын хувьд Эрүүгийн хуулийн 60-68, 70-74, 79, 84, 291, Тагнуулын төв газрын мөрдөн байцаагч Эрүүгийн хуулийн 60, 71, 126, 129, 140 гэх мэт, 146, 146.1, 147 гэх мэт, цааш нь 194, 195, 196, 197, 292-т заасан авилгалын шинжтэй гэмт хэрэг, Авилгын эсрэг комисс комиссар бусад зүйлд заасан гэмт хэрэг мөрдөн байцаах байгууллагын мөрдөн байцаагч мөрдөн байцаалт явуулна гэсэн ийм зүйлүүдийг нэмж оруулахаар хуулийн төсөл давхар боловсруусан байгаа, баярлалаа.

С.Төмөр-Очир: Завсарлагааны цаг болчихлоо, завсарлаж орж ирээд Наранцацралт гишүүнээс асууж эхэлье.

Хуралдаан 10.58-11.48 цаг хүртэл түр завсарлав.

С.Төмөр-Очир: Наранцацралт гишүүнийг асуултаа асуухыг урьж байна.

Ж.Наранцацралт: Баярлалаа, тэгэхээр хуулийн концепци нь бол авилгалтай эсрэг тэмцэх асуудлыг төрийн тусгай байгууллага гаргаж шийдвэрлэх ийм концепцитой гэж би ойлгож байгаа. 1999 оноос хойш энэ авилгалтай тэмцэх үндэсний хөтөлбөрийн семинарт ч гэсэн, үүнээс хойш болсон олон арга хэмжээнд ер нь Монгол улсад бие даасан хараат бус авилгалтай тэмцэх ийм байгууллагыг байгуулж энэ байгууллагынхаа үйл ажиллагаагаар авилгалтай тэмцэх ажлыг маш бодитой хийх ийм шаардлага байна гэж үзсэн учраас энэ хуулийг өргөн барьсан гэж ойлгож байгаа.

Одоо ингээд байдлыг хараад байхад хуулийн концепци өөрчлөгдөх ийм хандлага байна гэж бүх хуульд өгсөн Засгийн газрын хариунаас ч гэсэн, хуулийн хэлэлцэх үед хэлэлцэж байгаа хууль санаачлагчдын өгч байгаа хариултаас ч гэсэн ийм агуулга төрөөд байна л даа. Тэгэхээр нэгэнт энэ хууль маань өөрөө концепцийн шинж чанартай өөрчлөлт ороод нөгөө Yндэсний авилгалтай тэмцэх хөтөлбөрт энэ чиглэлээр бас өөрчлөлт орсон шүү дээ. Тодорхой байгууллага байгуулах шаардлага байхгүй, авилгалтай тэмцэх байгууллагуудын механизмыг боловсронгуй болгох замаар асуудлыг шийдье гэж ингэж хөтөлбөрт орсон байгаа. Энэ мэтчилэн ингээд хуулийн концепци өөрчлөгдөх юм бол энэ санаачлагчид нь энийг яаж хүлээж авах юм бэ, зүгээр одоо хууль гаргасан болоод асуудлыг орхих юмуу, эсвэл Засгийн газар бол жишээ нь санаачлагчид нь буцаая гэсэн байгаа шүү дээ, яг энэ хүрээнд зүгээр өөрийнхөө концепциосоо өөр засвар оруулаад ингээд хууль гаргасан болгоод орхих юмуу, энийг хууль санаачлагчид маш тодорхой хэлж өгөөчээ, хэрвээ бие даасан байгууллага байгуулаад энэ хуулинд заасан шиг харьцааг нь зохицуулах асуудлуудыг тусгахгүй бол энэ хуулийн агуулга бол бүхэл хэмжээгээрээ алдагдана гэж би ойлгож байгаа, энийг тодорхой хариулж өгөөчээ.

Хоёрдугаарт Засгийн газар авилгалтай тэмцэх асуудлаар бие даасан байгууллага байгуулахыг эсэргүүцэж, энэ хуулийг санаачлагчид нь буцаая гэсэн ийм санал тодорхой өгсөн байна л даа. Зүгээр энэн дээр тодорхой шалтгаан байгаа юм шиг байна, хөрөнгө мөнгөнийх нь хувьд, бусад байгууллагатай энэ хуулийн байгууллагуудтай харилцах харилцааны хувьд ч гэсэн ийм саналууд байгаа юм шиг байна. Засгийн газар хэдий хэмжээний мөнгө гарна гэж энэнээс айгаад байгаа юм бэ? Хэрвээ асуудлыг авч шийдье гэж байгаа бол мэдээж хөрөнгө мөнгөө төсөвтөө тусгаад энэ энэ асуудлыг шийдээд нэг үзэхгүй бол байдал тийм амар биш байгааг бид бүгдээрээ ойлгож байгаа шүү дээ, Засгийн газар хэдэн төгрөгөөс айгаад ийм байгууллага байгуулах алба байхгүй, энийг юу гэдэг юм, өөр нэгэн байгууллагын хаяанд нь гаргая гэсэн ийм чиглэлтэй яриад байгаа юм бэ? Энийг Засгийн газрын зүгээс маш тодорхой хэлж өгөөчээ, хэдэн төгрөгт уначихаад энэ байгууллагыг байгуулах боломжгүй гэж хэлээд байгаа юм бэ?

С.Төмөр-Очир: Наранцацралт гишүүнд баярлалаа, Наранцацралт гишүүний асуултад Дэмбэрэл гишүүн, дараа нь гишүүд нэмэхээр зүйл байвал нэмээрэй.

Д.Дэмбэрэл: Хуулийн концепцийн хувьд байгууллага ямар байхав гэдэг бол бүхэл бүтэн концепцийн нэг л тал л даа. Хууль бол бүхэлдээ концепцийн хувьд үзвэл ер нь авилгалтай тэмцье, гэхдээ бүх нийтээрээ тэмцье, албан байгууллагын дарга нарын хариуцлагаас эхлээд хариуцлагы нь энэ хуулиар тодорхой болгоё, тэгээд шат шатны авилгалтай тэмцэх байгууллагуудын хариуцлагыг өндөржүүлэх заалтаар явж байгаа. Тэгэхээр нийтдээ энэ хуулийн концепци бол авилгалтай тэмцэх ажлыг шинэ шатанд гаргах, хүчтэй болгох тийм концепци хэвээр хадгалагдах болов уу гэж бодож байна.

Ажлын хэсэг өөрийнхөө концепциос буцаж байгаа юм байхгүй шүү дээ, бид нар өөрийнхөө концепцийг бүхэлд нь тавьж байгаа, дээр нь тусгай байгууллага байж энийг хийх нь зүйтэй юмаа гэдэг саналаа гишүүдэд хэлж байгаа. Энэ хууль яахав ер нь тал бүрээсээ ярилцах ёстой хууль гэвэл тал бүрээсээ ярилцах ёстой хууль. 

Улсын Их хурал энийг ярилцаж байж бүхэлд нь шийдэх ёстой, гэхдээ би хувьдаа бол тусгай байгууллага байх нь зүйтэй гэдэг дээр өөрийнхөө саналыг өглөөнөөс хойш тайлбарлаж байгаа. Хөрөнгийн хувьд ер нь зохих хэмжээний хөрөнгө гарна. Тусгай байгууллагууд байгуулж байгаа болохоор тэр байгууллагын зардал гарна, гэхдээ бид нар орлого, зарлагын талаас нь хөөгөөд ерөнхий асуудлаар ажлын хэсэг ярьж байгаа нь үнэн, авилгалтай тэмцэх, авилгал бол эдийн засаг болон манай төрд өөрт нь ихээхэн хохирол учруулж байгаа, моралийн болон эдийн засгийн. Тэгэхээр энэ эдийн засгийн болон энэ моралийн хохирлыг тооцоод тэгээд бидний гаргах гэж байгаа зардалтай харьцуулна гэвэл шалихгүй зүйл шүү дээ. Энэ бол нэг байгууллага л сайндаа байгуулах тухай асуудал ярьж байгаа. Тэр байгууллага хамаагүй 50 ажилтантай, 100 ажилтантай байлаа ч гэлээ гэсэн, нэг ажилтны хэрэглэдэг норматив, нэг ажлын байр гаргах нормативаар бодоход 2 сая л биз, тэгээд бодоход 50 хүнтэй байгууллага гарлаа гэхэд 100 сая, 300 сая төгрөг, тэгэхээр энэ зарлагыг юугаар нөхөх вэ гэдэг бол цаанаа эдийн засагт оруулах, энэ авилгалтай тэмцсэнээрээ бидний оруулах хувь нэмэр гэдэг бол асар том байгаатай харьцуулаад бодоход бага зүйл шүү дээ.

За яахав Засгийн газар энэ тооцоогоо бидэнд тэртэй тэргүй бас зарчим байна, их, бага нэг орон тоо ч гэлээ гэсэн тооцоог нь гаргаж хэлж байдаг тэр зарчмын дагуу, харин ажлын хэсэг тэр тооцоог аваагүй явдал нь өнөөдөр бас нэлээд асуугдаад байх шиг байна, тэрнийг авах нь зүйтэй байгаа юм. Баярлалаа.


Ц.Оюунбаатар: Баярлалаа, хуулийн гол концепцийн нэг бол бие даасан хараат бус байгууллага байх тухай асуудал байгаа юм, энэ бол заавал комисс байна гэсэн, өнөөдрийн бидний өргөн барьсан тэр комисс чигээрээ байна гэсэн үг биш. Энийг Засгийн газрын хүрээнд УИХ-ын гишүүд ойлголцож шийдвэрлэх боломжтой гэж бодож байгаа. Ер нь Засгийн газартай энэ асуудлыг хурцатгаад юмуу зөрчилдүүлэх шаардлага байхгүй, яагаад гэвэл Парламент ч тэр, Засгийн газар ч тэр, авилгал гэдэг нийгмийн үзэгдлийг хязгаарлах, багасгах, ингэснээр эдийн засгийн хөгжил, улс төрийн эрх зүйн энэ хөгжилтөд томоохон ахиц гаргах гэсэн ийм зорилго тавьж байгаа, тэгэхээр бид энэ асуудлыг, хуулийг хэлэлцье, хэлэлцэх хүрээндээ харилцан ярилцаж шийдвэрлэх ийм боломжтой гэж хууль өргөн барьсан ажлын хэсгийн гишүүнийхээ хувьд энийг ингэж үзэж байгаа, энэ асуудлыг шийдвэрлэх боломжтой, тэрнээс Засгийн газар авилгалтай тэмцэх асуудлыг хүлээн зөвшөөрөхгүй гэдэг юмуу, дэмжихгүй гэдэг ойлголтоор энэ асуудлыг авч үзэхгүй байгаа. Ер нь гол концепц бол бие даасан хараат бус байгууллага байх ёстой, энэ бол прокурорын дэргэд байх уу, комиссар байх уу, хэн томилох вэ, ямар тайлагнах журамтай байхав гэх мэтчилэнгийн асуудлууд зайлшгүй яригдана. Хууль хэлэлцэх хүрээнд энийг бүрэн дүүрэн шийдвэрлэх бололцоотой гэж бодож байгаа.


С.Төмөр-Очир: Дараагийн асуултад орьё, Гомбожав гишүүнийг асуултаа асуухыг урьж байна.

Э.Гомбожав: Баярлалаа, ихэнх асуултууд давхцлаа, гэхдээ 2-хон юм асууя, энэ авилгалтай тэмцэх энэ хуулинд гол нь энэ албан тушаалтнуудад зориулагдаж гарч байгаа юм байна л даа, энэ ч зүйтэй байх, гэхдээ энэ хууль иж бүрэн гарч болдоггүй юмуу, нэн ялангуяа төсвийн байгууллагаас цалин авч байгаа, мэргэжлээ урвуулан ашиглаж байгаа гэдэг юмуу, ийм төрийн үйлчилгээний албан хаагчид энэ асуудал бас хамаарч болохгүй байна уу? Жишээлбэл эмч, багш нар байна. Янз бүрийн уралдаант конкурс шалгаруулдаг, энэ үеэр авилгалын асуудлууд бас яригддаг. Эрүүл мэндийн салбарт ч гэсэн асуудал яригддаг, ер нь байдаг. Юм л өгөхгүй бол гар хараад, тодорхой хүлээсэн үүргээ биелүүлж чаддаггүй, энэ бас л авилгалын нэг хэлбэр. Энэ асуудлыг иж бүрэн энэ хуулинд тусгаад нэг мөр гаргачихаж болохгүй байна уу гэсэн нэг асуудал байна.

Хоёрдугаарт энэ хуулийн 31 дүгээр зүйлийн гэм буруутай этгээдэд хүлээлгэх хариуцлага гэдгийн 31.3.5, 3.6, 3.7, 3.8 бол их бүдэгхэн тусгагджээ, энэ асуудлыг сайн тодруулж өгөхгүй бол сүүлдээ хаашаа ч мушгиж, нэгэн талаар одоо авилгалыг бүрхэгдүүлж болох, нөгөө талаар авилгал аваагүй буюу, өгөхийг завдсан гэсэн нэрийдлээр баахан хүмүүсийг хэлмэгдүүлж болох тийм тал руу хандах талтай болсон юм шиг байна, миний ойлгож байгаагаар. Ийм учраас энэ заалтуудыг жаахан тодруулж болохгүй байна уу?

Гуравдугаарт тэр комисс байгуулъя, албан тушаалуудыг гаргажээ, дандаа комиссар гэсэн энэ албан тушаал руу орж ирсэн байна, тэгэхээр энэ бол зүгээр манай нийгмийн сэтгэл зүйд хэр зэрэг буух болоо? Авилгал нэрийн дор түрүүчийн 30, 40-өөд оны үеийн хэлмэгдүүлэлтийн асуудал гарч болзошгүй гэх айдас хүйсдийг төрүүлэх ийм боломж, ийм байдал руу орчих байдал руу орчих биш байгаа, нийгмийн сэтгэл зүйд, тийм учраас тэр комиссар гэдэг нэрийг жаахан өөр, орчин үеийн хэллэгээр томъёолж, албан тушаалы нь бас оновчтой хэлж болохгүй байна уу? Ийм хэд хэдэн асуулт байна, энийг хариулж өгөөчээ.

Мэдүүлгийн хувьд түрүүн ярилаа, их олон газар мэдүүлэг өгөхөөр юм байна, энэ нь явж явж байгаад, эргээд хувь хүний нууцыг хуулиар хамгаална гэдэгтэй зөрчилдөж болох биш үү, аль нэгэн хүний, тэр чинь хүний бүх орлогын мэдүүлэг, бүх юмаа өгөх нь байна шүү дээ, тэр хүн чинь ч гэсэн өөрийн хувийн нууцтай байх ёстой хүн шүү дээ, хэдийгээр өгөх үүрэгтэй ч гэсэн, ийм олон газар ингэж цацаж мэдүүлэг авснаас болж хувийн нууц алдагдах, ингээд иргэний эрх чөлөө бас зөрчигдөх асуудал гарч болзошгүй бус уу, ийм асуултуудад товчхон хариулт авья гэж бодож байна, баярлалаа. 

С.Төмөр-Очир: Гомбожав гишүүнд баярлалаа, Гомбожав гишүүний асуултад Төмөр гишүүн хариулъя гэж байна.

С.Төмөр: Гомбожав гишүүний асуултад хариулъя. Yйлчилгээний албан тушаалтан, тухайлбал эмч, багш нар ч юмуу, гүйцэтгэх албан тушаалтны хувьд бол энд оруулах эсэх талаар бид нэлээд ярьсан л даа, тэгээд ер нь бол урьд нь манай гарч байсан хуулиудад ч тэр, Эрүүгийн хууль, энэ Авилгалын эсрэг тэмцэх одоогийн үйлчилж байгаа хууль ч тэр, олон улсын хууль тогтоомжийн жишгээс харахад ерөөсөө удирдах албан тушаалтан хүн авилгалд өртөх магадлал өндөртэй нэгдүгээрт. Хоёрдугаарт энэ авилгалын гол субъект байдаг гэж үздэг юм байна лээ, тэгээд тэрний дагуу бид ярьж байгаад ерөөсөө зөвхөн удирдах албан тушаалтан гэсэн энэ хуулийн эхний хэсэгт байгаа тэр субъектүүдийг хамааруулсан юм.

Нөгөө талаар 31 дүгээр зүйл дээр дараа хэрэв энэ хууль хэлэлцэгдэхээр болбол бид хоорондоо та бүхэнтэй санал бодлоо солилцоод ямар байдлаар өөрчлөх, ямар байдлаар тодотгох тухай асуудлаа ярьж болно гэж бодож байна, та бүхний саналыг авахад бэлэн байна. Комиссарын хувьд нэрний хувьд их ярьсан, хуулийн төсөл боловсруулж байхдаа. Тэгэхэд комиссар гэдэг үг бол зарим хүний хувьд яг таны хэлдэг шиг гучин хэдэн оны юм санагдуулаад байгаа юм биш биз гэж, айдас хүйдэс төрүүлэх юм биш биз гэж, тэгэхээр энэ бол ер нь дэлхийн бусад улсуудын жишгийг харахад ийм байгууллагатай, ийм албан тушаалтантай газрууд ихэвчлэн комиссар гэж нэрлэдэг юм байна лээ, түүнээс биш жишээлбэл бид нэг байцаагч гээд тавьчихвал нөгөө байгаль орчны байцаагч ороод ирлээ гэдэг тийм ойлголт оруулахгүйн тулд ер нь комиссар гээд нэрлэчихье, энэ бол хэнд ч очиж ойлгогдоно, гэхдээ мэдээж бид чинь ардчилсан үндсэн хуультай, ардчилсан төр улстай болж байгаа Монгол оронд дахин ийм утгаар хэлмэгдүүлэлт явагдахгүй гэдэг итгэл найдварын дор энэ нэрийг тавьсан юм.

За яахав өөр нэр томъёо байж болно гээд манай гишүүд санал бодлоо гаргаад ирвэл бид бас авч хэлэлцэж болох юмаа гэж, мэдүүлгийн хувьд ингэж олон газар цацна гэдэг бол, нэг их олон газар цацаагүй, яагаад гэвэл ерөөсөө тухайн албан тушаалтнуудын байгаа харьяаллын дагуу уг асуудлыг хадгалуулж байх нь зүйтэй юм, тэгэхгүй бол нэг баахан мэдүүлэг комисст ирж төвлөрөх тийм хандлага нэгдүгээрт гарах юм, хоёрдугаарт байнга тэрийг аваад комисс шалгаад байх шаардлага байхгүй гэж, хоёрдугаарт мэдүүлгийн нууцыг хувь хүний нууц, төрийн нууц, байгууллагын нууцын тухай хуулиудад заасан тэр үндэслэлийн дагуу баталгаатай хадгалах ёстой. Энэ бол нууцын зэрэглэлд орж байгаа юм. Тийм учраас энийг алдагдана, тарна, тархана гэсэн тийм ойлголт байхгүй гэж хэлэх гэсэн юмаа, баярлалаа.

С.Төмөр-Очир: Өөр нэмэх гишүүн байна уу? Тодруулъя, би микрофон өгье.

Э.Гомбожав: Би эхнийхээ асуултыг бас тодруулах гээд байгаа юм л даа, зүгээр яах вэ, олон улсын ангилалд албан тушаалтан гэж гараад байна, гэтэл би цаана нь хэлээд байгаа шүү дээ, түрүүн Оюун гишүүн судалгааны үндсэн дээр тодорхой хариуллаа. Ер нь ядуурал нь, хөрөнгөжилтийн туйл ихсэх тутам энэ авилгал чинь харин зүгээр дээд шатандаа биш, дунд шатандаа орчихоод байгаа юм биш үү, манай өнөөгийн нөхцөлд, бид одоо хуулийг гаргахдаа мэдээж олон улсынхаа жишиг, жаягийг харалгүй яахав, тэрийгээ байдаг юм байг, гэтэл өнөөдөр манай нөхцөлд ямар байна вэ? Хаанаа энэ их авилгал нь өртөөд байна вэ гэдэг талаар энэ ядуурал, хөрөнгөжилтийн асуудлын туйлшрал чинь юун дээр буугаад байгаа юм бэ, энэ талыг зохицуулахын үүднээс л би тэрийг асуугаад байгаа нь тэр л дээ, заавал энийг ганцхан албан тушаалтан гэдэг биш, ерөөсөө албан тушаалтан ч байдгаараа байг, тэр төрөөс санхүүжиж, цалин авч байгаа тэр дунд тушаалын ажилтнуудаа ч гэсэн энэ авилгалын асуудалд мөн нэгэн адил хамрахаар гаргаж өгвөл энэ хууль маань цогц, монголынхоо амьдралд тохирсон ийм хууль болох бусуу гэдэг үүднээс би асуугаад байгаа юм, баярлалаа.

С.Төмөр-Очир: Дэмбэрэл гишүүн хариулъя гэж байна.

Д.Дэмбэрэл: Товчхон хариулъя, ер нь хамрах хүрээний хувьд 2 хэсэг бүлэг хүмүүсийг энд үлдээсэн байгаа, нэгдэх нь төрийн үйлчилгээний албан хаагчдыг энд үлдээсэн, хоёрдугаарт бизнесийн хүрээг оруулах уу, үгүй юу гэж ярьж байгаад заавал бизнесийн хүрээгээ оруулах энэ удаа шаардлагагүй юм гэж, ингээд бид нар ямар хэсэг дээр гол асуудлыг авч ярьж байна гэхээр төрийн удирдах албан тушаалтнуудын асуудалтай холбогдуулан хамрах хүрээг авч байгаа юм. Ингэж тавих нь энэ нэг нийгэм даяар ийм ойлголт бий болчихоод байгаа. Авилгал ерөөсөө хавтгайрсан гэж, авилгалтай тэмцэх нь бас хавтгайрсан тэмцэл гэж ингэж ойлгох, ингэж ажиллах нь зөв биш юм гэсэн ойлголттой байгаа.

Хэрэв нийгэмд үнэхээр авилгал их газар авсан байгаа бол юуны өмнө энэ төрийн удирдлага, удирдах албан тушаалтнуудын авилгалыг цэгцэлж өгөх юм бол энэ үйлчилгээний газрууд болон нийт нийтийн дунд байдаг авилгалын асуудал аяндаа дагаж зүгширнэ гэж, бас нэг их анхаарах зүйл нь энэ хуулийн гол үзэл баримтлал бол соён гэгээрүүлэх, урьдчилан сэргийлэх арга хэмжээнүүд хамгийн гол чухал зүйл байгаа.

Тэгэхээр энэ хууль гарснаас хойшхи авилгалын асуудлуудад энэ хууль мөрдөгдөнө, урьдах нь мөрдөгдөхгүй гэдгийг ярих нь бас зарчмын ач холбогдолтой. Тэгэхээр хуулийг бол тодорхой хэсэг, тодорхой амжилтад хүрч болох тэр хэсэг дээрээ төвлөрүүлж хийвэл яасан юм бэ гэдэг дээр ажлын хэсэг үндсэндээ санал нэгдэж, энэ хамрах хүрээг удирдлагын хүрээгээр авч үзсэн байгаа юм. Гишүүд УИХ дээр санал гаргаад хамрах хүрээг нэгтгэж, нийтэд нь авч үзнэ гэвэл үгүйсгэх газаргүй, гэхдээ үр дүн муутай байх болов уу, ажил их цалгардаж, тэртэй тэргүй мэдээжийн юмтай бид нар их олон хүний хавтгайрсан юмтай хөөцөлдөөд үр дүнд хүрэхгүй учраас гол асуудал дээр анхаарал төвлөрүүлнэ гэсэн саналын үүднээс энэ явж байгаа юм шүү.

Шийдвэр гаргадаг түвшингийн хүмүүстэй эхэлж ярья гэж концепци тэгж яваад байгаа шүү дээ, шийдвэр гаргахгүй түвшингийн хүмүүстэй хөөцөлдөх нь ёстой үлэмж зардал, тэгээд үр дүнд хүрэхгүй байх ийм тал гарч болзошгүй гэсэн ийм ойлголттой байгаа.

Мэдүүлгийн тухайд яахав шат шатанд нь өгч байя гэж байгаа, гэхдээ нууц байх мэдүүлэг, ил байх, зайлшгүй ил гаргах шаардлагуудыг энд заачихсан байж байгаа. Жишээлбэл сонгуульд нэр дэвшиж байгаа улс төрийн албан хаагч болгон мэдүүлгийг шууд ил тод, нийт сонгогчдын өмнө гаргаж тавихаар энэ хуулинд явж байгаа. Бусад төрийн албан хаагчдын хувьд мэдүүлгийг гаргаж өгнө, асуудал шаардлагатай, олон нийтийн зүгээс шаардах буюу, аль эсвэл тэр комиссын зүгээс шаардахад хүрвэл мэдүүлгийг ил гаргах, тэгээд хувь хүний нууцын хуультай холбож энэ асуудлыг бас дотор нь оруулж зохих заалтуудыг хийсэн байгаа. Бүх мэдүүлгийг нийтэд нь ил гаргачихъя гэж бид хараахан хэлээгүй байгаа.

С.Төмөр-Очир: Баярлалаа, одоо Төртогтох гишүүн асуултаа асууя.

Г.Төртогтох: Асуултууд нэлээд давхардлаа, гэхдээ ер нь энэ хуулийг гаргах чиглэлээр Улсын Их Хурал ажиллах нь зүйтэй болов уу гэж бодоод байгаа, үнэхээр авилгалын хор хөнөөлийг бид бүхэн мэдэж байгаа, нэгдүгээрт авилгал бол эдийн засагт бизнесийн орчинг маш их бохирдуулж, дотоод, гадаадын бизнес эрхлэгчдийн авсан судалгаагаар үнэхээр нөлөөлж байгаа нь харагдаж байгаа. Хоёрдугаарт нийгмийн сэтгэл зүйг их алдагдуулж байгаа шүү дээ. манай нийгэмд ер нь авилгал, хээл хахууль газар авсан гэдэг ийм сэтгэлгээ, сэтгэл зүй их байна, тэгээд энэ нь ер нь цаашдаа болоод байдаг, хууль хяналтын байгууллагаар нэг их ордоггүй, шийтгэгддэггүй, иймэрхүү байдалтай байгаа нь цаашдаа улам дэлгэрэх, нийгмийн ёс суртахууныг эвдэх ийм аюул учруулж байгаа. Гуравдугаарт төрийн хүчин чадлыг сулруулдаг, төрийн албадуудыг хахуульддаг гэсэн ийм учраас ер нь аль ч нам, зөвхөн энд нийт улс үндэстний асуудал юм л даа. Тийм учраас өнөөдөр ажлын хэсэгт аль аль намаас ороод энийг дэмжиж байгаа юм шиг байна.

Тэгэхээр би ажлын хэсгийнхнээс ийм зүйл асуумаар байна. Энэ хуулийг Засгийн газар бол буцаах хандлагатай байгаа юм байна, гэхдээ Засгийн газар зөвхөн санхүүгийн тооцоонд нь тулгуурлаад ярьж байгаа болов уу гэж бодож байна. Гэтэл сая Дэмбэрэл дарга тодорхой сайн хэллээ, ер нь энэ авилгалаас болоод нийгэмд учирч байгаа хохирлын янз бүрийн талаас нь тооцож гаргах хэрэгтэй юм, энэ талаар та бүхэн цаашдаа ажиллах боломж бий юу?

Хоёрдугаарт тодорхой орон тоо бий болоход юмуу, байгууллага байгуулагдахад гарах зардлын тооцоог гаргаж ирмээр байна. Энэ бол Дэмбэрэл даргын хэлснээр нэг их тийм ихгүй байх гэж бодож байна. Тэгээд ингэсэн нөхцөлд Их Хурал тэр байгууллагы нь байгуулах нь зүйтэй юм шиг байгаа юм, тэгэхгүй зүгээр огт тодорхой эрхэлсэн байгууллагагүй бол болдоггүй гэдэг нь дэлхий нийтийн туршлагаар харагдаж байх шиг байна л даа, бусад орнууд адилхан л хуулийн байгууллагатай, цагдаатай, тэгсэн мөртлөө тусгай ийм авилгалтай тэмцэх байгууллага байгуулаад байгаа нь зайлшгүй ийм байгууллага хэрэгтэй гэдэг нь харагдаж байгаа юм. Нөгөө талаар олон нийт ч гэсэн судалгаанаас үзэхэд дэмжиж байгаа юм, энэ тооцоог дахиж гаргах тийм боломж байна уу? 

Хоёрдугаарт за яахав болохгүй байлаа гэхэд прокурорт аваачиж тийм хандлагатай нэлээд яриад байна л даа, тэгэхээр прокурорын байгууллага энийг цааш нь энэ ажлыг гүйцэтгэх боломж нь аль хэр байгаа юм бэ? Жишээлбэл прокурорын байгууллага хэрэг мөрдөх, мөшгих тийм эрх үүрэг байхгүй байж байгаа шүү дээ, гэтэл авилгалын хэргийг мөрдөж мөшгөж, аягүй бол гүйцэтгэх ажил хийхгүйгээр илрүүлэхэд бэрхшээлтэй ийм зүйл болно. Тэгэхээр прокурорын байгууллагад энэ боломж нь аль хэр байгаа юм бэ?

Эцэст нь энэ хуулийг буцаах дээр, энэ чигээр нь авахгүй гэхэд ерөөсөө түрүүчийн авилгалын хуулинд нэмэлт өөрчлөлт оруулах замаар шийдэх боломж бий юу? Энд ажлын хэсгийнхэн энийг юу гэж бодож байна вэ? Ямар нэгэн байдлаар энийг гаргах талаас нь ажиллах, тэр утгаар би ярьж байна шүү дээ, тийм учраас болохгүй бол нэмэлт өөрчлөлт хийгээд гарахад болохгүй гэх тал нь юу байна вэ гэсэн ийм асуулт байна.

С.Төмөр-Очир: Төртогтох гишүүнд баярлалаа, Төртогтох гишүүний асуултад Төмөр гишүүн хариулъя.

С.Төмөр: Төртогтох гишүүний асуултад хариулъя, тэгэхээр тооцооны хувьд хэрвээ энэ хууль хэлэлцэгдэхээр болбол бид нэн яаралтай мэдээж ажлын хэсгээ байгуулна. Хууль зүйн байнгын хорооноос, үүний зэрэгцээ Сангийн яам, манай Тамгын газрын холбогдох албадыг татаж оролцуулж, яаралтай тооцоо гаргаж ирнэ гэдгийг хэлэх байна. Ер нь түрүүн ч хэлчихлээ, авилгалд алдаж байгаа хичнээн ч төгрөгийн эд хөрөнгө явдаг юм, тэрэнтэй энэ байгууллагыг байгуулаад ажилд оруулаад, түүний оруулж ирж байгаа улсад ашгийг тооцох юм бол харьцангуй өөр үзүүлэлт гарч ирнэ гэж, жишээлбэл манай шүүхийн байгууллагын хувьд гэхэд жилд зөвхөн тэмдэгтийн хураамжаар гэхэд хичнээн сая төгрөг, цагдаагийн байгууллага гэхэд өр барагдуулах алба гэдэг юмуу ингээд гаргаад ирсэн, хичнээн миллиард төгрөгийн өр ширийг барагдуулж Монгол улсад оруулж ирж байгаа билээ гэдгийг бид бас бодолцоход энэ байгууллага их чирэгдэл учруулаад байхгүй болов уу гэж бодож байгаа юм. Yүний зэрэгцээ орон тоо, цалин пүнлүүний хувьд эндээс чинь тухайлбал цагдаагийн байгууллага, тагнуулын байгууллагад ажиллаж байгаа тодорхой хэмжээний тасаг хэлтсүүд байгаа, тэндээс бас орон тоо, тодорхой хүмүүсийг татаж ажиллуулах учраас бас тодорхой хэмнэлт гарч ирж байгаа юм.

Зэр зэвсгийн хувьд гэвэл мэдээж тэднийг одоохондоо танк, вертолётоор хангаад байж чадахгүй нь ойлгомжтой, гэхдээ тэнд бас тодорхой хэмжээний зэр зэвсэг хэрэгтэй болно, ширээ сандлаас эхлээд, тэр чинь тодорхой байгууллагуудаас шилжиж ирж байгаа хүмүүсийн хэрэглэж байсан эд зүйлс, эд хөрөнгө бол өөрсдийг нь дагаад орж ирэх ийм учиртай байгаа юм, ийм чиглэлээр бид тооцоо хийнэ.

Нөгөө талаар прокурорт ийм боломж бий юу гэж, ерөөсөө энэ бол прокурор хийх ажил биш, прокурорын дэргэд, хэрвээ прокурорт очвол, яг л ялгаагүй, бие даасан хараат бус ийм байгууллага л ажиллана, прокурор бол зөвхөн хэрэг бүртгэлт, мөрдөн байцаалт, тэр гүйцэтгэх ажил хуулийн дагуу явж байна уу, үгүй юу гэдэгт хяналт тавина, тийм учраас энэ бол нэг медалийн хоёр тал болчихоод байгаа юм л даа, эцсийн эцэст. Шинээр комисс байгуулах, прокурорын дэргэд аваачиж бие даасан байгууллага байгуулах хоёр бол ялгаа байхгүй ийм л учиртай юм байгаа юм.

1996 оны хуулийн хувьд нэмэлт өөрчлөлт оруулна гэвэл дахиж хууль санаачлах тухай нэгдүгээрт асуудал гарна, хоёрдугаарт энэ хуулийн төсөл бол 1996 оны хуулийн концепциос нэлээд өөр, 2 өөр чиглэлийн ийм хууль байгаа учраас бид нэмэлт өөрчлөлт оруулах тухай асуудал ярьж чадахгүй болов уу гэж бодож байна, баярлалаа. 

С.Төмөр-Очир: Баярлалаа, Өвгөнхүү гишүүн асуултаа асууя.

Б.Өвгөнхүү: Баярлалаа, зарим агуулга нь гарч байгаа, гэхдээ би тодруулах маягаар асууя, ажиглалтаар бол, судалгаа биш л дээ. Ер нь хахууль авна гэхээсээ илүү өгөх гэсэн сэтгэлгээ нийгэмд их давамгайлсан, ер нь өгдөг юмы нь өгье гэсэн байдлаар ханддаг, энэ нь тэгээд хахууль нийгэмд их газар авчихажээ, цаад төрийн бүх шатны байгууллагууд нь хахууль өгөхгүй бол болдоггүй юм гэсэн сэтгэлгээг ярьж, нийгэмд сэтгэл зүйд нэг юм нөлөөлж байх шиг байгаа юм л даа, тэгэхээр энэ хууль нь зарчмын хувьд хэрэв өгөх гэсэн юмыг энэ зүйлүүдийг хаасан чигтэй гэх юмуу, энийг хөндсөн ямар нэгэн асуудал тусч байгаа юу, нэгд.

Хоёрдугаарт гүтгэсэн байдал нэлээд газар авч байна, энэ авдаг юм гэнэ лээ гэж ярих ч юмуу, ийм 60, 70 сая төгрөгийн хахууль авсан гэлээ, тэр нь сүүлдээ нотлогддоггүй, тэгээд нөгөөдөхийгөө янз бүрийн хэлбэрээр хэвлэл мэдээлэл юмуу хоорондоо ярих хэлбэрээр цаад хүний нэр төрийг гутаагаад үлддэг, хэрэг дээрээ нотлогддоггүй, тэгээд гүтгэсэн байвал яах вэ, энийг ямар нэгэн байдлаар хуулийн төсөлд тусгаж байгаа зүйл байна уу, энэ хоёрыг хэлж өгөөч.

С.Төмөр-Очир: Өвгөнхүү гишүүний асуултад Төмөр гишүүн хариулъя.

С.Төмөр: Энэ хуулийн төслийн ерөнхий концепци бол өгсөн, авсан хоёртой тооцоо хийх тухай асуудал байгаа нэгдүгээрт, хоёрдугаарт эрүүгийн хуульд энэ тухай тодорхой заалтууд байгаа, одоо зохицуулж байгаа. Хоёрт гүтгэсэн тохиолдолд тэр тэдэн саяыг авсан юм гэнэ лээ гэдэг яриа гарвал тухайлбал сонин хэвлэлээр тараачихдаг, энэ тохиолдолд Эрүүгийн хуулийн заалт бие даасан тусгай заалт байж байгаа, хэрвээ хүнийг ийм хууль бусаар ямар нэгэн нотлох баримтгүйгээр гүтгэсэн байвал эрүүгийн хариуцлага хүлээлгэхээр Эрүүгийн хуульд байж байгаа. 

С.Төмөр-Очир: Ё.Баярсайхан гишүүн асуултаа асууя.

Ё.Баярсайхан: Түрүү түрүүчийн асуултуудаас нэлээд хариулт сонслоо, миний тавих асуултууд ерөнхийдөө түрүүн гарсан гэж хэлж болох боловч сонсож байхад хариулт бас санасан ойлголтод хүрэхгүй байгаа учраас бас давхардаж магадгүй, гэхдээ асуултаа асуучихъя гэсэн бодолтой байна. Тэгэхээр бид нар энэ авилгыгаа хээл хахууль, гэмт хэрэг гэж үзээд, ингэх юм бол хэрэг бүртгэлээс авахуулаад энэ гэмт хэрэгтэй тэмцдэг манай бүхэл бүтэн хуулийн систем байгаа. Өөрөөр хэлбэл яг тодорхой тогтсон тогтолцоо байна гэж, тэгэхээр одоо энэ хуулийнхаа төслийг хараад та бүхний ярьж байгааг сонсоод байхад гарцаагүй энэ бидний тогтсон тогтолцооноос гадуур биеэ даасан шинэ тогтолцоо бий болох гээд байх шиг ойлголт надад төрөөд байгаа. Тэгэхээр энэ биеэ даасан шинэ тогтолцоо бий болж байна уу гэсэн миний энэ ойлгоц байна, энийг та бүхэн юу гэж үзэж байна вэ?

Yүнтэй холбоотойгоор энэ хуучин одоо үйлчилж байгаа хуулиудын хэмжээнд болохгүй байна, дахин зарчмын шинэ хууль гарч ирж байна гэж тайлбарлаж байгаа, тэгэхээр энэ шинэ хууль гарснаараа бид нар ер нь эрх зүйн гэмт хэрэгтэй тэмцэх ямар шинэ орчин бүрдэх вэ, хуучнаас ялгаатай гэсэн, энийг та бүхэн дахин тодруулж өгнө үү гэсэн ийм юм байна, энэ дээр нэлээд гүнзгий ойлголт авмаар байгаа юм.

Санхүүжилтээр олон асуулт гарсан л даа, тэгэхээр Дэмбэрэл гишүүн ярьж байна лээ, одоо 300 сая гээд тодорхой тоо, зүгээр баримжааны тоонууд байж болох л доо, гэхдээ энэ бүтцээ хараад байхад энэ зардал үнэхээр төсөвт дарамт болж суухаар их зардал гарах нь ээ, аппаратаас эхлээд тусгай хүчин гэх юм бол ерөөсөө, тэгээд энэ чинь өөрсдөө мундаг тусгай эрхтэй ийм айхтар том хүчтэй байгууллага болохоор зардал их шаардана, бид нарт зардал өг гээд шаардаад байна шүү дээ. Бид нар их том онцгой үүрэг гүйцэтгэж байгаа гээд, тэгэхээр энэ их зардал гарах нь ээ, тэгэхээр нэгэнт авилга гэдэг маань энэ гэмт хэргийн маань хохирол нь болохоор голцуу хор учруулж байгаа хөнөөл нь мөнгөн дүнгээр их яригддаг л даа, тийм учраас энэ их төсөв хангамж их гарснаар энэ хуулийн үйлчилгээний дараагаар орж ирэх тэр үр өгөөж нь тэр гарсан зардлынхаа хэмжээгээр бид нар нийгэмд үр ашиг өгөх үү гэдэг асуудал гарцаагүй гарч ирээд байгаа юмаа. Тэгэхээр энэ дээр та бүхэн санаа оноо байвал хэлж өгөхгүй юу, түрүүний хариултаас арай дэлгэрэнгүй хариулт авмаар байгаа юм л даа.

Ингээд хууль эрх зүйн шинэ тогтолцоо бүрдлээ гэж би ойлгох гээд байгаа, тэгэхээр ингэж ойлгохтой холбоотойгоор асуулт гарч ирээд байгаа юм. Нийгмийн хэмжээнд нэлээд том асуудал гарч ирж байгаа. Тэгэхээр энэнтэй холбоотойгоор энэ асуудлыг бид нар Их Хурлаар ярилцахдаа энэ Их Хурал төлөөлж байгаа улс төрийн хүчнүүдийн хэмжээнд санаа оноог нь авах, өөрөөр хэлбэл, энд, тухайлбал Их Хуралд сууж байгаа манай Намын бүлэг байдаг юмуу, бусад улс төрийн хүчин, намуудаас төлөөлж байгаа энэ улсуудын хувьд ямар санаа оноо байдаг юм бэ, энэ дээр санаа оноогоо хуваалцаж гаргасан саналууд улс төрийн хүчий хувьд байна уу, үгүй юу гэдгийг, хэрэв энэ байхгүй бол ийм санал авах уу, цаашдаа гэсэн ийм асуудал байна.

Ингээд авилгын талаар танилцуулгад тодорхой судалгаа аваад бүр салбараар нь нэрлэчихсэн байгаа, гааль, банк гээд, ингээд авилга их байдаг гээд судалгаагаар гарсан байгаа, бүр тодорхой салбарууд байна, тэгэхээр энэ тодорхой салбарууд хууль батлагдсаны дараагаар мэдээж энэнтэй тэмцээд явахаар тодорхой салбар дээр бид нар гарцаагүй ажиллах хэрэгтэй болноо доо, тиймээ, тэгэхээр энэ дээр бид нар яаж, ямар эрх зүйн тодорхой арга хэмжээ авах вэ, хуулийн тогтолцоогоор, гааль, татвар, шүүх гээд, бид нар авилгад автдаг салбар байна гээд гаргачихсан болохоор. Тэгэхээр энийг хүмүүс бас их сонирхоно л доо, тийм учраас энэ дээр та бүхэн ямар санаа, оноо байна вэ гэж.

Тусгай хүчин гэдгийг хүмүүс асуусан, гэхдээ би зүгээр нэг ийм тодотгох юм байна, тусгай хүчин маань голдуу дэлхий даяар хараад байхад голдуу алан хядах үйл ажиллагаа үйлдэхийн эсрэг, энэний эсрэг тусгай хүчин гэдэг бэлтгэгдсэн мундаг тусгай хүчнүүдийг байгуулдаг гэж би ойлгодог юм, тэгэхээр бид нар авилгын эсрэг тэмцэхийн тулд ингэж айхтар энэ террорист арга хэмжээний хэмжээнд авилгалаа аваачиж тавьж ингэж тусгай хүчин байгуулах нь ямар үндэслэл байж болох вэ? Энийг харьцуулж та бүхэн хэлж болох уу гэж асуумаар байна.

Хуулийн маань концепц түрүүн ярилаа, тэгэхээр энд чинь юу гарчихаад байна л даа, Гомбожав гишүүн ч хэллээ, нийт авилгалын биш, энэ хуулийнхаа төслийг хараад байхад албан тушаалын авилгалын хэмжээнд энэ хууль боловсруулагдсан юм болов уу гэсэн ийм ойлголт төрөөд байгаа, тэгэхээр ер нь эцсийн эцэст хэрвээ хууль гарахаар бол авилга гэхээсээ илүү албан тушаалтны авилгын эсрэг тэмцэл гэсэн нэр ус өгвөл бараг оновчтой болох юм болов уу гэсэн ийм санаа байх юм, энэ дээр та бүхний бодол санаа юу байна вэ гэж.

Тэгээд бид нар одоо хөтөлбөр баталсан, тэр хөтөлбөр яахав өргөн хэмжээний хөтөлбөр, авилгынхаа гол үндэс суурийг бид нар хайгаад үзээд байхаар ерөөсөө түрүүний Оюун гишүүний ярьсан шиг эдийн засаг, нийгмийн амьжиргааны түвшин л байгаа, энэ түвшин өндөр байгаа Дани зэрэг орнуудад нөгөө авилгал нь бараг байхгүй байх жишээтэй, энэ нь болохоо байсан, ядуу буурай хөгжилтэй орнуудад энэ нь цэцэглээд байгаа шүү дээ, авилга гэдэг юм. Тэгэхээр энэ чиглэлээр бид нар хөтөлбөрийн арга хэмжээ болгон, хөтөлбөрийнхөө арга хэмжээг хэрэгжүүлээд энийгээ биелүүлээд явахад энэ хуульгүйгээр болохгүй байх тийм юм байхгүй юм биш үү, өөрөөр хэлбэл хөтөлбөр биелүүлэхэд заавал хууль гарах шаардлага байна уу гэсэн санаа л даа. Хөтөлбөрөө биелүүлчихэд ер нь хөтөлбөрөө хэрэгжүүлээд явахад болох юм биш үү гэсэн ийм санаа төрөөд байна л даа.

Тэгээд эцсийн асуулт байна, манай нийгмийн сэтгэл зүйд хүмүүс ярьж байна л даа, ерөөсөө авилгалыг юу гэж үздэг вэ гэхээр ерөнхий ойлголт нь болохоор тэмцээд тэмцээд мөд арилахгүй зүйлээ, тэртэй тэргүй аль ч шатанд ийм юм байгаа юм чинь гэсэн ийм ойлголт манй иргэд, нийтийн дунд их байдаг л даа, тэгэхээр энэ ойлголтыг өөрчилж чадах эсэх дээр бид нар гол хуулийн маань концепц байх ёстой гэж үзэж байгаа. Тэгэхээр энэний чиглэлээр бид нар яаж сурталчилж, яаж олон нийтэд хүргэх вэ, одоо нэг удаа хууль батлаад гаргачихлаа гэхэд хаачих вэ, энийг олон нийтэд хүргэх, олон нийтийн энэ ерөнхий ойлголтыг өөрчлөх, энэ чиглэлээр энэ хуульд заалт оруулж болохгүй юу гэсэн иймэрхүү хэдэн асуултууд байна, баярлалаа. 

С.Төмөр-Очир: Баярсайхан гишүүний асуултад Төмөр гишүүн хариулъя, манай санаачилсан гишүүд нэмэх зүйл байвал нэмээрэй.

С.Төмөр: Баярсайхан гишүүний асуултад хариулъя, комисс, дангаараа бол шинэ тогтолцоо биш ээ, авилгалтай тэмцэх асуудлыг хэрэгжүүлдэг тогтолцоо гэж яривал бид тагнуул, хэрэг бүртгэлт, мөрдөн байцаалтын байгууллага, шүүх, прокурорын, хянан шалгах байгууллага бас чиглэлийн байгууллагууд бүхэлдээ нэг тогтолцоо болж авилгалтай тэмцэх болно. Энэ дээр шинээр нэмж нэг л субъект орж ирж байгаа, бидний төслөөр бол. Энэ бол комиссын тухай асуудлаа. 

Эрх зүйн шинэ орчин гэдэг ойлголтоор бол хэрвээ энэ хууль батлагдвал авилгалтай тэмцэх эрх зүйн шинэ орчин бүрэлдэх нэг алхам болж байгаа, ингээд цаашдаа эхний ээлжинд 10-аад хуульд өөрчлөлт орно. Энэ бол эрх зүйн шинэ орчин бүрдүүлэх нэг чиглэл болж байгаа юмаа. 

Зардал, төсөв, түүний өгөөжийн тухай төсөвт учруулах дарамтын тухай манай гишүүд дараа нь нэмж ярих байх, улс төрийн хүчнүүдийн санал гэж байна, энэ бол үндсэндээ бараг 3 жил шахамын хугацаанд боловсрогдсон, 2 удаа үндсэндээ Их Хуралд өргөн баригдаад 2001 онд Их Хуралд өргөн баригдсан, сүүлд. Энэ дээр үндсэндээ улс төрийн хүчнүүд бол оролцсон, тухайлбал тэр үед Засгийн эрх барьж байсан намуудын төлөөлөгчид бүгд оролцсон, үүний зэрэгцээ төрийн бус байгууллагуудын төлөөлөгчид мөн нэгэн адил оролцсон, дээр нь манай төрийн байгууллагын холбогдох яам, тамгын газрын мэргэжилтнүүд, их, дээд сургуулийн эрдэмтэн, мэргэд ийм томоохон хэсэг болж ажилласан байгаа юм.

Энд анх байгуулахад 3 том ажлын хэсэг байгуулж ажилласан, нэг нь хуулийн төсөл боловсруулах ажлын хэсэг, хоёрдахь нь үндэсний хөтөлбөр боловсруулах ажлын хэсэг, гуравдахь нь судалгаа, шинжилгээний ажлын хэсэг гэсэн ийм бараг 50 орчим хүний бүрэлдэхүүнтэй ийм ажлын хэсэг ажилласан, энд манай улс төрийн хүчнүүдийн, төрийн бус байгууллагуудын төлөөлөгчид нэгэн адил оролцсон.

Албан тушаалын хувьд авилгалын асуудал ийм түвшинд л энэ хуулийн төсөл боловсруулагджээ гэж, ерөөсөө авилгал гэдэг бол эцэстээ шийдвэр гаргах түвшинд байдаг гэдгийг дахин хэлээд, энэ хуулийн концепц бол ийм л чиглэлээр явж байгаа, ер нь цаашдаа ч ийм байна. Жишээлбэл Төрийн албаны тухай хуулийг бид анх боловсруулаад гаргаж ирэхэд зөвхөн төрийн жинхэнэ албан хаагчийн тухай хуулийн төсөл анх боловсруулж байсан, гэтэл Их Хурал дээр орж ирээд эмч, багш нар буюу нийгмийн үйлчилгээний салбарыг оруулах ёстой гэж зүтгүүлсээр байгаад оруулсан. Гэтэл өнөөдөр энэ Төрийн албаны тухай хууль бол ямар байдалтай болж, төрийн төсөвт ямар хэмжээний дарамт учруулж байгааг та бүхэн сайн мэдэж байгаа шүү дээ.

Тийм учраас авилгалтай тэмцэх асуудлыг бүх нийтийн үйлс гэдэг нэрийн дор аваачиж хавтгайруулах юм бол түрүүн Дэмбэрэл гишүүний хэлснээр бид тэрэнд хүрч ажиллах ямарч боломжгүй болно. Тэгээд мөн 1996 оны хууль шиг хэрэгжих тийм боломжгүй, хамгийн гол нь Авилгалын хуулийн гол субъект бол шийдвэр гаргадаг удирдах албан тушаалтан байна гэж ингэж үзэж уг концепцийг боловсруулсан юм.

Ер нь эдийн засаг өндөр хөгжсөн газар авилгал огт байдаггүй гэж хэлж болохгүй байх л даа, бид хангалттай жишээнүүд байгаа шүү дээ, жишээлбэл юу гэдэг юм, АНУ, Япон гэдэг юмуу, одоо тэр Өмнөд Солонгос гэдэг юмуу, тэнд чинь хангалттай баримтууд байгаа шүү дээ, авилгалд өртөж байгаа. Тэгэхээр заавал сул доройд нь их байдаг, наадуулд нь бага байдаг гэдэг ойлголтын үүднээс асуудлыг ярихдаа биш, ерөөсөө бид Монгол улсдаа авилгалыг аль болох хурдан хугацаанд дарж авах ёстой гэсэн тийм л концепцийг баримталж энэ асуудлыг хийсэн юм.

Тэгэхээр хөтөлбөр, хууль хоёр бол хоёр өөр асуудал, хөтөлбөр гэдэг бол зүгээр нэг ажлын төлөвлөгөө шүү дээ, хууль гэдэг бол бид барьж ажилладаг, бид гаргадаг, хууль, шүүхийн байгууллагууд түүнийг барьж хэрэгжүүлдэг эрх зүйн акт, ийм учраас хуульгүйгээр хөтөлбөрийг хэрэгжүүлнэ гэдэг бол биелэх асуудал биш, нэгдүгээрт. Хоёрдугаарт бид өчнөөн сайхан хөтөлбөрүүд гаргасан, үндсэндээ нэг нь ч бараг хэрэгжээгүй гэж хэлэхэд хилсдэхгүй байх, яагаад гэхээр зэрэг тэр хөтөлбөрийг хэрэгжүүлдэг мөнгө төгрөг дээрээ бид чинь гацчихдаг, тийм л байдал ордог, тийм учраас хөтөлбөрт найдаж хуулийг хойш нь тавьж болохгүй гэдгийг л хэлэх гэсэн юм.

Хуулийн олон түмэнд хүргэх тухай заалт энэ хуулинд орох уу гэж, тэгэхээр энэ хуулийг дагаж хэрэгжүүлэх арга хэмжээний тухай шийдвэр Улсын Их Хурлаас гарах ёстой, тэнд энэ заалтыг хийж өгнө. Баярлалаа.

С.Төмөр-Очир: Базархүү гишүүн асуултаа асууя.

А.Базархүү: Ажлын хэсэгт сонирхсон маягийн юмуудаа 2, 3 асуулт байна. Ийм хуулийг гаргах шаардлагатай гэхэд эргэлзэхгүй байна. Өнөөдрийн яригдаж байгаа байдлаас аваад үзэхэд энэ намрын чуулганаар энэ хууль гаргах хэмжээнд хийгдээгүй байна гэдгийг ажлын хэсэг ойлгож байгаа байх гэж бодож байна. Тийм учраас цаашдаа яаж хуулийн төслийнхөө боловсруулалт дээр Хууль зүйн байнгын хороо яаж зохион байгуулах гэж байгаа юм бэ гэдэг нь сонин байна, нэг ийм асуулт байна.

Ялангуяа бие даасан бүтэц байх шаардлагатай юу гэвэл байж болно л доо, зардлын тооцоо алга, гэхдээ ер нь асуудал хэлэлцэхэд баримжаа бидэнд байх хэрэгтэй, ямар бүтэцтэй, ямар зардал юутай юмыг бид гаргаж байгаа юм гэж, ер нь эцэстээ шийдэхэд бүтцэд зардал гол нь бишээ, тэрийг би ойлгож байна, яагаад гэхээр нийгэмд авилгалын хор хөнөөлийг багасгах талаар авах арга хэмжээ маань өөрөө нийгмийн их үр өгөөжтэй учраас зүгээр төсөв дээр байх хэдэн тоо гол нь биш, энийг ойлгож байна. Гэхдээ асуудлыг шийдэхэд дотроо тооцоотой байх хэрэгтэй гэж бодож байна.

Засгийн газартай ажлын хэсэг яаж ярьсан юм, би мэдэхгүй байна. Өөрсдөө би сонирхоод асуухад ийм чухал асуудлыг Засгийн газрын хуралдаанаар хэлэлцэхэд та нөхөд оролцож үндэслэлээ тайлбарладаг юмуу, зүгээр Засгийн газар үзээд тэнд 2, 3 хүмүүсийн саналаар ялангуяа зардалтай нь яриад өгчихсөн санал уу, би бодоход Их Хурал, Засгийн газар 2 ямарч байсан нэгдсэн ойлголтод хүрч энэ хуулийг шууд батлах ёстой гэж ингэж үзэж байгаа. 

Сая манай гишүүд яриад байна, захиргааны удирдлагын хүрээнд байх юмуу гэдгийг манай ажлын хэсэг дахиж нэг үзэхгүй юу, зүгээр над юу гэдэг юм бэ дээ, хардлага гэх нь юу юм, төсөөллөөр бол энэ шийдвэр гаргаж байгаагаасай илүү шийдвэр гаргадгийн цаана байгаа бүтэц өөрөө хахуулийн, авилгалын хэмжээнд өртөх магадлал ихтэй, би ганцхан жишээ хэлье. Тендерийн комисс гээд энд тэндгүй байгаад байдаг, улсууд яриад байгаа, тендерийн комиссын дарга нь зайлуул саяын Хөдөө аж ахуйн яамны Дамдиндорж шиг Төрийн нарийн бичгийн дарга, 4, 5 хүнтэй байдаг юм байна, олонхиороо шийддэг учраас тэр 4, 5 хүнтэй л тэр тендер дээр сонирхолтой хүмүүс ажиллаж байгаа болохоос биш, тэгээд нөгөө шийдвэрээ гаргахаар тендерийн комиссын дарга гаргадаг, ийм л байгаа байхгүй юу, тэгэхээр бид зөвхөн шийдвэр гаргадаг албан тушаалтан дээр ач холбогдол өгч, бүтцээ, бодлогоо тодорхойлдог нь зөв юмуу?

Одоо бид нараас илүү Их Хурлын гишүүд энд сууж байгаагаас илүү, бид нар шийдвэр гаргаж байна, төрийн бодлогын шийдвэр гаргаж байна, энэ их том хэмжээнд өөрсдөө сонсогдож байна шүү дээ. Ну гэтэл аливаа нэг эмнэлгийн дарга илүү энэ авилгалын чинь сүлжээнд хүссэн хүсээгүй орооцолдох магадлал нь их байгаа байхгүй юу, яагаад гэхээр зэрэг эмийг шахаж байна, өөр юуг ч шахдаг юм? Тиймээ, сургуулийн хэмжээнд ч ялгаа байхгүй, их, дээд сургуульд. Тийм учраас зөвхөн төрийн захиргааны, улс төрийн ажилтны хүрээнд голдуу шийдвэр гаргадаг, хүрээнд ийм хуулийн бүтцийг авч ярих нь надад их ядмаг санагдаж байна.

Бидэнд нийтлэг байгаа хэлбэр нь дунд шатандаа ялангуяа төрийн үйлчилгээний байгууллагын хүрээнд байна гэж ойлгогдож байгаа юм, хэрвээ бүтцээ 2 хуваана гэвэл надад нэг юм ойлгогдоод байгаа нь юу гэхээр, нэг төрлийн хэрэг, өөрөөр хэлбэл авилгал гэсэн нийгмийн хор уршигтай юм, хоёр хууль хяналтын байгууллагаар параллельный явах нь ээ гэж надад ойлгогдож байгаа юм. Шийдвэр гаргадаг албан тушаалтны дээд хэмжээнийх бол энэ комиссын шугамаар ч юмуу, үйлчилгээний байгууллагынх ч юу байдаг юм, бизнестэй холбогдсон нь тэр хуулийнхаар ч юмуу, тэгэхээр энэ маань өөрөө төрийн энэ том гаргах гэсэн бодлого механизмыг чинь саармагжуулахгүй юмуу? Хэрвээ хийе гэвэл бодож тооцоолж, бүтэц, зохион байгуулалтаа бодож тооцоогоо хийхгүй юмуу? Энэний болохгүй тал нь юу байна вэ гэсэн асуудал байна.

Би мэдлэг хүрэхгүй юмдаа, ингээд уншиж байхад хууль, хяналтын байгууллагуудын функцүүд дээр маш их давхардлууд бүхэлдээ явах нь байна, тэр л мөрдөн байцаадаг, хүргэдэг, хуягладаг, барьцаалдаг, яадаг юм байдаг юм, тэгэхээр энэ агуулга талаас нь энэ комиссын тэр функцийг аль болохоор давхардалгүйгээр өнөөгийн байгаа бүтцэд, магадгүй арай өөр хуулийн зохицуулалт, үг хэллэг байна уу, эрх мэдэл өгөөд хийлгэдэг, заавал бүх функцээр нь энэ бүтцийг гаргах гэсэн албагүйгээр хийж болохгүй юу? Гэсэн ийм асуулт байна. 

С.Төмөр-Очир: Төмөр гишүүн хариулъя.

С.Төмөр: Түрүүчийн хэн асуулаа, энэ төслийн хавсралт байгаа, УИХ-ын тогтоолын төсөл, Авилгалын эсрэг хууль батлагдсантай холбогдуулан авах зарим арга хэмжээний тухай гэсэн ийм төсөл байгаа, энэ дээр бас холбогдох асуудал тусгагдсан гэдгийг дашрамд хэлье.

Базархүү гишүүний асуултад хариулъя, манай нөхдүүд нэмж хариулна бизээ. Цаашид төслөө яаж өөрчлөх вэ, яахав ийхэв гэдэг асуудал тавилаа, тэгэхээр хэрэв УИХ-аар хэлэлцэх болоод хэлэлцээд ирэхэд гишүүдийн гаргасан санал дүгнэлтийг бид аваад, тэрний дагуу төслөө боловсруулах, сайжруулах арга хэмжээ авна. Мэдээж үзэл баримтлалын шинжтэй өөрчлөлт орсон байвал бид тэрнийг хагалуулах асуудлыг холбогдох Байнгын хороод дээр хэлэлцүүлэх үедээ нэгдүгээрт ярина, хоёрдугаарт УИХ дээр уг асуудлыг бид тавьж хэлэлцүүлэх болно.

Тооцооны хувьд хэллээ, бид түрүүн хэлсэн, бүтцийн хувьд ерөөсөө 3 газартай байна гээд шууд хуульд хийгээд өгсөн, тийм учраас нэгэнт хуулиар заасан учраас тэр 3 газраас өөр 4, 5-ыг нэмж байгуулах боломж энэ комисст байхгүй болж байгаа юм. 

Гуравдахь асуултын хувьд Засгийн газрын хуралдаанд бид орж тайлбарлаж чадаагүй, бид ер нь практикаас харахад ордоггүй шүү дээ, нэг мэдэхэд бидэнд түрүүчийн миний уншиж сонсгосон протоколын тэмдэглэлийн хэсэг бидэнд ирсэн. Зөвхөн удирдах түвшинд байх уу, үйлчилгээний албан хаагчдыг оруулах уу, ийм 2 хэсэгтэй хийх үү гэдэг асуудал нэгдүгээрт энэ бол УИХ шийдэх асуудал, хоёрдугаарт ингэсэн нөхцөлд энэ хуулийн концепци тодорхой хэмжээгээр өөрчлөгдөж байгаа юм. Ийм тохиолдолд асуудлыг бид яаж шийдэх вэ гэдгээ хоорондоо ярьж хөөрөх нь зүйтэй байх гэж бодож байна.

Цагдаа, тагнуулын байгууллага, прокурорын байгууллагын хэрэг бүртгэлт, мөрдөн байцаалт явуулдаг тэр хэсэгтэй давхцаж байна уу, үгүй юу гэдэг асуудал тавигдаад байгаа, тэгэхээр энэ талаар түрүүн бас гишүүд асуугаад байсан, энэ та бүхэнд тараасан материалд байж байгаа, бас нэг хавсралтууд, тэрэнд Эрүүгийн байцаан шийтгэх хуульд нэмэлт өөрчлөлт оруулах тухай хуулийн төсөл явж байгаа, тэнд Авилгалын эсрэг комисс,мөрдөн байцаах байгууллага, тагнуулын байгууллага ямар ямар чиглэлийн Эрүүгийн хуулийн ямар ямар зүйлээр хэрэг бүртгэлт, мөрдөн байцаалт явуулах вэ гэдэг заалтуудыг яг Эрүүгийн хуулийн зүйл зүйлээр заагаад өгсөн байгаа.

С.Төмөр-Очир: Санаачилсан гишүүдээс нэмэх юм байна уу, байхгүй байна, ингээд асуулт асуухаар нэрээ ирүүлсэн гишүүд дууслаа, асуулт хариултаа зогсооё. Одоо Авилгалын эсрэг хуулийн төслийн талаар Хууль зүйн байнгын хорооны дүгнэлтийг сонсоё, Хууль зүйн байнгын хорооны дүгнэлтийг УИХ-ын гишүүн Мөрөн танилцуулна, Мөрөн гишүүнийг индэрт урьж байна.

Д.Мөрөн: УИХ-ын эрхэм дарга, гишүүд ээ, Монгол Улсын Их Хурлын гишүүн С.Төмөр, Д.Дэмбэрэл, С.Оюун, Ц.Оюунбаатар, Д.Сугар, Ц.Шаравдорж нараас 2001 оны 1 дүгээр сарын 24-ний өдөр Улсын Их хуралд өргөн мэдүүлсэн Авилгалын эсрэг хуулийн төсөл, түүнтэй холбоотойгоор дагалдан гарах Эрүүгийн байцаан шийтгэх хуульд нэмэлт өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Захиргааны хариуцлагын тухай хуульд нэмэлт өөрчлөлт оруулах тухай, Намын гишүүнээс түдгэлзвэл зохих албан тушаалын тухай хуульд нэмэлт оруулах тухай, Төрийн албаны тухай хуульд нэмэлт оруулах тухай, Хууль хүчингүй болсонд тооцох тухай хуулийн төслүүдийг тус Байнгын хороо 2001 оны 4 дүгээр сарын 4-ний өдрийн хуралдаанаараа хэлэлцлээ.

1996 онд Авилгалын эсрэг Монгол улсын хууль батлагдсан боловч түүний хэрэгжилт хангалтгүй, нааштай үр дүнд хүрч чадаагүй бөгөөд авилгалтай тэмцэхэд бүх нийтийн хүч анхаарлыг нэгтгэн чиглүүлэх, төрийн бодлогыг тодорхойлоход дээр дурдсан төслүүд чухал ач холбогдолтой гэж үзэж хуралдаанд оролцсон гишүүдийн дийлэнх олонхийн саналаар уг төслүүдийг Улсын Их хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.

Тус Байнгын хорооны хуралдаан дээр Улсын Их Хурлын гишүүн Д.Лүндээжанцан авилгалтай тэмцэх бие даасан байгууллагын бүтэц, зохион байгуулалтыг оновчтой тогтоох, холбогдох тооцоо судалгаа гаргуулах, Засгийн газрын болон хууль хамгаалах байгууллагуудын саналыг авах, гадаад орнуудын ижил төстэй байгууллага болон авилгалтай тэмцэх талаар явуулж байгаа үйл ажиллагаатай холбогдох материалыг судлан танилцах зэрэг санал гаргасныг хуулийн төслийн анхны хэлэлцүүлгийн үед тодорхой авч үзэхээр тогтлоо.

Төслийг хэлэлцэх эсэх асуудлаар УИХ-ын гишүүн Б.Долгор цөөнх болсон болно. Уг асуудлыг хэлэлцэн шийдвэрлэж өгөхийг та бүхнээс хүсье, анхаарал тавьсанд баярлалаа. 

С.Төмөр-Очир: Мөрөн гишүүнд баярлалаа. Өөлд асуулт асууя гэж байна.

Ц.Өөлд: Тэгэхээр Байнгын хорооны дүгнэлтээс харж байхад 2 хуульч гишүүн нь эсрэг саналтай, төсөлд ороод ирэхээр тэр нөгөө том хуулийн байгууллагуудаар давхардсан, тэр комисс нь дандаа хуульчдаас бүрдэх гэж байдаг, тэгээд хуулийн хүчний байгууллагуудтай давхардсан их олон байгууллагууд барьдаг, тэгээд энэ хууль чинь Байнгын хороо, манай тэргүүний, тэргүүлэх 2 хуульч бараг эсрэг явсан ийм юмыг Долгор, Лүндээжанцан 2 чинь том хуульч биз дээ, /гишүүд хөхрөлдөв/, тэгээд энэ оруулж ирж байдаг, тэгээд уул нь энэ Авилгалтай тэмцэх хуулийг гаргамаар байдаг, гэтэл нэг том байгууллага болгож ирээд, нэг бөөн хөрөнгөтэй, тэгээд нөгөө авилгалтай тэмцэх тэр комисс чинь дахиад тэд нар чинь авилгалд автахгүй гэсэн ямар баталгаатай юм, эдийн засгийн баталгаа байхгүй, тооцоогүй, ийм юм оруулаад хэлэлцүүлээд, бидний цагийг барж байдаг ийм Байнгын хороо гэж байх юмаа, та бүгд энэндээ жаахан дүгнэлт хийж болохгүй юу тэр комисст чинь өөр эдийн засагч нар орж болохгүй юу? Энэ байнгын хороо энэ тал дээрээ тодорхой дүгнэлт, энэ миний асуултад хариулж өгөхгүй юу? Нээрээ.

С.Төмөр-Очир: Баярлалаа, Шаравдорж дарга хариулт өгье.

Ц.Шаравдорж: Баярлалаа, эрхэм гишүүн Долгор, Лүндээжанцан нарын хувьд эсрэг байгаа, энэ дээр нэг их учиргүй болохоо байчихсан юм байхгүй, нэгд. Хоёрдугаарт эрхэм гишүүдийн гаргасан саналыг бид анхаарч, Байнгын хороон дээр энэ хуулиа улам боловсронгуй болгох асуудлыг шийднэ. Бидний цагийг барж байна гэж байна, бид чинь хууль хэлэлцэх гэж энд чинь сууж байгаа шүү дээ, тийм учраас бид ажлаа хийж байгаа гэж бодож байна.

Ц.Өөлд: Одоо ингээд тэр комиссын чинь оронд прокурорынхон байгуулаад хариуцаад ажиллаж болохгүй юу?

С.Төмөр-Очир: Одоо Өөлд гишүүний асуулт их зөв асуулт байсан, тэгсэн мөртлөө өмнө нь их олон яригдсан, Өөлд гишүүн тэнд Оюунбаатар гишүүн эд нартай шатар тоглож байгаад хоцорсон шиг байна, сүүлийнх дээр, ингээд хэлэлцэх асуудлаа шийдье. Ер нь саяын хэлэлцэх эсэхийг улсууд их асуулаа, үнэхээр энд эдийн засгийн тооцоо хэрэгтэй байгаа юм байна, Засгийн газартай дахиж ярих хэрэгтэй юм байна, төсөл өргөн барьсан Дэмбэрэл гишүүн ч өчигдөр над дээр ярьж байсан. Төрийн байгуулалтын байнгын хорооны чиглэлээр НYБ-ын Хөгжлийн Хөтөлбөрөөс танайх ийм чухал хуулиуд хэлэлцэж байгаа юм байна, энэ хуулийг чинь боловсронгуй болгохын тулд та нар өөрсдөө хүсэх юм бол бид нар авилгал хамгийн их бага байдаг Швед мэтийн орнуудаар бид нар туршлага судлуулж болох юм гэсэн ийм хүсэлтүүд ирсэн байгаа. Тийм учраас энийг бид нар хэлэлцэх эсэх асуудлаа шийдье. Хэрвээ хэлэлцэхээр болох юм бол энэ дээр их ажиллах шаардлагатай юм байна гэдэг нь өнөөдрийн хэлэлцэх эсэхийг шийдэх гэж асуулт хариулт явж байхад харагдаж байна. Тийм учраас дэгээрээ Хууль зүйн байнгын хорооны саналыг дэмжиж Авилгалын эсрэг хуулийн төслийг хэлэлцье гэсэн Байнгын хорооны саналыг дэмжье гэдгээр санал хураалт явуулъя.

Санал хураалтад 39 гишүүн оролцож, 26 гишүүн зөвшөөрч, 13 гишүүн татгалзаж, 66.7 хувийн саналаар Авилгалын эсрэг хуулийн төслийг хэлэлцэх нь зүйтэй гэж үзлээ.

Ингээд хуулийн төслийг анхны хэлэлцүүлэгт бэлтгэхээр Хууль зүйн байнгын хороонд шилжүүллээ.

Хоёр.Эцсийн найруулга

С.Төмөр-Очир: Энд эцсийн найруулгын 4 зүйл байна. Та нарт сонсгоё, Нэмэгдсэн өртгийн албан татварын тухай хуульд нэмэлт өөрчлөлт оруулах тухай гэсэн УИХ-ын хууль байна, энэ дээр саналтай гишүүн байна уу, саналтай гишүүн байхгүй бол редакц сонслоо.

Дараагийнх нь Аж ахуйн нэгж, байгууллагын орлогын албан татварын хуульд нэмэлт өөрчлөлт оруулах тухай гэсэн УИХ-ын хууль байна, энэ дээр саналтай гишүүн байна уу, саналтай гишүүн байхгүй бол редакц сонслоо.

Хүн амын орлогын албан татварын хуульд нэмэлт өөрчлөлт оруулах тухай Монгол Улсын хуулийн эцсийн найруулга УИХ-ын хууль байна, энэ дээр саналтай гишүүн байна уу, саналтай гишүүн байхгүй бол редакц сонслоо.

Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолын эцсийн найруулга байна, энэ дээр саналтай гишүүн байна уу, саналтай гишүүн байхгүй бол редакц сонслоо.

Ингээд завсарлая, 15.00 цагаас Хууль зүй, дотоод хэргийн сайдын мэдээлэлтэй. Одоо Байнгын хороон дарга нар миний өрөөнд ороод дараагийн 7 хоногийн юмаа ярья.

Гурав.Засгийн газрын мэдээлэл /Хууль зүй,дотоод 

хэргийн сайд Ц.Нямдорж/

С.Төмөр-Очир: Хууль зүй, дотоод хэргийн сайдын мэдээлэлтэй, сайдыг мэдээлэл хийхэд Хууль зүй, дотоод хэргийн дэд сайд Ц.Мөнх-Оргил, Төрийн нарийн бичгийн дарга Б.Цэрэндорж, Цагдаагийн ерөнхий газрын дарга, хошууч генерал Д.Сандаг-Очир, Хил хамгаалах ерөнхий газрын дарга, хошууч генерал П.Сүндэв, Шүүхийн шийдвэр гүйцэтгэх ерөнхий газрын дарга, хурандаа Ж.Чойжанцан, Гал түймэртэй тэмцэх газрын дарга, хурандаа Д.Хишигбаатар, Yндэсний архивын газрын дарга Д.Өлзийбаатар, Хууль зүй, дотоод хэргийн яамны Төрийн захиргааны удирдлагын газрын дарга О.Баяраа, Бодлогын хэрэгжилтийг зохицуулах газрын дарга Д.Одсүрэн нар ирсэн байна.

Ингээд Нямдорж сайдын мэдээллийг сонсоё, Нямдорж сайдыг индэрт урьж байна.


Ц.Нямдорж: Улсын Их Хурлын дарга, эрхэм гишүүд ээ, Та бүхэнд УИХ-аас баталсан Эрүү, Иргэний, Эрүүгийн байцаан шийтгэх, Иргэний хэрэг шүүхэд хянан шийдвэрлэх тухай болон хуулийн байгууллагын зохион байгуулалт, үйл ажиллагааны эрх зүйн үндсийг боловсронгуй болгохтой холбогдсон бусад хуулийн хэрэгжилтийн явц, цаашдын зорилтын талаар товч мэдээлэл хийе.

Нэг. Хуулийн хэрэгжилтийн явцын талаар. 2002 онд эрх зүйн шинэтгэлийн гол зорилт болох шүүх эрх мэдлийн болон хууль сахиулах байгууллагуудын зохион байгуулалт, үйл ажиллагааг боловсронгуй болгох, хүний эрх, эрх чөлөөг хангахтай холбогдсон хуулийн төслүүдийг боловсруулах ажилд анхаарлаа төвлөрүүлэн ажилласны үр дүнд эдгээр хуулиуд УИХ-ын чуулганаар хэлэлцэгдэн батлагдаж энэ оны 9 дүгээр сарын 1-ний өдрөөс эхлэн мөрдөгдөж эхэллээ.

Эдгээр хуулиуд нь шүүх эрх мэдлийн байгууллагуудын үйл ажиллагааны уялдаа холбоог сайжруулах, зах зээлийн харилцааны шаардлагад нийцсэн, чирэгдэл, шат дамжлага багатай бүтэц бий болгоход чиглэсэн бөгөөд Монгол Улс дахь эрх зүйн шинэтгэлийг эрчимжүүлэх, Засгийн газрын үйл ажиллагааны хөтөлбөрт заасан зорилтуудыг хэрэгжүүлэхэд чухал нөлөө үзүүлэх юм.

Шинээр батлагдсан дээрх хуулиудын талаар хуульчдад зориулан зохион байгуулах сургалтын нэгдсэн төлөвлөгөөг Хууль зүй, дотоод хэргийн сайд, Эрх зүйн боловсролын академи, Германы техникийн хамтын ажиллагааны нийгэмлэг /ГТХАН/, Шүүх эрх мэдлийн шинэтгэлийн хөтөлбөр"--ийн /ШЭМШХ/ төслийн удирдагч нар хамтран баталж ажиллалаа. 


Шүүх эрх мэдлийн шинэтгэлийн хөтөлбөртэй хамтран "Шинэ эрүүгийн болон Эрүүгийн байцаан шийтгэх хуулиуд", "Хуульчийн ёс зүй", "Мэтгэлзэх ур чадвар" гэсэн 4 сэдвээр шүүгч, өмгөөлөгч, бусад хуульчдад зориулсан сургалтыг 2 үе шаттайгаар зохион байгууллаа. 


Нэг дэх үе шатны сургалтыг 2002 оны 4 дүгээр сарын 1-нээс 6 дугаар сарын 22-ны хооронд явуулсан бөгөөд сургалтад нийслэл, дүүргийн бүх шүүгчид болон Увс, Баян-Өлгий, Ховд, Баянхонгор, Өвөрхангай, Архангай, Дундговь, Өмнөговь, Дорноговь, Сүхбаатар, Дорнод, Хэнтий гэсэн 12 аймгийн шүүгч, өмгөөлөгчид, Засаг даргын тамгын газрын Хуулийн хэлтсийн ажилтнуудыг хамруулав. 

Хоёр дахь шатны сургалтыг 2002 оны 7 сарын 29-нөөс 8 дугаар сарын 31-нийг хүртэл үлдсэн 9 аймаг, тухайлбал Говь-Алтай, Завхан, Хөвсгөл, Сэлэнгэ, Дархан, Булган, Орхон, Говь-Сүмбэр, Төв аймагт явууллаа. 

Дээрх сургалтуудыг явуулахад хичээл заах 12 багшийг Шүүх эрх мэдлийн шинэтгэлийн хөтөлбөрөөс "Сургагч багш бэлтгэх" хэд хэдэн сургалт зохион байгуулж бэлтгэсэн бөгөөд төслийн багш нар сайн ажилласан болно. Багш нарын 5 нь шүүгч, 3 нь прокурор, 2 нь өмгөөлөгч, 2 нь хууль зүйн сургуулийн багш нар байлаа. 

Мөн ГТХАН-тэй хамтран шүүгч, өмгөөлөгч, бусад хуульчдад Иргэний ба Иргэний хэрэг шүүхэд хянан шийдвэрлэх, Эрүү, Эрүүгийн байцаан шийтгэх хуулиар сургалтыг 21 аймаг, Улаанбаатар хотод зохион байгуулсан нь үр дүнтэй боллоо. 


Эрүүгийн болон Эрүүгийн байцаан шийтгэх хуультай нийцүүлэн "Монгол улсад бүртгэгдсэн гэмт хэргийн анхан шатны тоо бүртгэлийг хөтлөх, мэдээ, тайлан гаргах заавар"-ыг шинэчлэн гаргаж, 8 сард төв, орон нутгийн цагдаагийн газар, хэлтсийн мэдээлэл, судалгаа хариуцсан байцаагч нарт 3 хоногийн сургалт, семинарыг зохион байгуулав. 


Гэмт хэргийн анхан шатны тоо бүртгэлийн заавар өөрчлөгдөж байгааг харгалзан хэрэг бүртгэх, мөрдөн байцаах байгууллагын хэргийн харьяалал, ангилал, хуучин болон шинэ Эрүүгийн хуулийн гэмт хэргийн бүрэлдэхүүний хамаарлыг гаргаж, гарын авлага болгон тараалаа. 

Иргэн, Иргэний хэрэг шүүхэд хянан шийдвэрлэх, Эрүү, Эрүүгийн байцаан шийтгэх хуулиудыг сугалбар хуудас, зориулалтын хавтастайгаар хэвлүүлэн бүх шатны шүүгч, прокурор, мөрдөн байцаагч, бүх яамдын хуулийн зөвлөх, холбогдох албадын ажил хариуцсан хүмүүст дээрх хуулиудаар хийсэн сургалтын явцад үнэ төлбөргүйгээр түгээх ажлыг зохион байгууллаа. 

Эрүү, Эрүүгийн байцаан шийтгэх хуулиудыг 1000 ширхгийг тусгайлан хэвлүүлж хэрэг бүртгэгч нарт гарын авлага болгон өглөө.

Иргэн, Иргэний хэрэг шүүхэд хянан шийдвэрлэх тухай, Эрүү, Эрүүгийн байцаан шийтгэх хуулиудын эмхтгэлийг хэвлүүлж холбогдох хүмүүст хүргүүлэх ажлыг зохион байгууллаа. 

"Зууны мэдээ" сонинд Эрүү, Иргэний, Эрүүгийн байцаан шийтгэх, Иргэний хэрэг шүүхэд хянан шийдвэрлэх, Шүүхийн шийдвэр гүйцэтгэх тухай хуулиудыг тус тус бүрэн эхээр нь хэвлүүлж олон түмний хүртээл болголоо.

Мөн эрх зүйн сурталчилгааг телевиз, радио, сонингоор, түүнчлэн аман ухуулгын хэлбэрээр харьяа, агентлаг, төрийн болон төрийн бус, сургалт-эрдэм шинжилгээний, нутгийн захиргааны байгууллагуудтай хамтран гүйцэтгэж байгаа бөгөөд ХБНГУ-ын Ханнс-Зайделийн сангийн Монгол дахь төлөөлөгчийн газар, Улаанбаатар телевизийн "Тулах цэг" студи, хууль хамгаалах байгууллагуудтай хамтран уралдаант "Цэц" нэвтрүүлгийн 2 дахь удаагийн бичлэгийг хийж явуулахад бэлэн болоод байна. 

Уг нэвтрүүлэг жилийн туршид сар бүрийн Ням гаригийн давтамжтайгаар явагдана. Нэвтрүүлэгт оролцогчид Эрүү, Эрүүгийн байцаан шийтгэх хуулийн хүрээнд иргэдэд түгээмэл тохиолддог маргаантай, ээдрээтэй асуудлаас сэдэвлэж тусгайлан бэлтгэсэн бодлогыг багийн бүрэлдэхүүнээр бодож асуултад багийн ахлагчид хариулах бөгөөд багуудын онооны зөрүүг шүүгчид тайлбарлах замаар хуулийг иргэдэд сурталчлах юм. 

Монголын радиогийн "Шинэ товчоо" нэвтрүүлгээр сар бүр Эрүүгийн хуулиар сэдэвлэсэн хууль зүйн тайлбарт радио нэвтрүүлэг, Иргэн, Иргэний хэрэг шүүхэд хянан шийдвэрлэх тухай хуулиудыг сар бүр "Хууль таны амьдралд", "Таны хуулийн мэдлэгт", "Хуульчийн цаг" нэвтрүүлгүүдээр тус тус тогтмол цагт явуулж байна. 

Иргэний хуульд нийцүүлж нэр бүхий 32 хуульд нэмэлт, өөрчлөлт оруулах төслийг боловсруулан батлууллаа. Мөн дээрх хууль батлагдсантай холбогдуулан Үл хөдлөх эд хөрөнгийн бүртгэлийн тухай, Ашгийн төлөө бус хуулийн этгээдийн тухай зэрэг хуулийн төслүүдийг боловсруулж байгаа бөгөөд Хуулийн этгээдийн улсын бүртгэлийн тухай хуулийн төслийг УИХ-д өргөн мэдүүлээд байна. 

Иргэний хуулийн шинжлэх ухааны тайлбарыг хуульч, иргэдэд зорулан гаргахаар ХЗДХ-ийн дэд сайдаар ахлуулан хуулийг боловсруулсан ажлын хэсгийн бүрэлдэхүүнтэйгээр байгуулан ажиллуулж байна. 

"Монгол Улсын Шүүх эрх мэдлийн шинэтгэлийн хөтөлбөр"-ийн шугамаар бэлтгэж байгаа "Эрүүгийн байцаан шийтгэх хуулийн тайлбар" гаргах ажлыг хариуцсан ажлын хэсэг ч мөн үйл ажиллагаагаа эхлээд байна. Энэ ажлын хэсэгт хуулийн төв байгууллагын ажилтнууд болон хууль зүйн шинжлэх ухааны эрдэмтдийн төлөөлөл оролцож байна. 

Улсын Дээд шүүхийн хуралдаанаар "Монгол Улсын Эрүүгийн шинэ хуулийг дагаж мөрдөх журмын тухай", "Эрүүгийн байцаан шийтгэх хуулийн зарим зүйл, заалтыг хэрэглэх журмын тухай" асуудлуудыг хэлэлцэж 264, 275 тоот тогтоол гарган дээрх шинэ хуулиудыг хэрэгжүүлэх нэгдсэн ойлголтыг нийт шүүхүүдэд өгсний гадна "Сэжигтэн, яллагдагчийг баривчлах, цагдан хориход шүүгчээс анхаарах зарим асуудал" нэртэй зөвлөмж болон шүүгчийн захирамжийн болон холбогдох бүртгэл судалгааны загварыг боловсруулж шүүхүүдэд хүргүүлсэн байна. 

Иргэний хэрэг шүүхэд хянан шийдвэрлэх хууль хэрэгжихтэй холбогдуулан "Иргэний хэрэг шүүхэд хянан шийдвэрлэх тухай хуулийн зарим зүйл, заалтыг тайлбарлах тухай" УДШ-ийн 263 дугаар тогтоол гаргасан. Энэхүү тайлбараар Иргэний хэрэг шүүхэд хянан шийдвэрлэх тухай хуулиар тогтоосон хэм хэмжээ, ажиллагааг шүүгчид хэрхэн ойлгож, хэрэгжүүлэхийг тодорхой зааж өгсөн. Мөн иргэний хэргийг урьдчилан хуваарилах аргачлалын талаар нийт шүүх, шүүгч нарыг нэгдсэн ойлголттой болгох арга хэмжээ авсан байна. 

Давж заалдах болон хяналтын шатанд гарсан гомдлыг зөвхөн анхан шатны шүүхээр нь дамжуулан хуулийн дагуу улсын тэмдэгтийн хураамж төлүүлж, оролцогч нөгөө талын тайлбарыг авах буюу эрхийг нь тайлбарлан өгч байгаа нь шүүх болон хэргийн оролцогчдын хууль, шүүхийн өмнө хүлээх үүрэг хариуцлагыг дээшлүүлэх сайн талтай нь харагдаж байна. 

Шинээр батлагдсан Эрүүгийн байцаан шийтгэх хуулийг хэрэгжүүлэх ажлын шаардлагыг үндэслэн Цагдаагийн ерөнхий газрын бүтцийг Засгийн газрын 2002 оны 9 сарын 18-ны өдрийн 189 дүгээр тогтоолоор баталсан. Энэ тогтоолоор Цагдаагийн ерөнхий газрын бүтцэд Хэрэг бүртгэх албыг шинээр бий болгож, Криминалистикийн шинжилгээний төвийн үйл ажиллагааг өргөтгөх зорилгоор Шинжилгээний хүрээлэн болгон ажиллуулахаар шийдвэрлэсэн. Хэрэг бүртгэлтийн ажиллагаа цагдаагийн байгууллагад төвлөрч байгаатай холбогдуулан Зэвсэгт хүчний жанжин штаб, Хил хамгаалах ерөнхий газар, Гал түймэртэй тэмцэх газар, Улсын гаалийн ерөнхий газар, Үндэсний татварын ерөнхий газарт ажиллаж байсан хэрэг бүртгэгчийн орон тоог цалингийн сан, ашиглаж буй автомашин, холбогдох техник хэрэгслийн хамтаар Цагдаагийн ерөнхий газарт хүлээлцүүлэх зохион байгууллаа.


Түүнчлэн дүүргийн цагдаагийн хэлтэст хэрэг бүртгэх тасаг, аймаг, төмөр замын цагдаагийн газар, хэлтэст хэрэг бүртгэх хэсэг шинээр байгуулагдан ажиллаж байна. 

2002 оны эхний 11 сарын эрүүгийн нөхцөл байдлын талаар цөөн тоо баримтыг дурдья.


2002 оны эхний 11 сард улсын хэмжээнд нийт 20612 гэмт хэрэг бүртгэгдсэн нь өнгөрсөн оны мөн үеийнхээс 4,6 хувиар буурлаа. Гэмт хэргийн илрүүлэлт 86,8 хувьтай байгаа нь өнгөрсөн оны мөн үеийнхээс 3,2 хувиар буурсан байна. 


Бусдыг санаатай алах, хүчиндэх, иргэдийн эрүүл мэнд, эрх чөлөөнд халдах, бусдын эд хөрөнгийг булаах, дээрэмдэх, гэмт хэргүүд 2,3-27,5 хувь өсч, бусад төрлийн гэмт хэргүүд 4,3-47,4 хувь буурсан байна. 


Мөн хүүхэд оролцсон гэмт хэрэг, согтуугаар болон бүлгээр үйлдэгдсэн, хүнд, онц хүнд гэмт хэрэг 2,1-50,0 хувь буурч, зохион байгуулалттай үйлдэгдсэн гэмт хэрэг 10,3 хувь өссөн байна. 

Цагдаагийн албан хаагч, прокурор, шүүгчийн үйлдсэн гэмт хэрэгт мөрдөн байцаалт явуулах алба прокурорын байгууллагын дэргэд шинээр байгуулагдсантай холбогдуулан Мөрдөн байцаах газраас 26 орон тоо, холбогдох төсөв, техник хэрэгслийг Улсын Ерөнхий прокурорын газрын мэдэлд шилжүүлэв. 


Засгийн газрын тогтоолоор Хилийн тагнуулын албыг шинээр байгуулж, үйл ажиллагааг нь эхлүүлээд байгаа бөгөөд энэ алба нь цаашид ЭБШХуулиар харьяалуулсан гэмт хэрэгт хэрэг бүртгэлтийн ажиллагаа хийх юм.


Эрүүгийн байцаан шийтгэх хуулийн дагуу эрүүгийн хэргийн хавтаст хэргийг дагнасан архивт хадгалахаар заасныг хэрэгжүүлэх үүднээс ХЗДХ-ийн сайдын тушаалаар ажлын хэсэг байгуулагдан ажиллаж улсын хэмжээнд тооллого зохион байгууллаа. Энэхүү тооллогод цагдаа, шүүх, прокурорын системийн байгууллага, Батлан хамгаалах яам, хилийн цэрэг, Иргэний бүртгэл мэдээллийн улсын төв, гааль, татвар, гал түймэртэй тэмцэх газрын хэрэг бүртгэлийн алба, үндэсний татварын алба, аймаг, нийслэлийн архив зэрэг 130 гаруй байгууллага хамрагдсан ба дээрх газруудад хадгалагдаж байгаа эрүү, иргэн, захиргааны холбогдолтой хэргийг тооллогт хамрууллаа.. Тооллогоор эрүү, иргэн, захиргааны холбогдолтой нийтдээ 567298 хавтаст хэрэг хадгалагдаж байгаа нь одоогоор тогтоогдоод байна. 

Энэ тооллогын дүнг үндэслэн хавтаст хэргийн хадгалалт, хамгаалалтын асуудлыг зохицуулсан хуулийн төсөл боловсруулахаар ажиллаж байна. 

Шүүхийн шийдвэр гүйцэтгэх тухай хууль 2002 оны 9 дүгээр сарын 1-нээс эхлэн мөрдөгдөж эхэлсэнтэй холбогдуулан дараахь арга хэмжээнүүдийг авч хэрэгжүүлж байна. 


Шүүхийн шийдвэр гүйцэтгэх тухай хуулийн сургалтыг аймгуудад бүсчилэн зохион байгуулж түүнд 1805 албан хаагчийг хамрууллаа. Бусад холбогдох заалтуудыг хэрэгжүүлэх ажлыг зохион байгуулж байна. Өмгөөлөл, Нотариатын хуулиудыг хэрэгжүүлэх ажлуудыг зохион байгуулж, шинээр сонгон шалгаруулалт явуулж холбогдох арга хэмжээнүүдийг авч байна.


Нэгтгэн дүгнэж үзвэл хууль хамгаалах байгууллагын үйл ажиллагааны эрх зүйн цоо шинэ орчин бүрэлдэж, тэдгээрийг хэрэгжүүлэх зохион байгуулалтын үндсэн гол асуудлуудыг шийдвэрлэж холбогдох журам, зааврыг баталж мөрдүүлэх ажил үндсэндээ дууслаа. 

Цаашид үйл ажиллагаагаа улам боловсронгуй болгох, сахилга, хариуцлагыг эрс дээшлүүлэх нэн хариуцлагатай зорилт тулгарч байна. Эдгээрийг бид зохистой хэлбэрээр шийдвэрлэх болно. 


Анхаарал тавьсанд баярлалаа.

С.Төмөр-Очир: Нямдорж сайдад баярлалаа, Нямдорж сайдын мэдээлэлтэй холбогдуулж асуулт асуух гишүүд Болормаа гишүүн Ням-Осор гишүүн, Одончимэд гишүүн, Г.Нямдаваа гишүүн, Авдай гишүүн, Мөрөн гишүүн, Далайхүү гишүүн, Баатарзориг гишүүн, Бадам гишүүн, Жасрай гишүүн, Жасрай гишүүнээр асуулт асуух гишүүдийг таслая. Болормаа гишүүнийг асуултаа асуухыг урьж байна.

Н.Болормаа: Баярлалаа.Юуны өмнө Эрүү, Иргэний, Эрүүгийн байцаан шийтгэх гээд энэ хуулиуд шинэчлэгдэн, батлагдан хэрэгжиж эхэлсэнтэй холбогдуулаад хуулийг сурталчлах, олон нийтийн мэдлэгийг дээшлүүлэх чиглэлээр нааштай, шинэлэг хэлбэрийн ажлууд зохиогдож байна гэж сонгогчид үнэлж байгаа, ялангуяа радио телевизээр, амьдралын бодит жишээн дээр, жижиглэсэн хэлбэрээр бас хууль сурталчлах ажлууд их өргөн хүрээнд явагддаг боллоо. Yүнийг дэмжиж байна, тэгэхээр цаашид боловсролын сургалтын байгууллагын хүрээнд хамтарч энэ эрх зүйн сургалтыг шинэчлэх энэ чиглэлээр юу хийх гэж байна вэ? Ялангуяа өнөөдөр энэ шинэ батлагдаад гарсан хууль тогтоомжийн эмхтгэлүүд сургуулийн номын сан, боловсролын байгууллагуудын хүрээнд түгээмэл биш байна, тэгэхээр цаашид яг энэ эрх зүйн сургалтын хөтөлбөрийг улам боловсронгуй болгох, энэ чиглэлээр боловсролын байгууллагатай хэрхэн хамтарч ажиллах вэ? Энэ тал дээр түлхүү анхаараачээ гэсэн ийм асуулт багш сурган хүмүүжүүлэгчдээс их гарч байгаа юм, тэгэхээр энэ асуултад хариулж өгөөчээ гэж.

Хоёрдахь асуулт иргэдтэй, ялангуяа өчигдөр Чингэлтэй дүүргийн иргэдтэй уулзахад 2000 он гэхэд олон арилжааны банкууд дампуурсан, энэ дүн мэдээг бид бас сонгуулийн үеэр ярьж байсан, төрийн өмчийг идэж ууж, ашиглаж шамшигдуулж, үрэгдүүлсэн олон жишээ баримт яригдаж байсан, энэ хүмүүст ямар хариуцлага хүлээлгэж байна вэ? Шүүхээр энэ асуудлууд шийдэгдэж байна уу? Энэ талаар дорвитой арга хэмжээ авч олон нийтэд мэдээлээч гэсэн ийм санал асуулт тавигдаж байна, энэ дээр сайд хариулт өгөөч гэж хүсч байна.

Гуравдахь асуулт шинэ батлагдсан Эрүүгийн байцаан шийтгэх хуулийн дагуу хэрэг бүртгэх үйл ажиллагаа бол цагдаагийн байгууллагын дэргэд төвлөрч байгаа, энэ талаасаа хэрэг бүртгэх албыг Цагдаагийн ерөнхий газрын бүтцэд шинээр байгуулаад, урьд нь тэр хил хамгаалах, галтай тэмцэх, зэвсэгт хүчин, гааль, татварын газруудад ажиллаж байсан хэрэг бүртгэгчдийн орон тоо төвлөрч зохион байгуулалтын нэгдсэн арга хэмжээ авсан гэж энэ мэдээлэлд тусгагдсан байна. Гэтэл өнөөдөр УИХ хэлэлцэхээр шийдсэн Авилгалын эсрэг тэмцэх тухай хуулийн төсөлд авилгалын холбогдолтой гэмт хэргийг бүртгэх, мөрдөн байцаах үйл ажиллагаа бол цагдаагийн энэ бүтэц, энэ зохион байгуулалтаас салангид байна, биеэ даасан бүтэц байна гэж орж ирж байгаа, тэгэхээр өнөөдрийн бидний шинэчлэн баталж хэрэгжүүлж эхэлсэн Эрүүгийн хууль, Эрүүгийн байцаан шийтгэх хуулийн хүрээнд энэ асуудал ер нь яаж зохицох вэ? Өнөөдөр 2 сая гаруйхан хүн амтай манай орны хувьд хэрэг бүртгэх, мөрдөн байцаах үйл ажиллагаа цагдаад ч байдаг, цагдаагаас гадуур авилгал нь өөр биеэ даасан бүтэц, тусгай хүчин байгуулах ийм хэлбэр маань эрх зүйн энэ шинэчлэлийн үйл явцтай хэрхэн уялдаж байгаа гэж үзэж байгаа вэ? Засгийн газар энэ дээр тодорхой санал өгсөн байх, энэ дээр Хууль зүй, дотоод хэргийн сайдын хувьд яг юу гэж бодож байна вэ?

Эрүүгийн байцаан шийтгэх хуулиар харьяалуулсан зарим гэмт хэрэгт хэрэг бүртгэлийн ажиллагаа хилийн тагнуулын албанд явагдаж байгаа гэж ойлгож байгаа, тэгэхээр ер нь энэ хэрэг бүртгэх, мөрдөн байцаах үйл ажиллагаа бол улсын хэмжээнд нэг цонхоор явагддаг, нэгдмэл зохион байгуулалт, бүтэцтэй байх нь илүү зохимжтой биш үү, ер нь энэ авилгалын эсрэг тэмцэх хуулийн төсөл дээр орж ирсэн бүтэц, зохион байгуулалтыг Эрүүгийн хууль, Эрүүгийн байцаан шийтгэх хуулийн хүрээнд яаж авч үзэх вэ, энэ дээр сайд саналаа хэлээчээ гэж бодож байна.

С.Төмөр-Очир: Болормаа гишүүний асуултад Нямдорж сайд хариулах уу? Yлдсэний нь манай яамныхан нэрээ хэлээд яваад байгаарай.

Ц.Нямдорж: Эхний асуултыг Мөнх-Оргил сайд хариулъя, би сүүлчийн 2 асуултад хариулъя, хоёрдахь асуултыг Сандаг-Очир генерал хариулна. Энэ авилгалтай тэмцдэг мөрдөн байцаалтын албыг хаана байлгах вэ гэдэг асуудал хэдэн жил маргаж байна, 4, 5 жил бараг болж байх шиг байна, би хувьдаа ийм бие даасан алба байгуулаад ажил явахгүй гэж ойлгож байгаа. Улаанбаатар хотод 70-аад хүнтэй алба байгуулна гэж ярьдаг юм байна лээ. Авилгал суманд ч байж л байгаа шүү дээ, хэрэг дээрээ, тэгээд ийм алба Улаанбаатар хотод байгуулаад, Монгол улсын бүх нутаг дэвсгэр дээр авилгалтай тэмцэх ийм ажил хийгээд хүч хүрэлцэхгүй. Миний цэвэр хувийн бодол бол энэ үүргийг прокурорын байгууллагад өгөх ёстой гэж би ойлгодог, өөр манайд хувилбар ирдэггүй юмаа.

Энэ үндсэн хуулийн тэр прокурорын хэрэг бүртгэлт, мөрдөн байцаах ажилд хяналт тавина гэдэг нэр томъёог зөв ойлгож хэрэглэх явдал чухал байгаа нь энэ асуудлаар Цэцийн зарим гишүүдтэй санал солилцох явдал гарч байгаа, шинэ алба байгуулагдаад үр дүнд хүрэхгүй, мэдээж хэрэг ийм алба байгуулагдах юм бол янз янзын ажил хийж таарна. Хэрэг бүртгэх байгууллагуудыг төвлөрүүлсэн шийдвэр, анх Засгийн газраас Эрүүгийн байцаан шийтгэх хууль оруулахдаа төвлөрүүлэх санал оруулаагүй, УИХ дээр хэлэлцэгдэж байгаад энэ төвлөрүүлэх хувилбарын асуудлыг шийдсэн. Энэний дагуу төвлөрүүлэх ажлууд хийгдсэн, хэрэг бүртгэх албыг орон тоотой нь Цагдаагийн байгууллагад шилжүүлсэн. 2, 3 хэргийн талаар хилийн хэрэг бүртгэх алба мөрдөн байцаалт явуулна, гүйцэтгэх алба, мөрдөн байцаах алба биш, гүйцэтгэх алба нь хэрэг бүртгэлт явуулна гэж заасны дагуу энэ гүйцэтгэх албыг саяхан шинээр байгуулсан.

Нэгэнт хууль батлагдаад удаагүй байгаа учраас зөв буруу гэж хэлэхэд хэцүү, тодорхой хэмжээнд хэрэглээд үзье, үр дүнг нь харж байгаад асуудал байгаа бол эргээд Их Хуралдаа танилцуулъя гэсэн байр суурьтай байгаа. 

Ц.Мөнх-Оргил: Хууль тогтоомжийг сурталчлах талаар боловсролын байгууллагууд, ялангуяа сургуулиудтай хэрхэн ажиллаж байна, цаашид юу хийхээр төлөвлөж байна гэсэн талаар хариулъя, одоогоор манай сургуулуидад, тэр дундаа дунд сургуулиудад сая шинээр батлагдсан хууль тогтоомжийн эмхтгэлүүдийг түншүүдийнхээ тусламж дэмжлэгтэйгээр тэднийхээ өгсөн хандиваар нэлээд хэдэн ном хэвлүүлж тогтмол хэвлүүлж тараагаад хууль хяналтын байгууллагуудад тараасан.

Сургуулиудын хувьд бидний ойлгож байгаагаар Боловсролын яамтай ярьж зөвшилцөж байгаа нэг төрлийн ажил хийлгэж, одоогоор ярьж байгаа юм байгаа, энэ нь юу гэвэл дунд сургуулиудад 7, 8, 9, 10 дугаар ангиудад эрх зүйн мэдлэг олгох сурах бичгүүд боловсруулж байгаа. 8, 9 дүгээр ангийн эрх зүйн сурах бичиг нь эхний хувилбараараа хэвлэгдээд бэлэн болоод гарсан байгаа, туршилтын журмаар ганц хоёр газар хэвлэж үзэж байгаа, энэ дээр манайх санал онолоо нэмсэн, 7, 10 дугаар ангийнх нь одоо яг боловсруулагдаж байгаа, энэ дээр манай яамны холбогдох нөхдүүд их сургуулийн багш нартай хамтраад оролцож байгаа.

Өөр хэлбэрээр одоо сургуулиуд дээр яг тусгайлан эрх зүйн сургалтыг хийх ажил бидний төлөвлөсөн юм одоохондоо байхгүй.

Д.Сандаг-Очир: Банкны үйл ажиллагаатай холбогдсон янз бүрийн яриа хөөрөө, мэдээлэл байдаг, зарим банкны үйл ажиллагаатай холбогдсон асуудлыг хэрэг бүртгэлт, мөрдөн байцаалтын үйл ажиллагаа явагдаж прокурор, шүүхээр дамжиж, эцэслэн шийдвэрлэгдсэн юм байдаг, одоо судлагдаж байгаа шалгаж байгаа тодорхой хүрээнд тийм үйл ажиллагааны юм бий. Бид шаардлагатай бол банкны үйл ажиллагааны чиглэлээр одоогоор өнөөдөр хэлж, тодорхой боломжгүй боловч судалж байгаа, хийж байгаа, анхаарч байгаа зүйлийн талаар тодорхой товч мэдээллийг Их Хуралдаа илтгэж гишүүдэд илтгэж болох юм, өнөөдөртэй одоогоор нэг их онц юмгүй гэж хэлмээр байна.

Ц.Нямдорж: Би нэг тодруулга хийе. Сэргээн босголтын банкны асуудлын тухайд энэ хэрэг шалгагдаад шүүхээр ороод зарим хүмүүс нь нэг ял авсан нэр зүүгээд өнгөрсөн, одоо энэ асуудлыг дууссан гэсэн ойлголттой байгаа. Ер нь ийм маягийн асуудлаар бид 2 л гол асуудал бодсон юм л даа. Нэгдүгээрт энэ эрх зүйн механизмыг боловсронгуй болгож өгөх, хоёрдугаарт ажиллаж байгаа хүмүүс нь шударга ажиллах нөхцөлийг бүрдүүлэх, ингэж байж энэ асуудалтай ажиллахгүй бол шалгасан нэр зүүж, баахан дуулиан тарьж байгаад сүүлд нь юу ч биш болгоод хаядаг энэ механизм цаашаа явахгүй юм шиг байгаа юм, зовлонтой юм.

С.Төмөр-Очир: Далайхүү гишүүнд асуулт өгье.

М.Далайхүү: Уучлаарай би 4 цагт уулзалттай юм, нэгдүгээрт энд өнгөрсөн онтой харьцуулахад гэмт хэргийн илрүүлэлт 3.2 хувиар буурсан гэсэн юм байгаа юм байна, энэ шинэ хууль хэрэгжихтэй холбогдоод иймэрхүү зүйл болж байна уу, үгүй бол шинэ зохион байгуулалтад ороод ерөнхийдөө ийм байдал, энэ ямархуу шалтгаанаас болоод ийм зүйл болж байна вэ гэж. Хоёрдугаарт Сандаг-Очир генералаас асууя, ер нь одоо ч байцаалтаар хэргээ хүлээдэг хүн байхгүй болсон шиг байна. Тэгэхээр манай цагдаагийн гүйцэтгэх алба маань чадал тэнхээ хэр вэ? Энэ гүйцэтгэх албаны, за яахав нэг бүрчлэн хэлдэггүй юм гэхэд техник хэрэгслээс авахуулаад унаа унашнаас авахуулаад, хүн хүчнээс авахуулаад одоо энэ өсч, бэхжиж байгаа юм байна уу гэсэн ийм 2 асуулт байна.

Хоёрдугаарт Чойжанцан хурандаагаас танайх 17 тэрбумын шийдвэрлэгдсэн өр шилжсэн байгаа, мөнгө ингээд цал пүл гээд ороод ирнэ гэсэн ийм ойлгоц байгаа, банкны өр барагдуулах албанаас, энэ хэр байдаг юм бол? Хоёрдугаарт танд чинь шуурхай алба ч билүү, ямар алба ч билээ, баригч бүлэг билүү, юм хураагаад явдаг хүн байна уу? үгүй бол миний мэдэхийн хэдэн эмэгтэй байцаагч л хүнээс өр нэхээд яваад байгаа юм шиг байгаа юм, тэгээд яадаг ч юм бэ дээ, хэн мэдэхэв. Ер нь цаашдаа энэ шийдвэр гүйцэтгэлийн албанд тусгай алба байхгүй юмуу? Тусгай гүйцэтгэдэг алба байна уу? Зэвсэгтэй, дайраад ороод, юмы нь онгойлгоод нэгжээд лацдаад, ломбодоод ингээд явах юм байдаг уу? Ийм юм байх уу? Гэсэн зүйл байна.

Дараа нь зэвсэг хэрэглэх журам маань хууль байна уу? Журам байна уу? Сандаг-Очир генералаас асуухад, хэдэн цагдаа чинь эхлээд анхааруулаад, дараа нь хий буудаад, дараа нь буудах гэсээр байтал чинь дуусчих юм биш үү, тэр америк маягийн өрсдөг тийм хувилбар руу орвол яасан юм бэ, цагдаа, энэ ямархуу янзын зүйл байна вэ? 

Зүгээр яахав нэг зүйл байгаа юмаа, уучилна биз, Жаргалантад байгаа нэг нөхөр хүн буудчихаад ууланд гараад бөгчихсөн, цагдаа наанаас нь барьж авах гээд урдаас нь буудаад бариад билүү, сонин хэвлэлээр гарсан тоо бай нь зөрүүтэй байж магадгүй, 200, 300 цагдаа бүслээд, 2, 3 долоо хоног хоноод байгаа юм шиг ийм,үгүй тэгээд тэрий чинь буудаад байхад заавал амьдаар нь барьж авах гээд зүтгээд байдгийн хэрэг юу юм бэ? Нэг мэргэн бууч нам буудчихаад хүрээд ирвэл яасан юм, нэгэнтээ буудсан юм чинь, хүн алсан нь тодорхой, тэгээд ирээд л адгийн зарга 10 хоногтой, өмгөөлөгч аваад тэгээд алаагүй, хядаагүй, ингэсэн тэгсэн гээд баахан юм яриад. 

Дараа нь зүгээр нэг болсон явдлын тухай, Нямдорж сайдаас асуух юмуу? Одоо тэр төрсөн хүүхэд нь ээжийгээ авч явж байгаад онхолдоод ээж нь нас бараад, тэгээд одоо эцэг нь яваад байгаа юм л даа, надад хэцүү байна, энэ хүүхдийг ямар санаатайгаар эхийгээ алав гэжүү, одоо тэнсээд гаргачих арга байна уу гэж, би бас хууль хяналтын нөхдүүдтэй ярьсан, үгүй бол 8 сая төгрөг, үгүй бол 5 жил, өөр юм ерөөсөө байхгүй гэсэн ийм хариу өгөх юм, бид тийм айхтар хууль хийгээд гаргачихсан юм байх даа, эргээд бодсон чинь тэгээд бас, тэр бол үнэхээрийн илэрхий л юм байгаа юм л даа, зүгээр тэр санаатай юм байж болох юм, ийм хэдэн асуудал байна.

С.Төмөр-Очир: Далайхүү гишүүний асуултад Нямдорж сайд хариулах уу, яамныхан хариулъя, дараа нь Нямдорж сайд хариулъя.

Д.Сандаг-Очир: Зарим асуултад хариулъя. Гүйцэтгэх ажлын чадал, ажиллах боломж нөхцөл ямар байна гэсэн ийм асуудал байна. Цагдаагийн байгууллагын гүйцэтгэх эрэн сурвалжлах үйл ажиллагааны, хүн хүч нь яах вэ, орон тоо, төсөв хөрөнгөндөө зохицуулагдаад тодорхой албан хаагчид ажиллаж байгаа, дан хүний хүчээр, оюун ухаанаар гэмт хэрэгтэй тэмцэх, гэмт хэргийг илрүүлэх, баривчлах, дайчлах гээд энэ үйл ажиллагаанд үнэхээр энэнээс гадна техникийн зайлшгүй шаардлага гарч байна. Энэнээс үүдэж гэмт хэргийг илрүүлэх, гэмт хэрэгтэй тэмцэх үйл ажиллагаанд бэрхшээл хүндрэл ийм юм байна. 

Товчоор хэлэхэд цагдаагийн байгууллагын гүйцэтгэх албаны тусгай алба учраас тусгай техник хэрэгсэл зайлшгүй шаардлагатай байдаг. Энэ талын шаардлага хэрэгцээ их байна. Yгүйдээ хар тамхины асуудлыг илрүүлдэг, шалгадаг, шинжилдэг, судалдаг техникч алга л байна, доллар мөн үү, биш үү гэдгийг гаргаад тавьчихдаг, хамгийн наад талын жишээ тийм л юм байхгүй байна л даа. Тэгээд л ул мөр илрүүлдэг, шинжилдэг, судалдаг, тусгай хяналтын гэдэг юмуу, энэ бүгд чинь шаардлага хангахаар юм тун муу байна, эрүүгийн нөхцөл хүнд байна, цаашдаа төр засгаасаа эрүүгийн нөхцөл байдлыг, ялангуяа гүйцэтгэх, эрэн сурвалжлах албаны үйл ажиллагааг цаашид бэхжүүлэх, сайжруулахтай холбогдсон тусдаа дэмжлэг бидэнд хэрэгтэй байна гэж хэлмээр байна.

Хүн алсан хүнийг барих гээд тэгээд нэг буудалцаад гэдэг юмуу, манаад, тойрч давхиад гэдэг юмуу, эрж хайгаад гээд ийм юм байгаа, бодитой ийм асуудал болсон уу гэвэл үндсэндээ агуулгаараа болсон, зүгээр цагдаагийн байгууллагын алба хаагч хүн буудах эрх зүйн хувьд баталгаажсан юм бий, гэхдээ бас тийм санамж дохио өгдөг гээд тийм оршил хэсгийн юм бий л дээ. ер нь цаашдаа эрх зүйн хувьд яах ёстой юм гэдгийг бас судалж үзэх тийм шаардлага ч байна уу гэж бодогдож байгаа юм. Байдал нөхцөл хүнд байдаг, иргэдийн эрх ашиг ч бас хохирох, амь нас илүү байдалд хүндрэл учрах явдал байна, цагдаагийн байгууллагын алба хаагчдыг үүргээ гүйцэтгэж байхад нь амь насанд нь аюул учрах явдал байна. Энэ бүгдийг эрх зүйн хувьд цаашид бас нарийвчилж авч үзэх, алба хаагчийн эрхийг хамгаалах, тэгснээрээ ард иргэдийн эрх ашгийг бас тууштай шударга хамгаалж болох нөхцөл боломжийг цаашид авч үзэх, судлах шаардлага байгаа болов уу гэж бодож байна.

Ж.Чойжанцан: Тэгэхээр хуулийн хүрээнд банкны өр барагдуулах албаас 9 дүгээр сарын 1-нээс хойш бид шүүхийн шийдвэртэй гүйцэтгэлийн материалуудыг хүлээн авч байгаа, хүлээн аваад сая 11 дүгээр сарын сүүлээр үндсэндээ 2 талаас комисс томилогдоод ажлаа дуусч байна, бид 905 гүйцэтгэх хуудас авсан, 15 миллиард төгрөгийн хохиролтой, энэ дээр нарийвчлан гүйцэтгэх хуудас болгоноор нь судалгаа хийсэн, 315 гүйцэтгэх хуудас дээр зөвхөн хаяг нь одоогоор тодорхой байгаа, ийм гүйцэтгэх хуудас дээр гүйцэтгэл явуулж болох юмаа гэсэн урьдчилсан дүгнэлт гарч байгаа, энэний ерөнхий дүн 2.7 миллиард төгрөг байгаа, 80 гүйцэтгэх хуудсан дээр бид банкны өр барагдуулах албатай хуулийн дагуу гэрээ байгуулаад үйл ажиллагааг үндсэнд нь эхлүүлж байна. Энэ гүйцэтгэлийн хуудаснаас 590 гүйцэтгэх хуудсанд одоо ямар нэгэн гүйцэтгэл явуулахад маш хүндрэлтэй байгаа, өөрөөр хэлбэл зарим нэг нь хөрөнгөгүй болох нь тогтоогдсон, хил даваад явсан, зарим нь нас барсан, гэх мэтчилэнгийн нэлээд хэдэн шалтгаанаар 590 гүйцэтгэх хуудсанд гүйцэтгэл явуулахад хүндрэлтэй байдал ажиглагдаж байгаа юм.

Ер нь Банкны өр барагдуулахад байсан энэ банкны зээлийн өртэй холбоотой гүйцэтгэлийн хуудсууд бол 90-ээд оны эхэн үед авсан зээлүүд зээл авснаасаа хойш 4, 5 жил болж байгаад шүүхээр шийдүүлсэн, шүүх шийдсэнээс хойш 5-10 жил болсон гүйцэтгэх хуудас бол нийт гүйцэтгэх хуудасны 80-аад хувийг эзэлж байгаа, тэгэхээр зэрэг зээл авснаас хойш ихээхэн удсан учраас, мөн зарим өр барагдуулах албанд ирээд тодорхой гүйцэтгэлүүд хийгдэж байсан учраас дахин хурааж авах хөрөнгийн бодит байдалд нэлээд хүндрэлтэй байдал ажиглагдаж байгаа, гэхдээ бид энийг нарийн судалгаа хийгээд энэ рүү нэлээд эрчимтэй орохоор төлөвлөөд ажлаа эхэлчихээд байгаа юм.

Шүүхийн гүйцэтгэгч нарын хувьд үнэхээрийн гишүүний хэлдэг шиг тийм юм байгаа, манай гүйцэтгэгч нарын 70 гаруй хувь нь эмэгтэйчүүд байгаа, эд нар ганц ганцаараа, нэг тойрогт нэг гүйцэтгэгч үйл ажиллагаа явуулахаар ийм хуультай байгаа, нэг тойрогт нэг гүйцэтгэгч явж байгаа, за яахав хүндрэлтэй, байдал тийм болохоор бид бусад гүйцэтгэгч нараар нь хүч нэмэгдүүлэх маягаар л энэ үйл ажиллагааг явуулж байна. Түүнээс тусгайлсан алба өнөөдөр манай дээр алга байна. Харин шинэ хууль батлагдаад урьдчилсан хорих төвүүд гадна хамгаалалтууд, энэ бүгд ирж байгаатай холбогдуулан өөрийнхөө орон тоонд багтааж бас тусгай жижигхэн тусгай алба байгуулахаар төлөвлөөд явагдаж байгаа юм бий, энэ цаашдаа хуулийн хүрээнд үйлчилж байх ёстой гэсэн ийм хариултыг өгмөөр байна.

Д.Сандаг-Очир: Гэмт хэргийн илрүүлэлт 3.2 хувь буурсан гэж байгаа, эхний 11 сарын байдлаар гэмт хэргийн илрүүлэлт 86.8 хувьтай байгаа, энэ нь өнгөрсөн оныхтой харьцуулахаар тийм тоо гарч байгаа юм, тэгэхээр гэмт хэргийн илрүүлэлтийг цаашдаа тийм хуучин урьд оныхтой харьцуулсан тийм түвшинд хүрэх тийм боломж бий, тийм хандлага бий гэж хэлмээр байна. Саяын бүтэц зохион байгуулалт өөрчлөгдсөнтэй холбогдсон бас нэг тийм цаг үеийн тийм хөдөлгөөний ийм завсрын үе байсан гэж хэлэх бүрэн үндэстэй, бид тэгж дүгнэж байгаа. Хэрэг бүртгэлтийн алба гэж шинээр бий болоод эрүүгийн албанаас чиг үүрэг бас тодорхой хүрээнд хумигдаж ирээд, хэрэг бүртгэх үйл ажиллагааг эрүүгийн алба хийхгүй, гүйцэтгэх, зөвхөн эрэн сурвалжлах үйл ажиллагааныхаа чиглэлд хийх болсонтой холбогдуулж эрүүгийн албаны 500-гаад ажилтныг хэрэг бүртгэлтийн албанд дотор нь шилжүүлсэн юм. Ингээд хэрэг бүртгэлт, мөрдөн байцаалтын эрүүгийн алба хаагчдын чиг үүрэг бас өөрчлөгдсөн, бүтэц зохион байгуулалтад өөрчлөлт орсон, энэ нь цаашдаа хуулийг шинэчлэгдсэнтэй холбогдож гэмт хэргийн илрүүлэлтэд нөлөөлөх юм байхгүй, гагцхүү цаг үеийн бүтэц зохион байгуулалтын хууль хэрэгжүүлэх үеийн ийм завсрын үеийн ийм нэг хандлага байгаа, цаашдаа шинэ оноос эхлээд гэмт хэргийн илрүүлэлт зохих түвшиндээ байх тийм боломж бий гэж хэлэхээр байна.

С.Төмөр-Очир: Ням-Осор гишүүн асуултаа асууя.

Ц.Ням-Осор: Баярлалаа. Хэд хэдэн товчхон асуулт байна, нэлээд олон зүйл байна, товчхон хариулж өгөхийг хүсье. Энэ цагдаагийн амь насанд халдах асуудал сүүлийн үед нэлээд элбэг гарч байна, хэвлэлээр нэлээд шуугиж байна, Сандаг-Очир генералаас, энэ тохиолдлын зүйл үү, үнэхээр ийм үндэслэлүүд байна уу? 

Хоёрдугаарт цагдаагийн ажилтнуудын ажиллах нөхцөлийг цаашид сайжруулах талаар юу бодож байна вэ? Ер нь нэлээд хүнд байна , бас үнэхээр ард түмний амгалан тайван амьдруулахад гол үүрэг гүйцэтгэж байгаа манай цагдаагийн байгууллагын ажил нэлээд хүнд юмуу даа гэсэн бодлын үүднээс энийг цаашид сайжруулах талаар юу бодож байна вэ гэж, нөгөө талаар Хөвсгөл, Завханы хилийн ойролцоо малын хулгай, дээрэм, хүн амины хэрэг хэр зэрэг түвшинд байгаа вэ? Энэ нэлээд буурсан юмуу? Сүүлийн үед хэвлэл мэдээллээр энэ талаар шуугих нь багассан юмуу, эсвэл, энэ талаар ямар зохион байгуулалтын арга хэмжээ авч хэрэгжүүлж байна вэ гэж, Шүүхийн шийдвэр гүйцэтгэлийнхнээс энэ хоригдлуудыг цөмий нь ижил хувцастай, ихэнхий нь 2500 гаруйг ижил хувцастай болголоо гэнэ, энэ ер нь зөв бодлого уу, буруу бодлого уу, төсвийн хөрөнгөөр энийг хийх нь зөв юм болов уу, би ингэж бодож байна л даа. Дулаан байртай, хоолтой, тэгээд нэмээд хувцаслаад байх энэ бодлого, одоо энэ траншейнд амьдарч байгаа орох оронгүй хүмүүс чинь бага зэрэг хэрэг хийгээд очоод хувцаслуулаад, хооллуулаад зүгээр юмуу гээд явж байхад мэдэхээр байна, энэ чинь зөв юм болов уу гэж, миний хувийн бодол байна.

Нөгөө талаар манай хуулийн байгууллагынхан байна, ер нь дэлхийн нийтийн алан хядлага, терроризмтай холбогдуулаад Монголд ямархуу бодлого явуулж байна вэ, хяналтын тодорхой түвшинд бодлого хэрэгжүүлж байгаа юу? Ер нь хуучин амар тайван байсан юмуу, тиймэрхүү байх юмаа гээд тэр түвшиндээ байлгаж байгаа юу гэж, энэ талаар ямар нэгэн бодож байгаа зүйл байна уу гэж. 

Хоригдол ялтны тоо нэмэгдсэн үү, шүүх, Эрүүгийн хууль, Эрүүгийн байцаан шийтгэх хууль шинээр гарахад шоронгийн орон болох нь, баривчилгааны орон болох нь гээд баахан шуугисан, хэвлэл мэдээллээр, тэгэхээр энэ тодорхой хэмжээ, тодорхой хугацаа өнгөрлөө, энэ хугацаанд хоригдсон, баривчилсан ялтны тоо нэмэгдэж байгаа юу, цөөрч байгаа юу, энэ дээр бодитой тоо хэлж өгөхгүй юу, баярлалаа.

С.Төмөр-Очир: Ням-Осор гишүүний асуултад Нямдорж сайд хариулъя.

Ц.Нямдорж: Далайхүү гишүүний зарим асуултад хариулъя, цагдаагийн байгууллагын гүйцэтгэх ажлын техник хэрэгслийг сайжруулах, тагнуулын байгууллагын гэх мэтийн, ер нь хүчний байгууллагын ажиллах нөхцөлийн талаар тодорхой шийдвэрийн төсөл боловсруулах чиглэл саяхан өгөгдөж байна. Бид боломжийн түвшинд энэ асуудлыг судалж үзээд гүйцэтгэх ажлынх нь боломжийг нэмэгдүүлэх, ажиллах нөхцөлийг сайжруулах, гэх мэтийн чиглэлээр тодорхой саналыг Засгийн газарт оруулна гэж бодож байгаа. Нэг ийм зүйл.

Шийдвэр гүйцэтгэх байгууллагад Эрэн сурвалжлах алба гээд нэг алба байдаг юм, тэр нь оргосон хоригдлуудыг олох, баривчлах ийм үндсэн үүрэгтэй байгууллага, шийдвэр гүйцэтгэгчийн тухайд албад ажиллагаа явуулахад тусгай хэрэгсэлтэй байна гэсэн ийм юм байдаг, энэнийхээ түвшинд л явж байгаа, шаардлага гарвал бас цагдаагийн байгууллагын хүч туслалцааг аваад явна гэдгийг хэлэх байна. Зэвсэг өрсөж хэрэглэх асуудлын тухайд ер нь цаашдаа байдал хүндэрсэн үедээ ийм байдал руу шилжихээс аргагүй тохиолдлууд гарах байх, ийм чиглэлийн тусгай бэлтгэлтэй алба одоохондоо байгаа. Тэр бүр хэрэглээд байх шаардлага гарахгүй байгаа гэдгийг хэлье, зүгээр эсэргүүцсэн тохиолдол болгонд нь тусгай хэрэгсэл хэрэглээд байх, зэвсэг хэрэглээд байх нь сайн зүйл биш. Арга ядсан үед л хэрэглэх асуудал юмуу даа. 

Жаргалантын тэр хэргийн тухайд нэг их сүртэй 300-гаад хүн ажиллаад, бүслээд байсан юм байхгүй гэж би ойлгосон, эрэн сурвалжлах ажиллагаанд нь хөрөнгө хүч нэлээд гараад сүүлд нь гүйцэтгэх ажлын шугамаар гэртээ ирэхэд нь барьж авсан асуудал шүү дээ, тэр, хүн буудсан хүний тухайд.

Авто аваарийн хэргийн ялын тухайд хуулинд юу гэж заасан байна, тэрүүгээрээ явна, одоогийн 215.4-т онц хүнд үйлдэх, хохирол учирсан бол тодорхой хэмжээгээр торгоно, шийтгэнэ гэснийг хорин гэсэн тийм ял байгаа, тэрний аль нэгийг өгнө. Ер нь дашрамд хэлэхэд сүүлийн үеийн авто аваарийн хэргийн улмаас учирч байгаа хохирлууд дэндүү их байна, хамгийн эрчимтэй өсч байгаа хэргийн төрөл нь энэ. Одоогийн байдлаар 145000 орчим тээврийн хэрэгсэл улсын хэмжээгээр замын хөдөлгөөнд орж байгаа, зөвхөн 2002 онд гэхэд 11000 орчим тээврийн хэрэгсэл шинээр орж ирсэн, цаашдаа замын хөдөлгөөний эрчим нэмэгдэж, чаддаг, чаддаггүй жолооч их байгаагаас аваарь гарах төлөв их байгаа учраас бид энэ дээр бас урьдчилан сэргийлэх ажлыг сайжруулах чиглэлээр сүүлийн 2 жил оролцох ёстой юманд ч оролцож ажиллаж байгаа, оролцохгүй ч ёстой байх ёстой юманд оролцож ажиллаж байгаа. Жишээ нь ноднин жил гэмт хэргээс урьдчилан сэргийлэх зохицуулах зөвлөл дээр ярьж байгаад Сүхбаатар-Улаанбаатарын чиглэлийн замын тэмдэглэгээ дутуу байсныг гүйцээх даалгавар өгөөд гүйцэтгэлий нь гаргуулж авсан, ноднин жил энэ ажил дууссан байх жишээтэй, ийм байдлаар ажиллаж байна, энэ жилийн эхний 11 сарын байдлаар авто аваарийн хэрэг өнгөрсөн оны мөн үетэй харьцуулахад 11 хувиар буурсан ийм тоо бий, гэхдээ энэ бол санаа тайвшруулаад байх үзэгдэл биш гэдгийг бид ойлгож, цаашдаа ажлаа эрчимжүүлнэ гэж бодож байгаа. 

Ажиллах нөхцөлийг сайжруулах асуудлын тухайд би сая хэлсэн, Ням-Осор гишүүн, иймэрхүү чиглэлээр бид Засгийн газрын шийдвэрийн төсөл боловсруулах ажилд орж байна. Шаардлага гарах юм бол Их Хуралд ч асуудал оруулж ирэхийг би үгүйсгэхгүй, их хэмжээний хөрөнгө мөнгө шаардлагатай, гэх мэтийн ийм асуудал гарах юм бол оруулахаас өөр арга байхгүй. Яг өнөөдрийн бид нарын ажиллаж байгаа түвшин бол Криминалистикийн шинжилгээний төв нь гэхэд 70, 80-аад оны хоцрогдсон техниктэй, зөв шинжилгээний хариу гаргах магадлал маш муутай, аймаг, орон нутагт мөрдөн байцаагч нар нь дундаа 2 мөрдөн байцаагчийн цүнхтэй байх жишээтэй. Бид ажил авснаасаа хойш жаахан зүгшрүүлэх чиглэлээр, янз янзын чиглэлээр хөөцөлдөж байна, зовлон юунд байна гэхээр гадаадын зээл тусламжийн асуудал, дотроосоо хөрөнгө гаргаад шийдвэрлэх хувилбар их тааруухан, гаднаас дэмжлэг туслалцаа авах гэхээр хүчний байгууллагуудын чиглэлээр ийм юм бараг өгдөггүй, ийм тогтсон жишигтэй юм байна. Тэгээд бид Японы чиглэлээр ярьж ярьж байгаад энэ жилийн тухайд Гал түймэртэй тэмцэх байгууллагад 7 саяын төсөл хэрэгжүүлэхээр болсон, одоо эхнийх нь ээлжийн холбооны хэрэгсэл орж ирж байна, ирэх жил энэ төсөл хэрэгжиж дуусна. 

Хилийн холбооны асуудал дээр ерөнхийдөө дийлэнх нь шийдэгдсэн, ирэх жил Увс, Дорнодын чиглэлийн холбоожуулалт дуусна, цагдаагийн байгууллагад криминалистикийн шинжилгээний төвд нь 146 мянга орчим америк долларын тусламжийг эхний ээлжинд үзүүлье гэсэн саналыг Японы талаас авчихаад ерөнхийдөө шийдэгдсэн, одоо бид өөрсдөө байр саваа бэлтгэж, тэр юмыг авчирч оруулж ирж ажиллах нөхцөлийг бүрдүүлэх мэтийн ийм асуудал хөөцөлдөж байна. Гэх мэтээр ийм ажиллах нөхцөлийг бүрдүүлэх асуудал дээр анхаарна гэж бодож байгаа.

Цаашдаа сум, орон нутагт ажиллаж байгаа төлөөлөгч, цагдаагийн орон байрны асуудлыг хэн яаж шийдвэрлэхэв гэдэг асуудлаар одоо энэ Засгийн газарт оруулах гээд байгаа юманд санал оруулж нэг тийш нь болгоё гэдэг бодолтой байгаа. Манай сумын дарга нар, ялангуяа цагдааг ажиллуулж, зарахаа мэдэх болохоос биш ажиллах нөхцөлийг бүрдүүлэх талаар санаачилга гаргадаггүй, зовлонтой, үгүй нэг 5-7 метрийн тоосгон барилга бариад өгчихөд энэ хөрөнгө ч биш, юу ч биш л байгаа байхгүй юу, санаачилга байхгүй, түмэн ажилгүй залуучууд архи уугаад, сумын төв дээр цагдаагийн ажлыг хүндрүүлээд танхайрч л байдаг, нэг иймэрхүү юм санаачлаад хөдөлгөөн өрнүүлээд зохион байгуулалтад оруулбал шийдчихэж болмоор юм шиг санагдаад байгаа юм. Энэ чиглэлээр бид цаашид хөөцөлдье гэж бодож байгаа.

Ер нь энэнтэй холбогдуулаад хэлэхэд энэ Төсвийн байгууллагын удирдлага, санхүүжилтийн хууль батлагдсантай холбогдуулаад би чиглэл өгөөд нийт агентлагуудын орон тоо, төсөв, зардал, бүх юмы нь улсын хэмжээнд судалж үзэж, бүр сум бүрээр, хот бүрээр, аймаг бүрээр, хэн нь юунд, юуг зараад байнав гэдгий нь нэг бүрчлэн үзье, одоогийн энэ их орон тоо хэрэгтэй юу, хэрэггүй юу, зардал хэмнээд цалингаа нэмэх бололцоо байна уу, үгүй юу гэх мэтийн асуудал байна.

Би жишээ нь сая Дорнод, Сүхбаатар аймагт Ерөнхий сайдтай ажиллахдаа цагдаа, шүүхийн шийдвэр гүйцэтгэл, гал түймэртэй тэмцэх байгууллага гэх мэтийн гол байгууллагуудаар нь ороод ирсэн, сонин сонин юм нүдэнд харагдаж л байна, 3 хоригдлын дунд 1 албан хаагч ажиллаж байх жишээтэй, ийм ийм юмыг бид шинэ хуулийн хүрээнд авч үзэж, уг нь болдогсон болбол боломжийн чадварлаг, боловсон хүчин ажиллуулаад ажиллаж байгаа хүн нь боломжийн цалин хөлс авах механизм бүрдүүлэх тал дээр нь бид ажиллана гэж бодож байгаа.

Одоо бид нарын ирэх жил, энэ жил бид хуулиа батлуулсан, хуулийн дагуу гаргах журмуудыг батлаад дуусч байна. Жишээ нь зөвхөн шүүхийн шийдвэр гүйцэтгэлийн журмаар гэхэд миний тушаалаар арван хэдэн журам батлагдаж байх жишээтэй, хуулийг дагаж, энэ жил энэ журам боловсруулалтын бүх юм нь дуусч байгаа, Нотариатын хууль, Өмгөөллийн хууль, Цагдаагийн байгууллагын хуулинд оруулсан техник хэрэгсэл жолоодох эрхийн асуудалтай холбогдолтой гэх мэтийн 60 гаруй журмыг шинэчлэх шаардлага байсныг энийг бид дуусгаж байна, ирэх жил бидний хөөцөлдөж, зүгшрүүлэх юм бол энэ зохион байгуулалт, бүтцийнх нь асуудлыг сайн судалж үзээд зохистой харьцаа тогтоох асуудал, энэ дээр нэлээд ажиллаж, нэлээд судалж ажиллах шаардлага байна. Ирэх жилээс бид жишээ нь шүүхийн шийдвэр гүйцэтгэл, хорих ангиудыг өөрийн хамгаалалтын системд хуулиар шилжүүлэх гэж байгаа. Хуучин дотоодын цэрэг энийг манадаг байсныг болиод өөрийн хамгаалалтын системд шилжүүлээд ингэсэн тохиолдолд хөрөнгө нэлээд хэмнэгдэнэ, дээрээс нь телекамерийн хяналтын системд оруулж байгаа.

Одоогийн байдлаар намайг ажил авснаас хойшхи хугацаанд үүрэг өгөгдөөд чанга, онцгой дэглэмтэй хорих ангиудын гадна хамгаалалтын хашаа зурвасын бүх асуудлыг цэгцэлж дууссан. Тэгээд чанга, онцгой дэглэмтэй хорих ангиудыг телекамерийн хяналтын системд оруулсан гэх мэтийн ажлууд хийгдсэн, ирэх жил бид энэ ажиллах нөхцөлийн асуудлыг зайлшгүй гаргах юм юу байна, хэмнэх юм юу байна гэх мэтийн ийм асуудлаа шийдэж, нэг тийшээ болгоё гэж бодож байна.

Хилийн хулгайн асуудлаар Завхан, Увсын чиглэлд хамгийн хүнд байдаг, хамгийн төвөгтэй асуудал нь энэ Хятадын талтай сая би Дорнод, Сүхбаатарын чиглэлээр явж байхдаа нөхцөл байдлы нь жаахан судлаад ирлээ, Хятадын тал хил хамгаалалтынхаа торон хашааг шинэчлэх, зурвас татах, хажуугаар нь боломжийн зам мөрийн зурвас гаргах мэтээр маш их анхаарал тавьж байгаа юм байна лээ, өөрөөр хэлбэл тэр талаасаа хамгаалалт сайжирч байна гэсэн үг. Манай талынхан ч гэсэн иймэрхүү юм хийж зөрчил нь гайгүй болох шинжтэй байна, дээрээс нь бид холбооны хэрэгслийн асуудлыг шийдсэн гэсэн, одоо хилийнхэн, нууц биш байхаа Сүндэв энийг хэлэхэд, отряд нь заставтайгаа, застав нь харуултайгаа, харуул нь манаатайгаа шууд ярих тийм техникийн боломж бүрдсэн, хойд талын техникийн боломж ирэх жилээс ийм байдлаар шийдэгдэнэ. 

ОХУ-д энэ чиглэлээр хамтарч ажиллах асуудал дээр онцгой анхаарч байх, болж өгвөл тэр гүрний боломжийг анхаарлыг нэмэгдүүлэх зорилгоор Дотоод хэргийн сайдтай, Хил хамгаалах албаны нөхдүүдтэй байн байн уулзаж, сая хамгийн сүүлд том зөвлөлгөөн зохион байгуулсан. Оросын талаас 40 шахам хүн ирсэн, 25 генералтай, манайтай хиллэдэг 4 муж улсынх нь дотоод яамны сайд нар нь ирсэн, Читийн чиглэлийн, Байкалийн чиглэл, Алтайн чиглэлийн, Тувагийн дотоод яамны сайд нар ирсэн, энэ хүмүүсийг холбогдох холбогдох чиглэлийнх нь цагдаа, хүчний байгууллагуудын удирдлагуудтай бүгдий нь танилцуулсан, ер нь гол зорилго нь хүн ёсны ийм харилцаа тогтоогоод цаашдаа асуудал гарвал төвөөр дамжуулалгүй, шууд өөр хоорондоо харилцаад асуудлаа шуурхай зохицуулаад явчих энэ чиглэлийн юмыг энэ чиглэлээр ажиллая гэж хамтын ажиллагааны баримт бичигт гарын үсэг, ажиллагаа идэвхжих байх гэж бодож байгаа.

Хоригдолтой холбоотой асуудлаар, энэ их зовлонтой асуудал шүү дээ, бид олон жил хүний эрхийн асуудлыг ярихдаа, хорих байгууллагад ялтан ямархуу байдалтай байна, эрх нь зөрчигдөж байна уу, үгүй юу, халимаг үстэй байна уу, дураараа хувцас өмсч байна уу, үгүй юу, энийг санасан хувцас өмсөх юм болбол эрх чөлөө гэх мэтийн юм яриад байдаг байсан, хэрэг дээрээ бид хохирогчийн эрхийн асуудал гэх юмыг орхичихсон байсан, тийм учраас бид батлагдсан хуулиудын нэг гол том концепцийн санаа нь хоригдлын эрхийнхээс гадна хохирогчийн эрхийн асуудал.

Байнгын хорооны өнөөдрийн хуралдаанд хүртэл ямар түвшинд байна вэ гэдгийг шүүх, прокурор, шийдвэр биелүүлэх байгууллага, бусад байгууллагыг оролцуулаад судалж байна, судалж үзсэний үндсэн дээр хохирол барагдуулах журмын тухай хуулийн төслийг боловсруулж Улсын Их Хуралд оруулж ирж, болж өгвөл шүүхийн журмаар улсын төсөвт ордог орлогоос тодорхой хэсгийг төвлөрүүлж хохирол нөхөн төлүүлэлтийн сан бүрдүүлж эхний ээлжинд хохирогчийн зардлыг төлөөд гэм буруутай этгээдээр нөхөн гаргуулж тэр саналыг оруулах замаар ийм юм бий болгохгүй бол цаашаа хэргийн улмаас давхар давхар хохироод байгаа явдал төвөгтэй байна.

Ялтнуудын тухайд бол 2 юмыг би та бүхэнд танилцуулах ёстой гэж бодож байна, нэгдүгээрт өвчнөөр нас бардаг явдал эрс багассан, жилээс жилд биднийг ажил авснаас хойш 50, 50 хувиар буураад байгаа, хоёрдугаарт хоригдол оргох явдал бас мөн ийм хэмжээгээр буурч байгаа, өнөөдрийн байдлаар 40 орчим оргодол байгаа байх, оргодлын тоо бас багасч байгаа, хоолны хувьд асуудал байхгүй, хувцаслалтын хувьд асуудал байхгүй, харуул хамгаалалтын хувьд сайжирч байгаагийн нэг илрэл нь оргодол багасч байгаа явдал. Хэрэг дээрээ улсын төсвөөр тэжээлгэгдээд байж байгаа улсууд шүү дээ, гэхдээ бид энэ талаас нь биш, цаашаа яаж жаахан ажилтай байлгах вэ гэдэг үүднээс л асуудалд хандаж байна.

Танилцуулгад орсон байх, 60 орчим хувь нь ажилтай байгаа, бусад ажилгүй гэсэн ийм тоо гарч байгаа. Сая би жишээ нь Сүхбаатар аймгийн хорих ангиар ороход 60-аад хүн ажилгүй шахам тэжээлгээд өрөөндөө сууж л байна, Дорнод аймгаар ороход мөн 170-аад хүнтэй, иймэрхүү байдалтай байж байна, цаашид хоригдлуудыг ажилтай байлгах асуудал дээр онцгой анхаарч ажиллах ёстой. Ер нь болдог бол төвлөрсөн хорих ангиудын системээр шилжиж, бага зардал гаргаад, цөөхөн газар төвлөрүүлж хадгалах тэр чиглэлээр явбал дээр ч юмуу гэж сүүлийн үед бодогдоод байгаа, энийг бид цаашаа судалж үзье гэж бодож байгаа.

Алан хядлагын асуудал манайд харьцангуй тайван асуудал, гэхдээ сая Оросын нөхдүүдтэй хийсэн бидний зөвлөлгөөний нэг сэдэв нь энэ байсан, гарахгүй гэхийн баталгаа байхгүй, шинэ төрлийн гэмт хэргүүд, мөнгө угаах гэмт хэрэг, алан хядах гэмт хэрэг, хар тамхи, мансууруулах бодис, зэвсгийн наймаа гэсэн ийм шинэ төрлийн 4, 5 хуурамчаар мөнгөн тэмдэгт үйлдвэрлэх гэсэн ийм 5, 6 төрлийн гэмт хэрэг гарахгүй гэхийн баталгаа байхгүй учраас энэ чиглэлээр ажиллана гэж бид бодож байгаа.

Алан хядлагатай тэмцэх хуулийн төслийг бид бодож байгаа, алан хядлагатай тэмцэх хуулийн төслийг боловсруулах үүргийг яамны холбогдох хүмүүст өгчихөөд байгаа, бид асуудлыг сайн судалж байгаад манай нөхцөлд ийм хууль гаргах шаардлагатай гэсэн дүгнэлтэд зайлшгүй хүрэх юм бол хуулийн төслийг Улсын Их хуралд өргөн мэдүүлье гэж бодож байгаа, ер нь ноднин жилийн 9 дүгээр сарын 11-нд гарсан хэрэг явдлын дараа Ерөнхийлөгчийн зарлиг гарч, дараа нь Засгийн газрын шийдвэр гарч, энэ чиглэлээр олон улсын түвшинд хамтарч ажиллахаа бид илэрхийлсэн, сонор сэрэмжээ дээшлүүлэх талаар тодорхой ажлууд хийгдэж байгаа. Иймэрхүү хариулт хэлье дээ.

С.Төмөр-Очир: Ажлын хэсгээс нэмэх зүйл байвал нэрээ хэлээд яриарай, байхгүй юу, байхгүй бол Одончимэд гишүүн асуулт асууя гэсэн, Одончимэд гишүүнийг урьж байна.

Л.Одончимэд: Баярлалаа, тэгэхээр миний сонгогдсон тойргийн хувьд манай 2 аймгийн цагдаагийн байгууллагууд ер нь удам дамжсан гэдэг юмуу, үе дамжсан сайн ажилтай, ажил нь нэлээд тогтсон газар гэж ойлгож явдаг, сүүлийн 2 жил архидалттай тэмцэх талаар би өөрөө ч оролцоод орон нутгийнхаа төр захиргааны байгууллага, цагдаагийн байгууллагатай хамтраад нэлээд шаардлага тавьж ажиллаж байна. Хөдөлмөрчидтэй уулзаж байхад ерөөсөө энэ архины үйлдвэрийг цөөлөх, архи зарах цэгийг цөөлөх, чанартай сайн архи хийх ийм 3 асуудлыг их тавьдаг, тэгэхээр энэ талаар ер нь цагдаагийн байгууллага, хуулийн байгууллагууд энэ үйлдвэрлэгчидтэйгээ нийлж, татвар, бусад бодлогоор хийх ажил байна уу? Одоо өнөөдөр баталгаатай сайн архи, архийг аль ч соёлт нийгэмд хэрэглэдэг, гэхдээ баталгаатай сайн архи хэрэглэх ёстой. Хамгийн сайн үйлдвэрлэгч гэсэн архийг аваад үзэхэд хольцтой байдаг гэж ярьж байна. Тэгээд энэ талынхаа хяналт хууль номыг чангатгах талаар хийх алхам байх уу гэдэг ийм асуулт байна.

Хоёрдугаарт замын хөдөлгөөн дээр ийм асуудал байна, уулзвар ойртоод ирэхээр цагдаа нар чангараад, хяналт сайжраад явчихдаг, яг хөдөлгөөний явцад чинь бид нар чинь байнга аваарийн байдалд орж явж байна, та нөхөд ч өөрсдөө тэгдэг байх, хажуунаас хүрч ирж мөргөчих гээд, хойгуур урдуур бултагнаад л, буруу байр эзлээд, буруу партлаад, ер нь энэ хөдөлгөөний дунд тавих аюулгүй байдалд тавих хяналт гэдгийг замын цагдаагийн байгууллага хийх үү, энэ явах машин байдаггүй юмуу? Мэдээж уулзвар дөхөөд ирэхээр хүмүүс их сайхан бэлтгээд бүс мүсээ бүслээд ирж байгаа шүү дээ.

Гуравдугаарт нь Эрдэнэтийн шалгалтын тухай бид нэлээд дуулиантай эхэлсэн, одоо хөдөө орон нутагт уулзалт хийгээд, би сая Говьсүмбэрээр яваад ирлээ л дээ, Эрдэнэтийн нөгөө хэрэг чинь юу болсон бэ гэж асуух юм, би зүгээр хэн нэгнийг буруутгах юмуу, шийтгүүлэх тухай энд ярихгүй байна, ер нь тэр алдагдсан, осолдсон мөнгө байгаа бол тэрийгээ олж авах талаар ч юмуу, энэ хэргийн талаар явц нь ямар байгаа вэ гэдгийг хүмүүс асууж байна, би өөрөө ч бас энийг тодорхой хэмжээнд сонирхож байна, баярлалаа.

С.Төмөр-Очир: Одончимэд гишүүнд баярлалаа, Нямдорж сайд хариулъя

Ц.Нямдорж: Сүүлчийн асуултад Сандаг-Очир генерал хариу өгье, архидалттай тэмцэх асуудал явж л байгаа, цэвэр тийм цөөлөх гэдэг юмуу, захиргааны аргаар асуудал хандаад, амжилт олох нь хаашаа байдаг юм бол, бид өнөөдөр жишээ нь монгол улсад спиртийн 17 үйлдвэр бий болчихож, зөвхөн спиртийнх, тэр спиртийн үйлдвэрийн тоног төхөөрөмж, чанар стандартын байдал ямар байгааг шалгах ажлын хэсэг удирдамжий нь баталж өгөөд явуулж, тэгээд тоолууржуулалт нь ямар байгаа юм гэх мэтээр. Шалгалтад Хүнс, хөдөө аж ахуйн яам, Стандартын газар гэх мэтийн холбогдох газрууд орно, цаашдаа энэ чиглэлийн ажлуудыг хийнэ гэж бодож байгаа.

Цэгийг цөөлөх, барих асуудлууд нь цэвэр Засаг даргын эрхийн асуудал юм, сая нэг үндэсний чуулган зохион байгуулсан, Ерөнхийлөгчийн санаачилгаар, энэний дагуу архидан согтуурахтай тэмцэх хуулинд тодорхой өөрчлөлт оруулах саналыг оруулж ирье гэж бодож байгаа. Яг ямар чиглэлийн санал оруулж ирэхдээ бол хараахан тогтож чадаагүй байгаа, маргаантай асуудлууд бий, тэр үедээ тодорхой саналаа хэлье гэж бодож байна.

Явж байгаа машины хөдөлгөөний асуудлаар техникийн боломж нь манайд бүрдээгүй байгаа, одоо бид чадаж байгаа юм нь уулзвар дээр зогсдог, хардаг, иймэрхүү түвшинд байгаа. Ноднин жил хотын даргатай ярьж байж Замын цагдаагийн нөхдүүд 5, 6 тийм хяналт тавих чиглэлийн машин авч өгсөн, тэр нь явж байгаа, өөр явцын дунд нь хяналт тавьдаг техникийн боломж бусад бололцоо байхгүй, цаашдаа теле камерийн хяналтын системийн оруулсан тохиолдолд ядахдаа хотын төв хэсэгтээ ийм юм хийж байна уу, үгүй юу гэдгийг харж байгаад зөрчвөл барьж аваад хариуцлага хүлээлгээд байвал асуудал цэгцрэх юм байгаа юм. 

Иймэрхүү юм шив дээ, үүнтэй холбогдуулаад хэлэхэд Их Хуралд танилцуулах нэг зүйл бол хуучин жолооны курс нээх эрх, курсээ төгссөн үед нь шалгалт авдаг эрх гэх мэтийн бүх юм нь төвлөрсөн байсныг өөрчлөөд ирэх жилээс сургалт өгөх зөвшөөрлий нь аймаг, нийслэлд цагдаагийн байгууллага нь өөрөө шийдээд, шалгалт авах бүрэлдэхүүний нь орон нутгаас гаргаад тэр хүмүүсийн энэ цагдаагийн газарт авчирч сургаж, шалгалтад оруулж тэнцвэл шалгалт авах эрхий нь өгөөд асуудлыг ер нь орон нутагт нь шийдэх тэр хэлбэр лүү нь оруулж байгаа шүү, одоо эндээс мэргэжил техникийн хэлтсээс хэдэн цөөхөн хүн явж шалгадаг, шалгалт авдаг, тэгээд тэнд асуудлыг шийддэг байдлыг өөрчлөх шаардлага гарцаагүй амьдралаас ургаж байгааг бас танилцуулъя.

Д.Сандаг-Очир: Эрдэнэтийн үйлдвэрийн үйл ажиллагаатай холбогдсон хэрэг асуудал шалгагдаж байгаа. Цагдаагийн байгууллага хэрэг бүртгэлт, мөрдөн байцаалтын үйл ажиллагааг хийгээд прокурорын байгууллагад шилжүүлсэн. Прокурорын байгууллага өөрийнхөө чиг үүргээр хэрэгт хяналтын үйл ажиллагаа хийж байгаа, цаашдаа цагдаагийн байгууллагаас нэмж хийгдэх буюу шүүхийн байгууллагаар шийдвэрлэх энэ чиглэлээр прокурорын байгууллага тодорхой дүгнэлт санал гаргах байхаа гэж бодож байна. 

С.Төмөр-Очир: Өөр хариулах хүн байхгүй юу, дараагийн асуултад орьё, Г.Нямдаваа гишүүн асуултаа асууя.

Г.Нямдаваа: Баярлалаа, тэгэхээр хөдөөд уулзалт хийж байхад байнга гарч байгаа нэг асуудал нь малын хулгай буурахгүй байгаа, бид энэ чиглэлээр нэлээд хуулийг чангатгаж, анхаарал тавьсан гэж үзэж байгаа, гэтэл одоо сүүлийн үед малчдын дунд яригдаж байгаа зүйл нь хулгайчид хулгайлуулсан малынхаа хохирлыг аваад дээрээс нь тодорхой хэмжээний илүү мөнгө төгрөг авах байдлаар малчид хэргийг зохицох байдлаар хэргийг хүчингүй болгох, хэрэгсэхгүй болгох ийм чиглэл дээр бас ил далд байдлаар ажиллаж байна. Тийм учраас тэр тохиолдолд хоёуланг нь шийтгэл үзүүлэх, энэ нь зүйтэй гэсэн ийм шүүмжлэл гарч байгаа, хуулийн концепц ч ийм чиглэлтэй байх гэж бодож байгаа, ийм байдлын хэрэг ер нь хэр зэрэг бүртгэгдэж байдаг юм бол? Энэ чиглэлээр ямар арга хэмжээг авч хэрэгжүүлэх шаардлагатай вэ гэж?

Хоёрдугаарт энэ шинэ хууль эрх зүйн орчин бүрдээд 3 сар өнгөрч байгаа энэ үед амьдрал дээр хэрэгжихэд бэрхшээл илүү тохиолдож байгаа тийм зүйл заалт, ийм зүйл байна уу? Мөн хэрэгжүүлэхэд бэрхшээлтэй байгаа, өөрчлөх шаардлагатай гэж ажиглагдахуйцаар ийм мэдэгдсэн зүйл заалт байна уу?

Гуравдугаарт хэд хэдэн чиглэлээр сургалт явагдсан байна, энэ сургалт маань хөдөө орон нутагт яг одоо иргэд хөдөлмөрчдөд хүргэх чиглэл дээр ер нь ямар ажил зохион байгуулж байгаа вэ? Мэдээж хэрэг хэвлэл мэдээллийн хэрэгсэл, телевиз радиогоор чиглэл чиглэлийн олон нэвтрүүлгүүд явагдаж байгаа нь нэн сайшаалтай, гэхдээ үүнээс гадуур үлдэж байгаа олон иргэд хөдөлмөрчид байдаг, энэ чиглэл дээр авч байгаа тодорхой арга хэмжээ байна уу?

Гуравдугаарт сүүлийн үед бас энэ гарч байгаа хэрэг зохион байгуулалттай хэрэг нэлээд нарийссан ийм хандлага ажиглагдаж байгаа нь тодорхой байна, энэнтэй холбогдуулаад манай хууль цагдаагийн байгууллагын өөрсдийнх нь ажлын арга барил ч өөрчлөгдөж байгаа байх гэж ойлгогдож байна, тэгэхээр энэ чиглэл дээр хуучин гарч байгаагүй, шинэ тутам хэргүүдтэй ажиллах, мөрдөх, энэ бүхэнтэй холбогдуулаад энэ чиглэлийн орнуудаас туршлага судлах, мөн тодорхой хүмүүсийн эргэж ажиллуулах, хүмүүс явуулах, энэ чиглэл дээр ямар ажлууд зохион байгуулагдаж, ямар үр дүнтэй байдаг вэ гэсэн ийм асуултууд байна, баярлалаа.

С.Төмөр-Очир: Нямдаваа гишүүнд баярлалаа, Нямдаваа гишүүний асуултад Нямдорж сайд хариулъя.

Ц.Нямдорж: Би дутуу яривал маай нөхдүүд хариулаарай. Тэр нэг зохицдог юмы нь мэр сэр гардаг юм шиг байгаа юм, гэхдээ энэ зохицлоо гээд хулгайд мал алдсан хүнийг шийтгэх хуулийн заалт байхгүй л дээ, зүгээр сая бид хуулиар юу хийсэн гэхээр хүндэвтэр хүртэл хэргий нь холбогдогч нь хохирогчтой эвлэрээд, хохирлы нь нөхөн төлсөн болбол эвлэрсэн хэргий нь хэрэгсэхгүй болгох тийм механизм суулгаж өгсөн. Хуучин бол 4 зүйл ангийн хэргийг ийм байдлаар шийддэг байсан, өөрөөр хэлбэл хэтэрхий шоронжуулахгүй байх, анхны удаагийн хэрэгтэй хүмүүсийг шорон оронд оруулахгүйгээр, хохирлоо төлчихвөл хоорондоо асуудлыг эвлэрлээр шийдчих гэдэг ийм зарчмыг суулгаж өгсөн, энэ түвшинд л асуудал яригдана.

Цаашдаа энэ чиглэлээр ялангуяа малаа алдаад, тэгээд зохицсон тохиолдолд шийтгэх тухай асуудал оруулж ирэх бодол надад алга. Бэрхшээлийн тухайд бэрхшээлтэй юм гарч л байгаа байх, сая би Дорнод, Сүхбаатараар явахдаа яг энийг асуусан, нөхдөөс, харьцангуй гайгүй байна гэсэн юм ярьж байна лээ, бид жишээ нь урьдчилан хорих төвийг Шүүхийн шийдвэр биелүүлэх байгууллагад шилжүүлэх асуудлыг шийдсэн, аймаг, орон нутгийн цагдаагийн хажууд байдаг урьдчилан хорих байрыг шийдвэр гүйцэтгэх байгууллагад шилжүүлэх ажлуудыг хийсэн, орон тооны нэг жаахан маргаан манай нөхдийн дунд байсан, тэрийг явцын дунд зохицуулаад болчихно гэж бодож байгаа.

Ер нь бол нэг жилийн хугацаанд тактикийн гэх юмуу бэрхшээл бага яриад, хэрэгжүүлэх чиглэлээр нь бүх боломжоор нь ажиллаад үзье, тэгээд бүр болохгүй юм байвал нэгтгэн судалж үзэж байгаад Их Хуралд зайлшгүй шаардлагатай гэж үзэж, санал оруулъя гэсэн ийм л байр суурьтай байгаа. Энэ шинэ хуулиудыг хэрэгжүүлэх арга хэмжээний хүрээнд би түрүүн нэг асуултад хариулахаа мартсан байна.

8 хоригдлын хугацаагүй хорих ял нь 30 жил болсон, 300-гаад хоригдол байна уу ял нь чөлөөлөгдсөн байхаа, 194 хоригдлын, нэлээд хэдэн ялтны ял доошлох юм хийгдсэн, өөрөөр хэлбэл хэт хатуурчихлаа, чангарчихлаа барилаа гээд яриад байсан нь амьдрал дээр тодорхой тохиолдолд өөр байсан нь энэ бодитой гарсан шийдлүүдээр харагдаж байгаа юм. Гэхдээ ер нь хүнд, онц хүнд гэмт хэргийн тухайд цаашдаа асуудал нэлээд чанга байна, тэр тусам хохирлоо төлөөгүй бол.

Зохицуулах механизм болохоо байгаад ирсэн үед байгаа, уучлалын механизм байна, өршөөлийн механизм байна, гэх мэтийн уян хатан ярьж байх механизмууд бий.

Хууль хэрэгжээд эхэлснээс хойш хууль хэрэгжихийн өмнө дунджаар 700-800 хүн хойно урьдчилан хорих төвд хоригддог байсан, одоогийн байдлаар 400-гаад хүн, 430-аад хүн болж, бараг 1 дахин багассан, урьдчилан хоригддог хүмүүсийн тоо багассан, бид энийг юу гэж ойлгож байна гэхээр ач холбогдол багатай юманд хүн хорихын төлөө хөөцөлддөг тэр сэтгэлгээ нь жаахан өөрчлөгдөж, бас хүний эрх хамгаалах талаасаа ахиц гарч байна уу даа гэсэн ийм ойлголтыг авч байгаа. Энэ байгууллагад шилжсэнээс хойш бүх цагаан хэрэгслий нь шинэчилсэн, хоолы нь бэлтгэдэг нэг тогоотой байсныг 5 тогоотой болгосон, гэх мэтийн, хорих ангиудад хуулийн дагуу журмууд гаргаад нэг загварын хувцастай болгох, эрэгтэй хоригдлуудыг үсгүй байлгах гэх мэтийн зохион байгуулалтын арга хэмжээнүүдийг авч л байна.

Хөдөлмөрчдөд хүргэх сургалтыг орон нутагтаа хийж байгаа, эндээс төвөөс хийдэг сургалт нь голдуу сонин, телевиз, радиогоор, өөр хүрэх арга байхгүй, орон нутагт хууль хяналтынхан хамтраад энэ ажлыг зохион байгуулж байгаа, жишээ нь сая Сүхбаатарынхан 4 хэсэгт хуваагдаад, шүүх, прокурор, цагдаа, хуулийн хэлтэс гэх мэтийн бүх албад нь ороод 4 хэсэгт хуваагаад бүх сумдаараа яваад шинэ хуулиудын сурталчилгаа хийгээд ирсэн байна лээ. Иймэрхүү байдлаар хөдөлмөрчдөд хүргэх ажиллагаа зохион байгуулагдаж байгаа.

Арга барилын тухайд бид иймэрхүү байдалтай байна, ер нь энэ ОХУ-д боловсон хүчин бэлтгэдэг байсан явдлыг жаахан сэргээх, нэг талаас хуулийнх нь систем ойролцоо юм, хоёр талаас хэний бэрхшээл харьцангуй гайгүй юм, гуравдугаарт хөрш оршдог, дөрөвдүгээрт нааш цааш уулзах харилцаа их гэх мэтийн энэ бүх нөхцөл байдлуудыг харгалзаад ОХУ-д чиглэл чиглэлээр боловсон хүчин бэлтгэх боломжийг нэмэгдүүлэх талаар нэлээд хөөцөлдөж байна. Биднийг ажил авч байх үед 4, 5 хүн дотоод хэргийн яамны чиглэлээр суралцдаг байсан, одоо энэ чиглэлээр 30-аад хүн суралцаж байх жишээтэй. Хилийн цэргийн чиглэлээр Хабаровскийн Хилийн цэргийн сургуульд 25 хүн өнөөдрийн байдлаар суралцаж байна, тэрний тоог жаахан нэмэхийг бид хөөцөлдөж байна. Манай Шийдвэр гүйцэтгэлийн чиглэлээр 5, 6 хүн Рязановын академид шинээр суралцаж байна. Дахиад бид энэ тоог нэмэх, бас байгууллагуудынх нь хооронд гэрээ байгуулаад, жишээ нь манай Хорих ял эдлүүлэх байгууллага Оросын энэ байгууллагатай гэрээ байгуулаад чиглэл чиглэлээрээ холбоо тогтоох ажлууд эрчимтэй хийгдэж байна, энэ талын чиглэл.

Нөгөө талаар цагдаагийн академийн сургалтыг сайжруулах чиглэлээр бас энэ улстай хамтарч ажиллах чиглэлийг бид барьж хооронд нь баримт бичигт гарын үсэг зуруулах барих гэх мэтийн шууд харилцаа тогтоох гэх мэтийн ийм асуудлуудыг зохион байгуулахаар оролдож байна, үр дүнд хүрэх байх гэж найдаж байна, ноднин жил сайд нь ирэхэд тусгай албан хаагчдын эмнэлэг, цагдаагийн академи хоёрыг жаахан анхаараад өгөөч гэсэн, дэмжихээр амлаад явсан, ийм чиглэлээр ажиллана гэж бодож байгаа. 

Сая бид Боловсролын яамнаас голдуу хүмүүс оруулаад Цагдаагийн академийн сургалтын асуудал, бусад асуудлаар цэвэр сурган хүмүүжүүлэх чиглэлийнх нь Боловсролын хуулийн хэрэгжилтийн талаас нэг шалгалт хийлгүүлээд, тэрнийх нь дүнгээр өнөөдөр бид Цагдаагийн байгууллагын даргатай бас ярилцах нь зүйтэй гэсэн байр суурьтай байгаа, гэх мэтээр энэ дотооддоо боловсон хүчин бэлтгэдэг системийг жаахан сайжруулах чиглэлийн юм бодож байна, Хилийн цэргийн дээд сургууль шинээр байгуулагдаж үйл ажиллагаа явуулж байгааг та бүхэн мэдэж байгаа.

Иймэрхүү байдалтай, арга барилын юмтай би холбож хариулж байна шүү дээ. Германд айлчлахдаа Германы дотоод яамны сайдтай манай цагдаагийн нөхдүүдэд дэмжлэг үзүүлээч гэсэн ийм юм хүссэн, ноднин жил Сандаг-Очир генерал холбогдох хүмүүстэйгээ яваад ирсэн. Солонгосын цагдаагийн байгууллагатай хавар явахдаа Сандаг-Очир генерал надтай явсан, тэнд очиж Yндэсний цагдаагийн даргатай уулзаад нэг баримт бичгийн төслийг гардуулж өгөөд энэ зун орлогч нь ирж гарын үсэг зурсан, гэх мэтээр арга барилын холбогдолтой техник хамтын ажиллагааны чиглэлийн ажлууд хийгдэж байгаа. Хятадын цагдаагийн нөхөдтэй манай цагдаагийн байгууллагын удирдлага уулзсан, ийм мэтийн чиглэлээр. Ер нь товчхон хэлэх юм бол анхаарал татаж байгаа, бид нарын маш их сонирхох 4, 5 орон байна. ОХУ, Хятад, Солонгос улс, болж өгвөл Герман, Герман бол монголчууд баруун Европт гардаг үндсэн хаалга нь, бас манайхан бөөнөөр нэлээд амьдардаг, энэ улсуудад эрхийн туслалцааны асуудал эрхэлсэн дипломат ажилтантай болох тухай асуудлуудыг бид Засгийн газрын түвшинд ярьж, ерөнхийдөө ойлголцож байгаа.

Орост манай чиглэлийн нэг хүн байсан, хуучин орон тооны бус байдлаар, бараг албан бус байдлаар шахуу байж байсан, дипломат ажилтны ранг өгөөд ажиллуулж байгаа, тийм хүн ажиллуулаад чиглэл чиглэлээр нь хөөцөлдөөд сайн ойлголцоод ирэхээр ажил явдаг юм байна. Зүгээр ингээд ерөнхийд нь тэнд манай дипломат төлөөлөгчийн газар байгаа гээд орхичих юм бол мэдээж хэрэг мэргэжлийн, сонирхлын гэх мэтийн янз бүрийн шалтгаанаас гараад нэгэн байдал зогсоод байдаг ийм л байдалтай юм байна. Хятадад болж өгвөл ойрын үед тийм механизм бий болгох юмыг бид бодож байгаа. Сандаг-Очир генерал арга барилтай холбоотой ярья.

Д.Сандаг-Очир: Ганцхан зүйлд нэмж тайлбар хэлье. Зохион байгуулалттай гэмт хэргийн талаар ярьж байна, сүүлийн үед манайд зохион байгуулалттайгаар гэмт хэрэг үйлдэх явдал нэлээд өсөх хандлагатай, анхаарал татаж байна, зохион байгуулалттай гэмт хэрэг үйлдэхдээ нууц далд аргаар үйлдэгддэг, энэ утгаар нь аваад үзэхээр цагдаагийн байгууллагын эрүүгийн хэрэг эрэн сурвалжлах албаны үйл ажиллагааг боловсронгуй болгож, сайжруулах шаардлага гарч байгаа, үүнтэй холбогдуулаад сая хуулийн шинэчлэлт, цагдаагийн байгууллагын бүтэц, зохион байгуулалтын өөрчлөлттэй холбогдуулаад эрүүгийн цагдаагийн газрын бүтцэд мэдээ, мэдээллийн шинжилгээний хэлтсийг шинээр байгуулсан. Энэ нь гүйцэтгэх эрэн сурвалжлах ажлын мэдээллийг нэгтгэж, дүгнэлт хийж байх ийм зорилготой, нөгөө талаар бусад цагдаагийн байгууллагын албадын чиглэлээр бас холбогдох мэдээ мэдээлэл авч байгаа, хэн хаана архидаад байдаг юм, тэнээд байдаг юм, хэрэг зөрчил гаргах гээд байдаг юм гэх мэтчилэнгийн бусад албадын мэдээлэл энэ хэлтэст төвлөрч, аль аль талын мэдээлэл нэгтгэгдэж, үүнээс үүдэж бүлэг зохион байгуулалттай ноцтой гэмт хэрэг гарахаас урьдчилан сэргийлэх, түүнийг илрүүлэх, энэ арга хэмжээ цаашдаа бас арай нэг тийм өөр аргаар хийгдэх, хэрэгжүүлэх тийм боломж нээгдэх болов уу гэсэн үүднээс ийм чиглэлийн зохион байгуулалтын арга хэмжээ авсан гэдгээ хэлж байна.

Бусад орны цагдаагийн байгууллагуудын зохион байгуулалттай гэмт хэрэгтэй тэмцэх талаар бас арга туршлагы нь бид эрсэн сурсан хүмүүсээс сургалт зохион байгуулж байна, судалж асууж, зөвлөмж авч байна, бололцоотой чиглэлээр бололцоотой нөхцөлд зарим албан хаагчдыг тодорхой төрлийн гэмт хэргийн чиглэлээр бусад оронд сургалт, аливаа юманд оролцуулах арга хэмжээ авч байна, цаашид ч гэсэн оролцуулах ийм шаардлага хэрэгцээ бидэнд байна гэж ингэж үзэж байна, дууслаа.

Ц.Нямдорж: Арга барилын юмаа даа, Соросын сантай хамтраад Кобоны систем гэж цагдаагийн байгууллага руу иргэдийг ойртуулах чиглэлийн нэг ажил нэлээд дээр үеэс хийгдэж байгаа, энэ ажил нь цааш үргэлжлэх юм гэж бид ойлгож байгаа, энийг цаашаа хийх ёстой гэж бодож байгаа ойлгож байна. Ер нь үнэхээр арга барилын юман дээр бид нар, тэгээд энэ гэмт хэрэгтэй тэмцэх, халуун юманд тулахаар ажиллах юманд дутагдаж байгаа нь жишээ нь надад ажиглагдаад байгаа байхгүй юу. Тийм их эвгүй маягийн хүнтэй ойртохдоо нөгөө ном журмаараа харьцаж ойртдог, голдуу зэвсэг техникээ хэрэглэдэг, юу ч байхгүйг нь мэдэлгүй улаан гал руу ороод явчихдаг, илэрхий хөөцөлдөж байгаад барьж авмаар юмыг хариуцлага алдаад хаячихдаг, ядахдаа нэг болоод зугтаж явсан тээврийн хэрэгсэл олчихоод хойд багаажы нь онгойлгочихгүй байгаа юм шүү дээ, энэнээсээ болж асуудалд холбогдоод, цэвэр хариуцлагын асуудал, ер нь цаашдаа энэ цагдааг мэргэшүүлэх чиглэлээр бүх түвшинд сайн ажиллахгүй бол мэргэжлийн цагдаатай, хариуцлагатай, хэнтэй яаж харьцахаа мэддэг, гарцаагүй үед нь хэрэглэх ёстой юмаа хэрэглэдэг, ийм юм руу цаашаа эрчимтэй явахгүй бол арга барил нь сэтгэлгээ нь хариуцлага нь жаахан хоцрогдоод байгааг хэлэх хэрэгтэй. Төрөөс цагдаагийн байгууллагын талаар бага анхаарал тавьж байна гэж би хэлж чадахгүй. Гэхдээ энэ шаардлагын түвшинд хүрсэн гэсэн үг биш, нэг талаас хариуцлагаа сайжруулж, нөгөө талаас шийдвэрлэх ёстой асуудлы нь шийдвэрлэж өгч байх, одоогийн энэ ороо бусгаа нийгэмд зохицсон цагдаатай болох асуудал бид нарын цаашдын гол асуудал, зорилго байх ёстой гэж бодож байна.

Г.Нямдаваа: Түрүүн малын хулгайтай холбогдуулаад өөрсдөө хохирогч хуйвалддаг талаар хүмүүс их гомдол мэдүүлэг боллоо, сүүлийн үед, өөрөөр хэлбэл тэр хохирогч ямар нэгэн мөнгө илүү аваад тохирч байгаа тохиолдол нь хэргийг нуун дарагдуулж байгаа хэрэг гэдэг утгаар шийтгэгдэж барьж авч болдоггүй юмуу, тэгэхгүй болохоор сүүлийн үед баригдах юм бол болохгүй бол 2 үнээ болгоод өгчихнө гээд, баригдахгүй бол аз нь, баригдвал тийм зам руу шилжих байдал руу хандах гээд байна гэж ингэж их асуудал тавиад байгаа юм л даа, хөдөөгийнхөн, энэ дээр нэг тодруулаач.

Ц.Нямдорж: Нуун дарагдуулсан бол шийтгэнэ гэж хэргийн ангилал өөрийн чинь ярьж байгаа зүйл ангийн хэрэг орсон болбол нуун дарагдуулсан тохиолдолд болно. Зүгээр жичид нь зүйл анги оруулах тухай асуудал байхгүй ээ.

С.Төмөр-Очир: Бүр нэг томъёотой юм байна лээ, толгой салгана гэдэг юм байна лээ, нэг толгой мал хулгай хийчихээд хоёр болгохыг хулгайч нар юу гэхээр толгой салгана гэж нэрлэдэг гэсэн, тэгээд шоронд орсон хүнийг хохь чинь чи, толгой салгачихгүй юугаа хийж байсан юм гэдэг гэнэ лээ, бүр тэгдэг, манай Архангай, Өвөрхангайгаар нэлээд тийм юм бий шүү.

Ц.Нямдорж: Ер нь ерөнхий хулгайн байдал ийм байгаа шүү дээ, хуучин 54 орчим хувийг хулгайн хэрэг эзэлдэг байсан, өнөөдөр 1997 оноос байна уу, хулгайн гэмт хэрэгтэй тэмцэх хөтөлбөр хэрэгжүүлж эхэлсэн тэр хөтөлбөрийг энэ жил шинэчилсэн, Мөнх-ОРгил дэд сайд ажлын хэсгийг ахалж байгаа, одоо 49 хувьтай байгаа юм, өөрөөр хэлбэл нийт гэмт хэрэг дотор хулгайн гэмт хэргийн эзлэх хувь жаахан буурсан маягийн юм харагдаж байгаа. Гэхдээ би телевиз, ярилцлага өгөхдөө нэг юм байнга хэлээд байгаа юм. Хүн болгоны өмчийг цагдаа очиж манаж чадахгүй, өөрсдийнхөө хөрөнгийг хамгаалах тал дээр өөрсдөө хариуцлагатай байхгүй бол болохгүй нь байна шүү гэсэн юм яриад байгаа. Тэгээд бас урьдчилан сэргийлэх зөвлөлийн чиглэлээр бид хотын жишээ нь, энэ орцондоо жижүүргүй байрны асуудлыг яах юм гэдэг асуудлыг энэ жил авч үзээч гэж Хотын Иргэдийн хуралд чиглэл өгөөд, эд нар бас тодорхой ажлууд хийж байгаа. Цаашдаа өмч хөрөнгө хамгаалах асуудал дээрээ байгууллага, аж ахуйн нэгж, иргэд өөрсдөө дээд зэргийн анхаарал тавьж, өөрсдөө нөхцөлөө бүрдүүлэхгүй бол гарсан хойно нь олоход төвөгтэй, өдөр болгон мэдээлэл ирж байна, дандаа л телевизор авчихсан, хувцас авчихсан хэрэг илрээгүй гэсэн юм л дийлэнх нь бичигдэх гээд байна шүү, хэцүү л дээ. Ер нь ухаандаа энэ хороололд ганц цагдаа хариуцсан хүн байж байдаг, баахан гудамж хашаа байж байдаг, хашаан дээгүүр нь давж ороод телевизор аваад гарчихад зовлонтой, нохой тавьдаг юмуу, дээр нь өргөстэй тор тавьдаг юмуу, тиймэрхүү байдлаар өөрсдөө хамгаалах, иргэдийн хариуцлагын асуудал бас их байгаа, малаа хариулдаггүй, бүр хил дээр хулгай гардагий нь мэдсээр байгаад, шахаж буусаар байгаад хулгайд алдчих юм байна шүү дээ, зарим нь, зовлонтой.

С.Төмөр-Очир: Авдай гишүүн асуултаа асууя.

Ч.Авдай: Тэгэхээр хөдөө сонгогчидтой уулзаад явж байхад ийм юм нэхээд байх юм, Увсын хойд талын хилээр, за яахав тэр хилийн хороо байгуулаад, унаа хөсөг өгөөд бас нааштай юмнууд их байна. Хэрэг амархан илэрдэг юмнууд байна, тэгээд мал нь гараад явчихдаг, тэгээд тэр хилээс цааш хайх болохоор малчдыг та нар зардлаа гарга, бензин тосныхоо мөнгийг гарга гээд байдаг, тэд нь наашаа оруулж ирж өгдөггүй, ийм юмнууд нь их байх шиг байна, тийм юмыг байнга ярьж байх юм, тэгээд энэ дээр яамаар юм, та нар бодож байгаад хариу хэлнэ биз.

Хоёрдугаарт манай Зориг агсныг тонилгосон алсан хэрэг гээд 4 жил шахуу яригдлаа, энэ маань эцэслэн шийдэгдэх болоогүй байна уу? Ямар үе шатандаа явж байгаа юм бэ гэсэн хоёр асуулт байна.

С.Төмөр-Очир: Авдай гишүүний асуултад хэн хариулах вэ, бараг нэгдүгээр асуултыг Нямдорж сайд хариулчихлаа, малаа хариулах хэрэгтэй гээд сайд хэлсэн, мал нь цаашаа гараад явсан чинь хариулаагүйтэй холбоотойдоо бараг. Нямдорж сайд хариулах уу?

Ц.Нямдорж: Сая Оросын Дотоод хэргийн нөхөдтэй уулзахдаа бид нарын ярьсан гол асуудлын нэг энэ. Малаа алдчихаад хөөцөлдөөд орохоор хилийн цэрэг нь саатуулдаг, тэр хойно нь цаашаа хөөгөөд явчихдаг, тэгээд тийм 3 шатлалтай дамжуулалтын механизм бий болчихоод байгаа, яг нарийндаа бол. Тэгээд цаашаа 3 дахь хэсэг нь бөөнд оруулдаг, мөнгө нь наашаа явдаг гэх мэтийн нарийн зохион байгуулалтад орчихсон, ийм учраас цаашдаа ер нь мал хөөцөлдөөд орох юм бол хоёр талаас ажлын хэсэг гаргаад дагаад хөөчихдөг тийм системд орьё гэдэг юм л бид сая ярьсан. Тэр чинь зүгээр бензин тосгүйдээ асуудал биш, мал нь цаад талд харагдаад байгаа юм биш, тийм юм миний мэдэхийн лав энэ сайд байх хугацаанд болоогүй. Болсон юм бол хилийн цэргийнхэн саатуулаад, тэр хооронд нь цаашаа хөөгөөд байхгүй болгодог ийм систем байгаа. Их харамсалтай харамсалтай юмнууд гардаг. Увсын Пүрэвжав гээд залуу хэдэн хүнтэй хамт алдагдсан малаа хөөгөөд орсон чинь тэр Пүрэвжав нь баригдаад 4 жилийн хорих ялаар шийтгүүлээд тэгээд ялаа эдлээд, 2, 3 жил хөөцөлдөж байж ноднин жил арай гэж наашаа шилжүүлж авсан. Хамт явж байсан хүмүүсий нь орж ирэх юм бол барьж авна гээд хар дансанд оруулаад авчихсан. Тиймэрхүү юм болоод байхаар нь янз бүрийн чиглэлээр Оросын Дотоод яамны нөхдүүдтэй ярьж байгаад эцсийн үр дүнд нь тэр Тувагийн Дотоод яамны сайдыг сольж өөр шинэ хүн тавьж, тэр хүн нь идэвхтэй хөөцөлдөж байгаа. Бид жаахан эргэлт гарах болов уу гэж найдаж байгаа. Оросын талаас орж ирснийг манай тал хангалттай буцааж өгч байгаа, бараг 95 хувий нь буцааж өгч байгаа. Манай талаас гарсныг нөгөө тал эргүүлж өгөх сэтгэл их муутай, яагаад гэвэл замд нь саатуулаад, тэр хооронд нь цаашаа хөөгөөд алга болгочихдог. Ийм хачин юмыг байхгүй болгох гэж сая зөвлөгөөн хийж, дотоодыг хамгаалах цагдаагийн нөхдийг хооронд нь танилцуулж, хүмүүс нь хэвийн харилцаа тогтоолгож, тэрнийх нь журмаар ажлы нь урагшлуулъя гэж бодсон юм. Хилийн цэргийн нөхдүүд ч гэсэн энэ чиглэлээр эрчимтэй ярьж байгаа, сая Оросын хилийн хил хамгаалах албаны штабын дарга нь манай Сүндэв генералын урилгаар ирээд явсан, бас л энэ асуудлыг ярьцгаасан. Гэхдээ нэг юм хэлэх хэрэгтэй, урьд онуудад гарч байсан хил орчмын малын хулгайн хэрэг сүүлийн 2 жилд харьцангуй гайгүй болж байгаа. 

Увс, Завханы чиглэлд 342 километр торон хашаа татсан, энэ жил дахиад нэмнэ, боломжтой бүх арга хэмжээг авч байгаа, хилийн заставуудын зохистой байршилгүй болгох ажил үндсэндээ хойд хил дээр дуусч байгаа. Одоо Увсын застав баригдаад бараг дуусч байгаа, ингээд ерөнхийдөө 5-35 хоорондын заставуудын байршлын асуудал хамгийн халуун цэг дээрээ зохион байгуулагдаж байгаа.

Бас нэг юм би мартаж, орон нутгийн хууль хяналтын байгууллага иймэрхүү маягийн хэрэг үйлддэг хүмүүстэйгээ бас нэг зарим тохиолдолд сайн ял шийтгэлийн аргаараа юмуу, хатуу хариуцлага тооцох талаас нь тааруухан ажиллаж байгаа юмуу гэсэн ойлголт бий, зарим тохиолдолд зарим гэмт хэрэгтнүүдийг нийслэлд авчирч мөрдсөн явдал ч энэ жил хийгдсэн, өөрөөр хэлбэл орон нутгийн нөлөөнд автах гэх мэтийн юмнууд хууль хяналтын байгууллагын түвшинд байхыг үгүйсгэхгүй. Цаашдаа ийм явдал байж таарахгүй гэдгийг чиглэл чиглэлээрээ хууль хяналтын нөхдүүдтэй ярьж байгаа. Хулгайлаад ирсэн хүний нь, гол гол хулгайч нарыг бариад авахаар тэнсээд торгоод тавьчихдаг, дахиад нөгөөхөө хийдэг, тэсгэлгүй хил давж хулгай хийдэг хэсэг хэсэг хүмүүс Дорнод, Увсын, Завханы чиглэлээр бий болчихлоо, энэ хүмүүсийн асуудлыг цаашдаа анхааралтай судалж, нэг мөр шийдвэрлэх ёстой гэж бодож байгаа. Нэг бол хулгайгаа таслан зогсоох, эсвэл хэрэг хуучирдаггүй гэдгээ хэзээ нэгэн цагт баригдаж юманд суух, хоёр замын нэгийг сонгох л энэ хүмүүст үлдсэн, ийм хүмүүс бий.

Д.Сандаг-Очир: Зориг агсны амь насыг бүрэлгэсэн гэмт хэргийг шалгаж байгаа. Тагнуулын ерөнхий газар, Цагдаагийн ерөнхий газрын даргын тушаалаар тодорхой хүмүүс үндсэн ажлаасаа чөлөөлөгдөж энэ хэрэг дээр ажиллаж байгаа. Илрүүлэхийн төлөө холбогдох шалгалтуудыг хийж байна, өнөөгөөр илэрсэн гэж зарлах тийм тодорхой үндэслэл алга байна. Цаашдаа бид бас бүх талын боломжоо ашиглаж, богино хугацаанд илрүүлэх, шийдвэрлэх боломжийн бүх талын арга хэмжээ авна гэж илтгэмээр байна. Шалгалт нэг тийм үедээ гэдэг юмуу, тийм шатандаа, тийм зэрэглэлд гэж би тэгж тодорхой хэлэх боломж надад алга байна. Боломжоороо ажиллаж байгаа, ажиллана гэж илтгэх байна.

С.Төмөр-Очир: Мөрөн гишүүн асуултаа асууя.

Д.Мөрөн: Баярлалаа, би нэг юм асууя гэж байсан, гишүүд бас асуучихлаа, ер нь хууль гарснаас хойш ямар хүндрэл гарч байна вэ, хуулинд бид нар бас юуг дутуу суулгаад өгчихсөн, дахиж харах тийм зохицуулах тийм зүйл анги байна уу гэж, энэ дээр би ганц юмыг хэлье гэж бодож байна. Эрүү, Эрүүгийн байцаан шийтгэх хууль гараад хэрэгжсэнтэй холбогдуулаад цагдаагийн хэд хэдэн албадын ажилтнуудтай би уулзсан, хууль сурталчлах ажлаар, энэ дээр мөрдөн байцаагч нар ярьж байна. Хэрэг бүртгэгч, мөрдөн байцаагч чинь хөнгөн, хүндэвтэр, хүнд, онц гэдгээрээ эхнээс нь авдаг болсон, жишээлбэл Эрүүгийн хуулийн Тусгай ангийн 145 байхаа, хулгайч хулгайлах, энэ дээр бас хохирлын хэмжээг заагаагүй учраас шууд хулгайлах гэмт хэрэг маань өөрөө хүнд гэмт хэрэгт ордог гээд, шууд мөрдөн байцаагч дээр ордог, амбаар ухагдсан байсан ч мөрдөн байцаагч очдог, их хэмжээний юм алдагдсан байсан ч мөрдөн байцаагч оролцдог гэсэн ийм юм ярих юмаа, яг одоо амьдрал дээр ямар байдаг юм бэ гэдгийг тодруулъя гэсэн юм. Тэгээд өөр бас бид нар ахиж, нэгэнт хууль хэрэгжээд 3 сар болчихлоо, энэ дээр бас зохицуулах, нэмэх шаардлагатай ийм зүйлүүд бас нэлээд тодорч байгаа байхаа гэж бодож байна.

Хоёрдугаарт Эрүүгийн байцаан шийтгэх хуулиар бид нар Улсын Их Хурлаас хууль батлахдаа таслан сэргийлэх арга хэмжээ буюу цагдан хорих асуудлыг эцсийн шатанд шүүгч шийдвэр гаргаж зөвшөөрөл өгч цагдан хорьдог болсон шүү дээ, хууль хэлэлцэж байх үед яригдсан шүү дээ, жишээлбэл аймагт хичнээн шүүгч байх юм, нэг шүүгч байх юм бол амраад явчихна, өвчихнө, яадаг юм, зарим ажлаар явчих юм бол тэнд зохицуулалт хэрэгтэй байна, 2 буюу түүнээс дээш гэж ярьж байсныг санаж байна. Ийм шүүгч нарт яг энэ эрхийг өгдөг, эрхийг олгосон ийм асуудлыг Улсын дээд шүүхээс зохицуулж өгье гэсэн. Гэтэл энэ асуудалд Улсын дээд шүүх одоо хүртэл зохицуулаагүй байна, тийм учраас зарим нэг хүнийг хүнд гэмт хэрэг үйлдсэн сэжигтэй хүнд таслан сэргийлэх арга хэмжээ авах үед, авах гээд тогтоолтой, шийдвэр, зөвшөөрлийн хуудастай явж байхад шүүгч нар өөр хоорондоо тулгадаг, би энийг шийдэхгүй, би шийддэггүй гэж, надад шийд гэж хэлээгүй гэдэг юмуу, ийм асуудлаар гарах юм, Хууль зүйн байнгын хороон даргад энийг би хэлсэн, Улсын дээд шүүхийн даргаас нэг тийм асуулга маягийн юм авахаар бичиг явуулсан, хариу нь ирээгүй байна, яг ийм байдал ялангуяа цагдаагийн байгууллагын ажилтнууд дээр ажиглагдаж байна уу? Орон нутгийн хэд хэдэн цагдаагийн байгууллагын дарга нартай ярихад бас энэ зовлонг яриад авч байна лээ, энэ ямархуу байдалтай байгаа болоо, үнэхээр тийм яахгүй бол асуудлыг шийдэж өгдөг хүн байхгүй бол тэгээд хулгай хийсэн хүн гадуур явж байгаад ахиад хулгай хийнэ гэсэн үг шүү дээ, энэ бас ажилд нь бас хүндрэл учруулах нэг ийм нөхцөл шалтгаан болчихоод байгаа юм л даа.

Дараагийн асуулт манай Хууль зүй дотоод хэргийн яамны харьяа агентлагуудаас зэвсэг хэрэглэл хэрэглэдэг, өдөр тутам байдаг юмуу, үйл ажиллагаандаа хэрэглэдэг ийм байгууллагуудын зэвсэг хэрэглэлийн нөөц ямар байна вэ, Ялангуяа сумны нөөц, энэ одоо намайг ажиллаж байх үед их муу байсан, Батлан хамгаалах яамнаас гуйж түүж авдаг байсан, одоо энэ асуудал ямар болж байна вэ? Мэргэн буудагч хүн гэдэг бол зүгээр бууддагаараа байдаггүй, байнга буудлага хийж байж, тэгж байж бэлтгэл сургуулиа хангадаг шиг, цагдаагийн байгууллагад тодорхой хэмжээнд бас бэлтгэл сургууль хийх байдаг юмуу, юу байдаг юм, бусад онцгой нөхцөлийн юманд хэрэгтэй. Энэний байдлыг хэлж өгөөч, хэрвээ нөөц муу байгаа бол энэ дээр яамнаас ямар юм хийе гэж бодож байна вэ? Оросын цэргүүд гарснаас хойш сумны хомсдолд орсон шүү дээ, нэг ийм асуулт байна.

Дөрөвдүгээрт Гэмт хэргээс урьдчилан сэргийлэх тухай хуулийн 19 дүгээр зүйлд нэг заалт байдаг, өөрөөр хэлбэл торгосон, хэв журмын цагдаа торгосон, замын цагдаа торгосон, шүүхийн шийдвэр гүйцэтгэлээс оруулсан торгуулийн мөнгө, орон нутгийн төсөвт орсон мөнгөний 40 хувийг ирэх жилийн төсөвт нь суулгаж өгөөд тэр мөнгийг гэмт хэргээс урьдчилан сэргийлэх тодорхой асуудлуудад зарцуулна гэсэн ийм заалт байдаг. Өнгөрсөн сард буюу Улаанбаатар хотын хэмжээнд нийслэлийн засаг дарга, Иргэдийн төлөөлөгчдийн хурлын тэргүүлэгчдийн даргаас би асуулга авсан. Асуулт тавьж асуусан, энэ дээр яг 40 хувьтай хүрдэггүй л юм билээ,тэгэхээр манай яамны харьяа гэмт хэргээс урьдчилан сэргийлэх зөвлөл гэж байдаг, сайд өөрөө толгойлдог байх, энэ талын юм яг ямар хэмжээнд байна вэ? Yнэхээр энэ чинь хуулинд байгаа юм чинь энэ мөнгөө авч тэр мөнгийг гэмт хэргээс урьдчилан сэргийлэх ажилд зарцуулмаар байна, хуулийн заалт байа, энэ заалтынхаа юуг бид баримаар байна л даа.

Өдөрт би сайн мэдэж байна, ялангуяа Улаанбаатар хотод бараг сая 500 мянгаас доошоо бууж торгож байгаа асуудал байдаггүй шүү дээ, тэгээд жилд хичнээн өдөр байгаа билээ, 2 саяар бодоход мөнгө их байгаа байхгүй юу, тэрний 40 хувь гэдэг бол ихээхэн хэмжээний мөнгө, тэгээд энүүгээр юу байдаг юм, хэрэглэх юм бол гэмт хэрэгтэй тэмцэх ажилд нэлээд ач холбогдолтой юм болов уу гэж бодож байгаа.

Эцэст нь нэг санал байна, замын цагдаагийн нөхдүүдтэй холбоотой, ажил дээр хүн их ярих юмаа, энэ юу гэвэл ний нуугүй хэлэхэд одоо Улаанбаатар хотод техник их болчихож, машины сигнал, дуут дохио янз бүр болчихсон, аль нэг цагдаагийн шүгэл дугарах шиг болдог, эргээд харахад нэг эксель байж байх жишээтэй, энэ сигналын асуудлыг цэгцэлмээр байна, энэ дээр ялангуяа би онцолж хэлье гэж байгаа зүйл бол том оврын автобусны сигнал гэж хүн бараг зүрх муутай хүний клапан хаагдахаар цочоод аймаар юм дугарч байна, тэр байтугай юу гэдэг юм, Замын хөдөлгөөний тухай хуулинд байдаг шүү дээ, орон сууцны байшингийн гадаа сигналдаж болохгүй гэж, ийм асуудал үнэхээр байхгүй болчихсон байна шүү дээ, энэ сигналын асуудлыг зохицуулах талаар бас нэг ажил хиймээр байна, би санал хэлж байна, баярлалаа.

С.Төмөр-Очир: Баярлалаа, Мөрөн гишүүний асуултад Нямдорж сайд, Сандаг-Очир генерал хариулъя.

Д.Сандаг-Очир: Шинэ хуулиар хулгайлах гэмт хэргийг шалгах, мөрдөхтэй холбогдсон хүндрэл бэрхшээл юу байна, цаашдаа хуулийн өөрчлөлт байх уу, үгүй юу гэсэн агуулга санаа байх шиг байна. Тэгэхээр хулгайлах гэмт хэргийг мөрдөх, шалгах ажиллагаа шинэ хуулийн дагуу хийгдэж байна, хэрэг бүртгэлтийн үйл ажиллагаа, хөнгөн, хүндэвтэр гэмт хэргийг мөрддөг, онц, онц хүнд гэмт хэргийг мөрдөн байцаах алба мөрддөг, энэ агуулгаасаа хулгайлах гэмт хэргийн хохирлын хэмжээ хүнд, хөнгөний тухай асуудал дээр бас нэг тийм ялгаа, заагийн асуудлын юман дээр ойлгоц нэгдэх ийм юм бас байгаа, гэхдээ энийг бид ямарч байсан одоогоор тэгнэ, ингэнэ гэж хуулийн өөрчлөлт оруулах гэх юмаа, одоо тодорхой тийм санал алга. Бид энийг судалж үзэж байгаа, ялангуяа мөрдөн байцаах албаны мөрдөн байцаагчийн ачаалал бас нэмэгдэх хандлага байгаа.

Тэгэхээр энэ асуудлыг хуулийн хүрээнд хуульд өөрчлөлт оруулах уу, аль эсвэл мөрдөн байцаах албаны мөрдөн байцаагчийн ачаалал нэмэгдэж байгааг дотор нь бусад албадаас хүч юмаа зохицуулж мөрдөн байцаах албаны үйл ажиллагааг бэхжүүлж, энэ үйл ажиллагааг шийдэх үү гэдэг энэ юман дээр бид бас нухацтай, аль аль талын вариантаар авч үзье гэсэн ийм чиглэлтэй байгаа.

Таслан сэргийлэх арга хэмжээг прокурор өгдөг байсан, шүүхийн байгууллага өгдөг болсон, энэн нь хуулийг хэрэгжүүлэх үйл ажиллагаа, ялангуяа цагдаагийн байгууллага хүнийг хорьдог, шийтгэх үйл ажиллагаанд явуулахад бас хаа хаанаа тийм нэг жаахан бэрхшээлийн хүндрэлийн юм байгаа, цагдаа прокурортоо, прокурор цагдаа нь шүүхдээ очдог байдал юмаа илтгэдэг, зөвшөөрөл юмаа авдаг ийм шат дамжлага байгаа. Шинэ гарсан хууль номыг буруутгаад байх ийм сонирхол алга, гагцхүү шинэ хуулийг хэрэгжүүлэхэд аль аль талдаа их хүндэтгэлтэй, их уян хатан зохицож, шуурхай харилцан ойлгоцтой байх энэ талыг баримталж байгаа, цагдаа хүлээцтэй байгаа, айхтар гомдоод хийгээд байх юм багатай, гэхдээ энийг шүүхийн байгууллага, ялангуяа тэр Улсын дээд шүүх нэгдсэн тийм ойлголт, чиглэл өгөх байх, гаргах байх гэж бодож байгаа.

Шүүхийн байгууллага ч гэсэн бас шинэ үйл ажиллагаа хэрэгжүүлэхтэй холбогдуулаад байгууллага, ажилтнуудын хувьд хүндрэл бэрхшээл, дадлага туршлага багатай, ажилтнууддаа хэн нь зөвшөөрөл өгөх юмуу, бүх шүүгч гэх юмуу, тодорхой нэг хоёр хүн өгөх юмуу гэдэг юман дээр цаг үедээ тулгамдсан ийм юмнууд харагдаж байгаа, бид Нийслэлийн ерөнхий шүүгч дээр хүртэл асуудал ярьж, энийг нийслэлийн хэмжээнд аль болохоор зохицуулах, тодорхой шүүгчийг томилуулах, тэрүүнтэй бид харьцах гэх мэтчилэнгийн үйл ажиллагаа явуулж байгаа. Цаашдаа Дээд шүүх энэ талаар тодорхой арга хэмжээ авбал бидэнд их сайн байна гэж бодож байна.

Буу, сум, хэрэгслийн тухай асуудал үнэндээ их хүнд байгаа, сүүлийн жилүүдэд хүндэрсээр ирсэн, одоо ч хүнд байгаа, аргаа ядахдаа мөнгө төгрөгөөр авчихъя гэхээр мөнгө төгрөгийн хүрэлцээ муутай учраас Ерөнхий сайдад бид хүсэлт тавьсан. Батлан хамгаалах яамнаас тодорхой хэмжээний ашиглагдах боломжтой муу, тодорхой хэмжээний тоотой сум хэрэгслийг бас зохицуулалтын журмаар үнэ мөнгө гэлгүйгээр цагдаагийн байгууллагын шуурхай үйл ажиллагаа, өдөр тутмын үйл ажиллагаанд хэрэглэгдэхээр шилжүүлэх талаар Ерөнхий сайдад албан ёсоор хүсэлт тавьсан. Ерөнхий сайд бас энэ асуудлыг зохицуулж өгөх талаасаа нэг хэдэн буу, сумны тухай асуудлыг Батлан хамгаалах яаманд чиглэл өгсөн. Бас энийг шийдэж, нэг удаа анги байгууллагад ганц нэг буу сумны хангалт хийгдэх болов уу гэсэн ийм чиглэлтэй байгаа гэдгээ илтгэж байна.

Ц.Нямдорж: Улсын хэмжээгээр би андуураагүй бол ийм 40 хувь гэдэгт миллиард орчим төгрөг төвлөрөх бололцоотой гэсэн ийм тоо байдаг юм. Сүүлийн бид нарын ажил авснаас хойшхи 2 жилийн хугацаанд улсын хэмжээгээр 400 орчмыг өгсөн болов уу гэж би бодох юм, өөрөөр хэлбэл 40 орчим хувийг өгөөд байгаа. Тэрнээс авсан хэсгий нь Сангийн яаман дээр очоод хасагддаг, ярьсаар байгаад сая Улаан сайд бид 2 ямарч байсан энэ асуудлаар эргэж нэг яриад нэг тийшээ болгоё гэдэг дээр санал нэгдсэн, хэлбэрээ ямар байдлаар хийх вэ гэдгээ явцын дунд ярина. Иймэрхүү байдалтай байгаа.

Өөрөөр хэлбэл ер нь урьдчилан сэргийлэх ажлын зардлыг салбар зөвлөлүүд, аймаг, нийслэлд гэх мэт түвшинд өгөхөд хойргодуу хандаж байгаа.

Замын цагдаагийн дохионы асуудлаар Сандаг-Очир генерал яах юм бэ, нээрээ заримдаа цагдаагийн машин дугарах шиг болохоор эргээд харахаад экселүүд давхиж явдаг юм билээ.

Д.Сандаг-Очир: Замын цагдаагийн ажилтанд үүрэг өгч сигнал дохиог судалж өөрсдийн хэмжээнд, байгууллагын хэмжээнд нэгтгэн судалж үзье.

С.Төмөр-Очир: Баатарзориг гишүүн асуултаа асууя.

Б.Баатарзориг: Баярлалаа, сонгогчид, иргэдтэй уулзаж байхад өмнө нь энэ хууль хяналтын байгууллага, системийн байгууллагын ажлын талаар янз янзын юм ярих гээд байдаг байсан л даа, сая орон нутгаар явж байхад энэ тухай ойлголт нэлээд эерэг болж, нэлээд өөдрөг сэтгэлээр хандаж байгаа юм байна, ийм учраас энэ бүрэлдэхүүнд нь зориуд бас хөндлөнгийн мэргэжлийн хүний хувьд тэмдэглэж хэлье гэж бодож байна.

Саяын асуулт дээр нэлээд дэлгэрэнгүй хариултууд, ойлголтын зарим зөрүүнүүдийг авч байна, яагаад би ингээд чөлөөтэйдүү ярьж байна гэхээр, юу хаагдсан учраас, нэгдэх асуулт, энэ гэмт хэрэг үйлдчихээд хүний амь насыг хохироочихоод ялаа эдэлж байгаа хүн байгаа юм байна л даа, тэгээд хүн хохироосон, тэгээд ял эдлээд дуусчихсан, гэтэл эдийн засгийн хохирлы нь өнөө хүртэл барагдуулдаггүй, энэ талаар маш их бухимдал байдаг ийм жишиг тогтчих гээд байна. Тэгэхээр энэ бол Дорнод аймагт болсон асуудал юм билээ, Чити мужид явж байхад нэг хүүхдийг хөнөөчихдөг, тэгээд тэр 4 нөхөр нь 4-үүлээ ял эдлээд, одоо эхнээсээ чөлөөлөгдөж байгаа, тэгээд одоо бол яахав ээж аав нь хохирлоо төлүүлж чадахгүй, ингээд бухимдаад байдаг, энийг яаж барагдуулах вэ гэдэг нэг асуудал байгаа юм.

Хоёрдахь асуудал нь ирээдүйн чиг хандлагатай юмаа, өнөөдөр тэнүүлчид, траншейнийхан гээд байгаа юм, далд үр ашиг нь ирээдүйд гэмт хэрэгтнүүд, түүнийг уул уурхай болох ийм байдал ч байж болохыг үгүйсгэхгүй, энэ талаар ямар бодлого чиглэл баримталдаг вэ?

Нийгмийн хамгаалал, хөдөлмөрийн яам болохоор тусгай сургууль байгуулъя, ингэе, тэгье гэсэн санал байдаг, энэ дээр манай яам яаж хандаж байгаа вэ? 

Гуравдахь асуулт гэмт хэргийн нөхцөл байдал нэлээд өөр өөр шинжтэй болох нь ээ, тэгэхээр төрөөс төсөөлөл гэдэг хэлбэрээр бусад байгууллагууд, эрдэмтэд маш их эрдэм шинжилгээ, судалгааны ажлын хөрөнгө зарцуулдаг л даа, тэгэхээр энэ манай хууль хяналтын байгууллагууд гарч байгаа хэрэг үүдэж байгаа үр дагаврын талаар энэ шинжлэх ухааны чиглэлээс хандах, эрдэм судалгааны байдлаас хандах, энэ ажлын байгууллагын тогтолцоо юмуу, энэ чиглэлийн юм хэр байна вэ гэдэг дээр тодруулга авья гэж бодож байна.

Дөрөвдэх нь бас зарим зүйлүүдийг бид нэгдсэн хуралдаан дээр энэ үр бүтээлтэй явж байгаа юм чинь бас үр ашигтай юмыг хийж зохицуулмаар байна. Сая Мөрөн гишүүн тэр сигналын тухай яриад байна лээ, бид нар энд сая тэр онигоо маягтай юм яриад байна л даа, юу ярьж байгаав гэхээр яг зам дээр байгаа цагдаа урьдчилан сэргийлж, үйлчилгээ үзүүлэх байтал, замын цагдаа, хүн зөрчил гаргах гээд байхад шонгийнхоо модны ар талд очоод энэ гаргаасай гэж анаж байгаад, тэгээд яахав, лавшруулж байгаад зөрчил гаргасных нь дараа тас хийдэг ийм хандлага үүсч байна, энэ бол барилын асуудал. Тэгэхээр одоо урьдчилан сэргийлдэг, үйлчилгээ үзүүлдэг, энэ байдлуудыг явуулахгүй бол замын цагдаа нар зохицуулагч биш, лавшруулагч болоод, тэгээд одоо дараа нь эд хөрөнгийн болон бусад хохирол үүдсэний дараа тэр хүн үйл ажиллагаа явуулаад байх уу? Ингэхээр нэгэнтээ хуралдаан дээр мэдээлэл тавьсных дохиотой хамтатгаж Замын цагдаагийн ажлын арга барилыг сайжруулах, түүндээ нөлөөлөөд гэгээтэй ажлаа эхлээд байгаа бусад хууль хяналтын байгууллагын ажлыг сайжруулахад нь дэмжлэг үзүүлэх чиглэлээр анхаарахгүй юу гэдэг дээр дөрөвдэх асуудлаар санал хэлж байна, баярлалаа.

С.Төмөр-Очир: Баярлалаа, Баатарзориг гишүүний асуултад Нямдорж сайд хариулъя.

Ц.Нямдорж: Хамгийн зовлонтой асуудал энэ, эхний асуудал. Гэмт хэргийн улмаас учирсан хохирлыг нөхөн төлөх ямар нэгэн эх үүсвэр байдаггүй, гэмт хэрэг үйлдсэн хүмүүс нь шийтгүүлээд явчихдаг, ар гэрт нь хөрөнгө байдаггүй, чихнээс өөр юм байхгүй гээд сууж байдаг асуудал шүү дээ. ингээд хүнээрээ нэг хохироод, оршуулгын зардлаараа нэг хохироод гэх мэтээр явж байгаа юм. Ийм нөхцөл байдал байгаа учраас бид тэр улсын хэмжээний судалгаа хийж байгаа. Тэгээд судалгааны дүн удахгүй гараад ирэх байх, энэний дагуу гэмт хэргийн хохирлыг нөхөн төлүүлэх журмын тухай нэг хуулийн төслийг боловсруулаад үзье гэж, оруулж ирнэ гэсэн үг биш шүү дээ, тэгээд боловсруулаад оруулж ирэх боломжтой гэх юм бол Их Хуралд оруулж ирж шийдвэр гаргуулъя гэж бодож байгаа юм.

Америкт нөхцөл байдал иймэрхүү байсан юм билээ, тэгээд 1981 онд байна уу, Рейган ерөнхийлөгчийг нэг буудсан, тэрний дараа санаа аваад, ноднин намайг явахад өөрсдөө ярьж байна лээ, тэрнээс санаа аваад хохирлынхоо нөхцөл байдлыг судлаад үзсэн чинь аймшигтай юм гарч ирээд тэр үүнийг үндэслээд энэ хуулийг гаргасан гэж ноднин бид нарт ярьж байна лээ. Цаашдаа ийм юм хийхгүйгээр явахгүй, ялангуяа за яахав дээ, хөрөнгөтэй, мөнгөтэй хэсэгт нь хохирол учирсан бол харьцангуй бас бага мэдрэгдээд өнгөрдөг, ялангуяа эд материалын талаасаа. Огт хөрөнгө мөнгөгүй, тэгээд тэжээж байсан ганц хүний нь амь насы нь хохироодог юмуу, яадаг юм, тийм тохиолдолд үнэхээр хүнд байдалд оруулчих, тийм учраас энэ бол гарцаагүй судлагдаж, ямар нэгэн түвшинд шийдэл гаргах ёстой асуудал гэж бид энэ асуудлыг судалж байгаа. Гэхдээ ийм шийдэл даже гарлаа гээд одоо шийдэгдээгүй асуудлууд шинээр гарах хуулиар зохицуулж чадахгүй, энийг хатуу ч гэсэн үнэнийг хэлэхээс өөр арга байхгүй. 

Засгийн газар шинээр байгуулагдсаны дараа бид траншейнд амьдарч байгаа хүүхдүүдийн асуудлыг нэг удаа ер нь хэдийгээр хамаагүй боловч цагдаагийн байгууллагад үүрэг өгч байгаад нэг бөөгнөрүүлсэн. 500 гаруй хүүхэд бөөгнөрсөн шиг санагдаж байна, энэ хүмүүсийг ийшээ тийшээ тарааж байрлуулсан, одоогийн байдлаар бас нэг их тийм их хэмжээний биш ч гэсэн хүүхдүүд байгаа, дээрээс нь энэ жил бид Хөдөлмөр, нийгмийн хамгааллын яамтай хамтраад траншейнд амьдарч байгаа өрх айлуудын насанд хүрсэн хүмүүсийн асуудлыг судлаад үзсэн. Өнгөрсөн сард шиг санагдаж байна, Засгийн газраас шийдвэр гарч, ийм амьдралтай хүмүүсийн асуудлыг зохицуул гэсэн нэг шийдвэр гарсан. Өнөөдөр дахиад би Засгийн газрын хуралдаан дээр энэ асуудлыг авч хэлэлцэж байгаад асуудлыг нэлээд өргөн хүрээнд нь судалж үзье, энэ Мааньт гэх мэтийн газарт эмчлэгдэж байгаа хүмүүс, хорих ял эдэлж байгаад суллагдсан ажилгүй хүмүүс, орон гэргүй, тэнүүчилж амьдарч байгаа энэ хүмүүс, ийм хүмүүсийн асуудлаар цаашдаа ер нь төр засгийн түвшинд ямар бодлого барих ёстой юм бэ? Хамгийн эмзэг хэсгийн талаар би ярьж байна. Ийм юмыг боловсруулна гэдэг чиглэлээр Засгийн газар дээр яриад одоо бид хамтарч ажиллахаар болж байна. Энэ чиглэлээр бас тодорхой санал судалгаанууд хийгдэнэ. Ер нь барьж байгаа том зарчим нь энэ өөрөө тийм дараа дараагийн хүнд хэрэг зөрчлүүдийн далд уурхай байгаад байгаа учраас цаашдаа ер нь гудамжинд, траншейнд хүн амьдрах ёсгүй гэдэг зарчмыг Засгийн газар барих гээд байгаа. Зохион байгуулалтын хэлбэр нь ямар байх, яаж шийдэх нь судалгааны дүндээ бид түшиглээд шийдүүлнэ гэж бодож байгаа. Зовлонтой юм юу гарч байна гэхээр бөөгнөрүүлж эднийг байлгах тухай асуудал яриад ирэхлээр хуарангийн юм та нар хийх гэж байна гээд гадна дотны төрийн бус байгууллагуудын гүйцэтгэх тийм амбицийн юм байдаг юм байна, гэхдээ бид судалж байгаад шийднэ гэж бодож байгаа.

Судалгааны тухайд хэрэг дээрээ манай хууль хамгаалах байгууллагууд ажлаа хий, ажиллаад бай гэдэг шаардлага тавьдаг болохоос шинжлэх ухааны талаас, үзэгдлийнх нь мөн чанарыг судалдаг явдал үнэндээ тааруу. Энэ байдлыг харгалзаж үзээд энэ жил Засгийн газраас шийдвэр гаргаад ноднин жил Их Хуралд асуудал оруулсан, хууль зүйн сургалт сурталчилгаа, судалгааны үндэсний төв байгуулъя, Дэлхийн банкинд энэ чиглэлээр хамтарч ажиллая, 5 сая америк долларын зээлийн асуудал ярья гэж, Засгийн газарт санал оруулж ирсэн, Их Хурал энэ саналыг дэмжсэн учраас одоо энэ барилга байгууламж барих түвшиндээ энэ асуудаол хүрчихээд явж байна. Цаашдаа энэ төвд түшиглэж хуульчдын давтан сургалтын асуудлыг шүүх, прокурор, өмгөөлөгч гэх мэтийн, дээрээс нь энэ судалгааны асуудлыг сурталчилгааны асуудалтай хамтад нь нэг горимд оруулж шийдүүлье гэж бодож байгаа юм

Тэгээд энэ 5 сая энэ хөрөнгийн 1 сая орчмоор нь бид байшингий нь, үлдсэн хэсгээр нь сургалт, судалгааны орчин үеийн техник хэрэгсэл байхаа, тийм түвшингээр бид асуудал зохицуулж хандъя гэж бодож байгаа. 

Урьдчилан сэргийлэх, анаж байгаад зөрчил гаргуулдаг тухайд яахав дээ олон хүн, уулын мод урттай, богинотой гэдэг шиг сайн ажиллаж байгаа ч байх юм, саар ажиллаж байгаа ч байх юм, ер нь сахилга хариуцлагыг сайжруулъя гэж, би ер нь сайжруулчихаад, дахиж би илтгэл тавихгүй гэж бодож байгаа. Хуулийн байгууллагын хариуцлага сахилгыг хуулийн байгууллага хуульчдаас эхэлье гэсэн сэдэвтэй нэг л удаа илтгэл тавьсан. Тэрнийхээ үзэл санааны хүрээнд хууль хамгаалах бүх байгууллагуудын боловсон хүчин дунджаар 2500 орчим хүнд аттестатчилал явуулж, болохгүй бүтэхгүй байгаа хүмүүсээс цэвэрших асуудлыг нэлээд эрчимтэй хийсэн, цаашдаа ч болохгүй, бүтэхгүй хүмүүстэй ийм байдлаар харьцаж ажиллана гэж бодож байгаа, нэг талаас ийм.

Нөгөө талаас ерөөсөө асуудлын гол нь ёс суртахуунтай хүмүүсийг хуулийн байгууллагууд шилж сонгох авах, шилж сонгож авсны дараагаар сургалтын нэгдсэн тогтолцоо бий болгох ийм л асуудал байгаа юм л даа. Энэ байдлыг харгалзаж үзээд бид хуульчдыг сонгон шалгаруулах журмын тухай хуулийн төслийг боловсруулаад Засгийн газарт оруулчихсан байж байгаа, ерөнхий санаа нь их, дээд сургуульд хуулийн мэргэжлээр төгссөн хүмүүсийг дахин шалгаруулалтад оруулаад тэнцвэл хуулийн мэргэжлээр ажиллах, хуулийн байгууллагад ажиллах эрхий нь нээгээд, энэ боловсон хүчнийх нь талаас чадваржуулъя, ийм байдлаар ийм хүндрэлтэй, бэрхшээлтэй асуудлуудаас гарья гэсэн ийм л ерөнхий чиг байдлууд харж байгаа. Цагдаагийн академийн сургалтын чанарт үзлэг хийсэн, барьсан, хуульч мэргэжлийн боловсон хүчин бэлтгэдэг 30 сургуульд үзлэг хийж, 20-иодын үйл ажиллагааг зогсоосон, бакалаврын мэргэжилтэй боловсон хүчин бэлтгэх стандартыг боловсруулж батлуулсан гэх мэтийн ийм давхар давхар ажлууд хийгдэж байгаа, гэхдээ энэ бол ерөнхий мөрөөдөж байгаа түвшиндээ хүрэхэд маш их хэмжээний сургалт, сонголт, энэ давтан сургалтын асуудал шаардагдсан, удаан хугацааны ажил л даа.

Сая жишээ нь бид шинэ хуулийн дагуу өмгөөллийн сонгон шалгаруулалт хийлээ, нотариатын сонгон шалгаруулалт хийлээ, нотариатын сонгон шалгаруулалтад орсон хүмүүсээс 209 хүн ороод 36 нь тэнцэж байх жишээтэй, гэх мэтээр цаашаа шигшилтийн системийг сайжруулахгүй бол тохиолдлын хүн орж ирчихээд төрийн үйл хэргийн асуудал шийдэхийн оронд амин хувийнхаа асуудлыг шийдэж авчихаад зугтчихдаг ийм зохисгүй байдал хэтэрхий хавтгайрсан учраас бид энэ асуудал дээр онцгой анхааръя гэж бодож байгаа. Энэ арга хэмжээний хүрээнд энэ замын цагдаад ажиллаж байгаа хүмүүсийн ёс суртахууны асуудалд онцгой анхаарч байгаа.

Манай цагдаагийн байгууллага, би энд андуураагүй бол энэ жил өндөр ёс суртахууны жил болгож зарласан бил үү, яалаа, бүх чиглэлээр тиймэрхүү юм хийгдэж байгаа. 

Д.Сандаг-Очир: Замын цагдаагийн албаны үйл ажиллагаа, албан хаагчдын сахилга, ёс зүй, ажлын хариуцлага сахилгыг бас дутагдалтай, зөрчилтэй зүйл бий, өнгөрсөн 7 хоногт Замын цагдаагийн албаны ажлыг Ерөнхий газар шалгаж, зөвлөлийн хурлаар хэлэлцэж, ололты нь тэмдэглэж, алдаа дутагдлы нь засах, залруулах, үүрэг даалгавар чиглэл өгсөн. Цагдаагийн байгууллагын албан хаагчдын, ялангуяа хариуцлага, ёс зүйг дээшлүүлэхтэй холбогдуулж цагдаагийн байгууллага, албан хаагчдын ёс зүйн дүрмийг шинэчлэн боловсруулж гаргасан. Алба хаагч нэг бүрт сахилгын талон бий болгосон. Хэд хэдэн заалттай, 11 заалттай, тэр заалтыг зөрчсөн албан хаагчийн талоныг нэг заалты нь, тоог нь тэнд нь цоолж байгаа, хариуцлага сахилгыг дүгнэж байгаа. Энэ бүхний байдлаар гэмт хэрэгт холбогдсон, сахилга ёс зүйн зөрчлийн байдлаар бас харьцангуй нааштай, бууралттай ийм үзүүлэлт байгаа. Гэхдээ энэ бүрэн харилцсан асуудал биш, энэ оны эхний хагас жилд бүх анги, байгууллагын дарга нарын нэрэмжит сахилга, эрх зүйн үзлэг шалгалт явагдсан, дүнг Зөвлөлөөр хэлэлцэж үүрэг даалгавар өгсөн, гэх мэтчилэнгийн ажил зохиож байгаа.

Сайд бараг хэлчихлээ, цагдаа үйл ажиллагаагаа явуулахдаа бас нэг шонгийн модны цаана, наана гэж, бид хуулийг хэрэгжүүлж, хөдөлгөөний аюулгүй байдлыг зохицуул гэж замын цагдаагийн албан хаагч нарт үүрэг даалгавар өгдөг, нарийвчилж шонгийн модны наана цаана байж бай, зогсож бай гэж нарийвчилж тодорхой хэлдэггүй л дээ, ер нь шаардлагатай бол хууль хэрэгжүүлэх үйл ажиллагаанд, цагдаа магадгүй, ер нь яг амьдрал дээр шонгийн модны цаана нь ч, наана нь ч зогсож байж магадгүй байхаа, энэ дээр нэг их хууль зөрчсөн ийм юм нэг их гарахгүй болов уу гэж бодож байна.

Хамгийн гол нь ерөөсөө манай иргэдийн хуулиа хүндэтгэх, хуулиа хэрэгжүүлэх, техник эзэмшигчдийн хөдөлгөөний аюулгүй байдлыг хангах энэ юм цагдаатай, цагдаагүй, цагдаа шонгийн модны цаана нь байлаа, наана нь байлаа ч энэ юмаа хэрэгжүүлээд явбал ийм асуудал гарахгүй л байх ёстой, ерөөсөө манайд нийтлэг ийм дутагдал байдаг. Тэгээд тэрүүнтэй тэмцэхээр бас тэмцэж байгаа хүмүүст нь нэр хаяг өгдөг, гэх мэтчилэнгийн бэрхшээлтэй юмнууд байдаг. Бид бас цаашид энэ дээр анхаарах, хийх юм байгаа гэж үзэж байгаа гэдгээ илтгэж байна.

С.Төмөр-Очир: Бадам гишүүн асуултаа асууя.

Ш.Бадам: Баярлалаа, 5, 6 жижиг асуулт асууя. Асуухын өмнө манай Их Хурал анхаармаар нэг зүйл байгаа юм болов уу гэж бодогдоод байгаа юм. 5 дахь өдөр бүхэн Засгийн газрын мэдээллийн цаг гарч байна, сайдууд мэдээлэл хийж байна, холбогдох албадын улсууд ирж байна, ингээд ажиглаад байхад Их Хурлын гишүүд мэдэхгүй юмаа асуугаад байгаа юм байхгүй юм шиг байгаа юм, нэг талаас тухайн байгууллага дээр ийм дутагдал байх шиг байна, тэрийг анхааралд нь өгье гэх зорилгоор асууж байгаа хүн их байх шиг байгаа юм.

Хоёрдугаарт ийм зүйл эдний байгууллага дээр хийвэл зүгээр юм болов уу гэсэн зорилгоор санаа өгөх чиглэлээр асуудаг юм шиг байгаа юм, тийм учраас манай Их хурлын Тамгын газар энэ мэдээллийн цагт нэлээд ач холбогдол өгч, гишүүд юу асуув, юу гэж хариулав, энэ дээр гарч байгаа асуудлын мөрөөр тухайн байгууллага цаашдаа ямар арга хэмжээ авав гэдгийг нэхдэг, цаад байгууллага энэний мөрөөр ажил зохисноо илтгэдэг, тухайн гишүүндээ мэдэгддэг ийм ажлыг Тамгын газраас хийлгэж байвал зүгээр юм болов уу гэсэн зүйл бодогдож байна, энийг цаашдаа анхаарвал ач холбогдолтой байх болов уу гэж.

Нэгдүгээрт хоригдлуудын ажлын байр, 4500 гаруй ажлын байр гаргажээ, энэ ажлын байр тухайн байгууллага дээрээ гаргаад байна уу, эсвэл өөр пүүс, компаниудтай гэрээ байгуулж ийм ажлын байраар хангаж байна уу, цаана нь өшөө 3200 гаруй хоригдлууд ажилгүй байдаг байна л даа, энэ ажлын байрыг чухам яаж гаргаж байна вэ гэдэг талаас нь товчхон хэлчихгүй юу гэж.

Хоёрдугаарт 170 хоригдол ял завшиж байснаа одоо 43 болжээ гэдэг тоог харах юм бол ер нь манай энэ талаар гавьяа байгуулж байгаа юм байна гээд шагнамаар, нэг талаас, нөгөө талаас 43 хоригдол ял завшаад ингээд явуулж байгааг нь бодохоор энэ хариуцлагагүй ажиллаж байна гэж хэлж, прокурорын, хоёр талын юм байгаад байгаа юм л даа. Хоригдол оргож ял завших тухай асуудал байсаар ирсэн асуудал уу, байх ёстой асуудал уу, энийг ер нь таслан зогсоож болохгүй байна уу? Хоригдлоо алдсан байгууллага, хүмүүстэй яаж хариуцлага тооцдог юм бэ гэсэн асуулт байна.

Гуравдугаарт криминалистикийн төвийг Хүрээлэн болгож их томруулсан гэж байна, хаягийг өөрчлөхөд амархан, Хүрээлэн болсон нөхцөлд ажилладаг тэнд эрдэм шинжилгээний ажилтнууд, мэргэжлийн хүмүүс, тоо чанар хэр зэрэг сайжрах боломж байна, техник хэрэгслийн хангамж нь төв байхаасаа илүү хүрээлэн болгох тэр хэмжээнд очих боломжоор хэр байгаа юм бэ, ер нь цагдаагийн байгууллагын техник хэрэгсэл, тоног төхөөрөмж хангамж 2003 онд хэр зэрэг өөрчлөгдөж, шинэчлэгдэх болоо? Хэр мөнгө энд орох вэ, шаардагдах вэ, төсөв мөнгөнд нь, энэ жил хэр зэрэг харж үзсэн юм болоо?

Цагдаагийн нэг бүрийн хэрэгсэл, гав, бороохой байдаг юмуу, энэний хангамж хэр байдаг юм, 100 хувь хангагдсан гэж үзэж болох уу? Гэсэн асуулт байна.

Шүүхийн шийдвэр гүйцэтгэлийн байгууллагын гүйцэтгэгч ажилтнууд хахуульд өртлөө гэсэн ийм гомдол хэр зэрэг гардаг юм бэ, энэ талаар байдал ямар байгаа юм, ийм гомдол тэмцэл гарах үндэслэл байгаа гэж үздэг үү, эсвэл ийм юм огт байхгүй гэж үзэж байна уу? 

Сүүлчийн асуулт хэрэг бүртгэлт, мөрдөн байцаалтын асуудал шүүхэд шийдэгтлээ их хугацаа авах юм, гадаад орнуудыг хараад байхад Америк, Данийн законыг хараад байхад хэрэг хийнэ, 7 хоногийн дараагаар шүүхээр шийтгүүлсэн тийм юм сонин дээр харагдах юм, манайх болохоор сар, жилээр үргэлжлээд, явж явж 2 жилээр таслуулаад жил гаруй нь мөрдөгдөх явцдаа өнгөрсөн юм гээд, нөгөөх чинь яг давтуулдаг, дараа нь бараг суллагдаад гарах жишээний юм болоод ингээд явчихдаг юм байх юм, энэний хугацааг хурдавчлуулах арга байхгүй юу, тэр хүн хэргээ хүлээсэн байна, гэрч баримт тодорхой байна, шууд мөрдөн байцаалтаас прокурор, шүүхээрээ хурдан дамжуулаад шийдэгдчихдаг болдоггүй орчин манай хуулинд байна уу, ямар учир байна вэ? Гадаад орнуудыг харахад дороо л юм байна шүү дээ. манайд ингээд байдгийн учрыг хэлж өгөхгүй юу, баярлалаа.

С.Төмөр-Очир: Бадам гишүүнд баярлалаа, Бадам гишүүний асуултад Чойжанцан хурандаа хариулъя.

Чойжанцан: Гишүүний асуултад хариулъя, энэ хоригдлыг ажлын байраар хангах тухай асуудал нэлээд хүндрэлтэй ийм зүйл байдаг юм байна л даа. Бид сүүлийн жилүүдэд жилд зуны улиралд 50-60 орчмыг өвлийн цагт 38 хувийг ажлын байртай байлгах ийм асуудлууд ийм хэмжээнд явж байна. Гол байраар хангаж байгаа нь гадны юм нэг их байхгүй. Юуны түрүүнд Авдрант, Мааньтын чулууны үйлдвэрүүд байнгын 40-50 хувь нь ажилтай байдаг, бусад газруудад онцолсон юм байхгүй, ноднин бид нар 409 дүгээр анги буюу туйпууны хорих анги гэж байгууллаа. Энэ гадна хамгаалалттайгаа, дотор талдаа байгаа, зуны улиралд гадна хамгаалалттай, ажлын байр нь хамгаалалттай, чанга дэглэмтэй колони л доо, тэнд байгаа улсууд нь зунд нэг ажилтай байна. Мөн энэ ажил авснаас хойш Зүүнхараа,Дарьт, Багануурт бид хүнсний ногоог тарьж байгаа. Энэ дээр нэлээд хоригдлуудыг ээлжээр ажиллуулж байх жишээний, иймэрхүү байдлаар ажлын байрны нөхцөл байдал төвлөрсөн чанга дэглэмтэй колониудад ажлын байраар хангагдаж байна л даа.

Орон нутгийн хорихууд болон жирийн дэглэмтэй колониуд бол гадагшаа гэрээгээр ажиллах ийм байдлыг бид их анхаарч байна, энэ дээр бид юу гэхээр 5-аас дээш хүн хянагчтайгаар аж ахуйн нэгж, байгууллагууд гэрээ хийгээд яах юм бол бид ажиллуулж байгаа, энэ дээр нэг зүйл дээр бид хатуу зогсч байгаа, ганц нэгээр нь аж ахуйн нэгж, байгууллагад өгч ажиллуулахыг зогсоож байгаа. Энэ ямар учиртай юм гэхээр нөгөө мөнгөтэй улсууд ял эдлэхгүй байна гэдэг яриа энэнээс үүсдэг юм билээ, энийг би судалгаагаар тогтоож үзсэн, тэгэхээр ийм байдлыг гаргуулахгүй байгаа. Ийм хэмжээнд ажлын байраар хангаж байна, одоо манай улсын хэмжээнд 6700-гаад хоригдол байна, түрүүн гишүүний хариултад ярьж байсан, өсч байгаа болов уу, буурч байгаа болов уу гэж, сая хуулийг зохицуулж байгаад 7000 гаруй, 8000 шахаад байсан, 7000 дотор орж ирлээ. Тооны байдал, эд нарыг ажлын байраар яаж цааш нь хангах юм бэ гэдэг бас их юутай асуудал. 

Өөрөөр хэлбэл чанга дэглэмтэй колониудыг ерөнхийдөө төвлөрүүлсэн маягаар цаашдаа нэлээд олон хоригдол байхаар үйлдвэрлэлийн байртай ийм хэмжээнд явах юм бол шийдэгдэх зүйл юмуу гэсэн, ирээдүй нь ингэж харагддаг, энэнтэй эсрэг нэг зүйл нь ажлын байраар их хангаад ирэхээр энэ оргодлын тухай асуудал давхар гарч ирж байдаг, ажил хийлгэхгүй, оргодол гаргахгүй гэдэг хоёр бол яг зэрэгцэж явж байдаг зүйл.

Энэ жилийн байдлаар гэхэд жирийн дэглэмтэй колониудаас би 60-аад хүн алдаад 7-г нь барьж чадаагүй, бусды нь барилаа, энэ ямар байдлаас алдагдаж байна гэхээр модонд явж байгаа юмуу, манаа хийж байгаа юмуу, эсвэл ногоон дээр ажиллаж байгаа юмуу, эсвэл хонь маллаж байгаа юмуу, гайгүй гээд ажиллуулсан хүмүүс нь оргоод байдаг. Энийг хумих гэхээр ерөөсөө ямар нэгэн ажил байхгүй гээд тэжээх гээд байдаг. Ийм орголт, ажлын байраар хангах 2 бол хоорондоо их зөрчилддөг, нэг талы нь барихаар нөгөө талдаа юм гараад байдаг. Ийм зүйл байдаг, энэ дээр бид анхаарч байна л даа. 

Хоёрдахь асуултад бид 2002 онд жилдээ 330 оргодол гаргадаг, 109 оргодол бариагүй, ийм тоотой авсан, тэр 109 оргодлоос өнөөдөр бид 43 болгосон хэрэг л дээ, энэ нь хорих байгууллагын 81 жилийн түүхэнд хэмжээний ийм зүйл, энэ 43 оргодлыг бид нарийвчлан судлаад ингээд зарим нь их бүдгэрчихсэн тийм юм байдаг юм. Зарим нэг нь яахав сүүлийн жилүүдэд байгаа, гэхдээ энэ дээр тодорхой арга хэмжээнүүд авч байна. Энийг аль болохоор цөөрүүлж, энэ тоог багасгах ийм чиглэлийн юм яаж байна. Алдсан ч гэлээ гэхэд оргодлоо хугацаа алдахгүй барих ийм чиглэл бодлогын зүйлүүд дээр анхаарч байна. Энэ чиглэлийн ажлууд жаахан тийм нааштай үзүүлэлтүүд бий.

Дөрөвдэх асуудал Шүүхийн шийдвэр гүйцэтгэлийн нөхдүүд хахууль авч байна уу, ийм гомдол ирсэн үү, ийм юм ажиглагдаж байна уу гэсэн асуудал байна, ер нь шийдвэр гүйцэтгэлийн үйл ажиллагаанд яаж байгаа улсуудыг юм аваад байна гэдэг асуудал яригддаг, энэ дээр эрүүгээр шийтгэгдсэн юм байхгүй, албан ёсоор цаасаар орж ирсэн тийм гомдол байхгүй, ийм асуудал яригддаг. Энэ нь бид бас судалж үзээд анхны жилүүддээ судалж үзээд нэг талдаа яахав гэхээр унааг нь ашиглах, ийм байдлуудаар нэлээд хариуцагч, нэхэмжлэгч талаасаа унааг нь хэрэглэх байдаг юмуу, хоол унданд орох байдаг юмуу, ийм юмнууд бас ажиглагдаж, зарим зүйл нь тогтоогдож ийм байсан.

Тэгэхээр бид одоо гүйцэтгэлийн унааг шийдэж өгч, аль болохоор өөрсдийн унаагаар явуулдаг ийм систем оруулж байсан. Шинэ хууль батлагдаад 9 дүгээр сарын 1-нээс эхлээд ирэхээр гүйцэтгэгч нар гүйцэтгэлийнхээ үр дүнгээр урамшил авдаг болсон. Урамшил авдаг болсон учраас одоо нэгэнт авдаг, өгдөг нь тодорхой болсон, ийм учраас одоо энэ дээр нэг их хахуульдаад, хуулийн дагуу өгөх юман дээр нь нэхэмжлэгч, хариуцагч нь ахиад нэмж юм өгч, өөрийгөө хохироох ийм асуудал гарахгүй байхаа гэсэн ийм юутай байгаа. Энэ юу бол Герман, Оросын улсуудад манай энэ систем дэлгэрээд үр дүнгээ өгч байгаа юм билээ. Ийм учраас энэ гайгүй болов уу гэсэн ийм байдалтай байгаа. Хариулт дууслаа.

Д.Сандаг-Очир: Криминалистикийн шинжилгээний төвийг хүрээлэн гэдэг ийм нэр хаягаар Засгийн газрын цагдаагийн бүтэц батлагдахад ингэсэн, энэ нэлээд алсыг харсан, криминалистик шинжилгээний үйл ажиллагааг нэлээд өргөжүүлэх шаардлага байна, тэрний техник хангамжийг цаашид бас бүрдүүлэх ийм хандлагын үүднээс нэлээд алсыг харсан агуулгаас бас ийм чиглэлийн нэр томъёолол гарсан гэж ойлгож байгаа. Энийг энэ хэмжээнд нь хийнэ, хэрэгжүүлнэ гэхэд бас тодорхой хэмжээний цаг хугацаа, хөрөнгө мөнгө хэрэгцээтэй байгаа. Түрүүн сайд хэллээ, криминалистик шинжилгээний техник хэрэгслийг шинэчлэх, сайжруулахтай холбогдуулаад Японы талаас хэд хэдэн лаборатори шинжилгээний техник тоног төхөөрөмжийн асуудал нэмэгдэнэ. Энэ оны, ирэх оны төсөвт энэ чиглэлээр айхтар тийм төсөв хөрөнгөний юм тусгагдаагүй. Тэгэхээр бусад хандив тусламжийн юм, элдвийн юм харахаас биш төсөв хөрөнгөндөө ийм юм тусгах нь тун бага байгаа гэж хэлж болно. Гав бороохой ямар хэмжээнд байна гэхээр энэ ерөөсөө нэг дээд талын хэмжээ нь 60, 70 хувийн хангалттай байдаг. Тэгэхээр эвдрэх, хэрэгцээгүй болох нь амархан, ганц нэг хүнийг гавлаадахлаар нөгөөх гав нь эвдэрчихдэг, дахиад ашиглах, ганц нэг ашиглаад дараа нь ашиглалтгүй болдог, энэ нэг резинэн бороохой, хэрэглэсэн ч, хэрэглээгүй ч үндсэндээ өвлийн хүйтэнд хөлдөхөөрөө хугараад явчихдаг гэх мэтчилэнгээр. Хэрэглэснээс болон хэрэглээгүй байгаа нөхцөлд эргээд хэрэгцээ хангах шаардлага их муутай болчихдог, энэ үүднээс тэгээд мөнгө төгрөгийн боломжийн үүднээс аваад үзэхээр бүрэн дүүрэн хангалт хийгдэж чаддаггүй, ийм төвөгтэй, бэрхшээлтэй юм бий.

Хэргийн мөрдөж шалгах хугацаа их багасах тухай гэсэн асуудал, саяын хуулиудын агуулга, шинэчлэл бол яг энэ асуудалтай чиглэлээр хийгдсэн, хэргийг шалгаж мөрдөхдөө цагдаагийн байгууллага хөнгөн, хүндийг ч адилхан, хэрэг бүртгэлтээс эхлээд шалгачихаад дараагаар нь мөрдөн байцаалтад өгдөг, мөрдөн байцаалт нь цаашаа шалгаж байгаад прокурор, шүүхдээ өгдөг, одоо энийг зааглаад хэргийг шуурхай шийдвэрлэх үүднээс хууль тэгж боловсруулагдаж, эцэслэгдэн шийдвэрлэгдсэн. Хэрэг бүртгэлтийн ажиллагааг хөнгөн, хүндэвтэр хэргийг хэдхэн хоногт шалгаад прокурор, шүүхдээ шилжүүлж байгаа. Онц, онц хүнд гэмт хэргийг мөрдөн байцаалт шалгаж хуулийн тодорхой хугацаанд нь шийдүүлж байгаа.

Тэгэхээр цаашдаа бидэнд энэ хуулийн дагуу шинэчилсэн хуулийн дагуу энэ үйл ажиллагаанд ахиц гарна гэж найдаж байгаа.

Ц.Нямдорж: Яахав дээ, хууль хамгаалах байгууллагын үйл ажиллагааны эрх зүйн үндсийг шинэчлэх асуудал, ажил хийж байгаа хүмүүсийн хариуцлагыг, бас чадварыг дээшлүүлэх бол тэрнээсээ бараг хүнд шахуу асуудал байгаа юм, жишээ нь хэрэг бүртгэлтийн ажил гэдэг юмыг ерөнхий санаа нь бол аахар шаахар юм гарахлаар нэг их байцааж хоргоогоод байлгүй шууд шүүхэд нь аваачиж өгөөд, тэгээд 2 талаасаа юм ярьж байгаад шийдчих л ийм л байдлаар хөнгөвчилье гэсэн санаа шүү дээ. 

Энэ хууль батлагдсанаас хойш би сая Сүхбаатарын хууль хяналтын нөхдүүдэд хэлсэн, энийг та нар нэг хэргээр бүр шүүгчээ бэлтгээд, прокуророо бэлтгээд, өмгөөлөгчөө бэлтгээд, тэгээд нэг хурдан шүүх хурал хийгээд үз гэж, Хайнс Зайделийн сангийн нөхөдтэй энэ хууль хяналтынхны дунд үзүүлэх тийм шүүх хуралдаан маягийн, хэрэг бүртгэлтийн ажиллагааны үзүүлэх хуралдаан маягийн юм зохион байгуулаач гэж тэр нөхдүүдтэй ярьж, тэд нар зөвшөөрөөд байгаа, одоо ухаандаа архи уугаад бааранд ороод танхайрсан хүнийг тэр дор нь бүртгэлтий нь хийгээд, маргааш нь хохирсон хүнд нь гэмтэл байна уу, үгүй юу гэдгийг шүүх эмчид үзүүлчихээд шүүх хурал хийчих байхгүй юу, ялы нь нэг шалгуулчихаад, тэгэхгүйгээр дахин дахин хоргоогоод чи аль шанаанд цохисон, аль хурууг нь хазсан гээд ингээд тарчлаагаад 14 хоног, сар, 2, 3 сар шар махтай нь хатаачихдаг, энэ явдлаас гарах гэж нэг хүн хэрэг бүртгэлт, мөрдөн байцаалтын ажиллагааг эхнээс нь аваад дуустал нь хариуцна. Хэрэг бүртгэлт, мөрдөн байцаалтын ажиллагааг ялгана. Хэрэг бүртгэлттэй хэргийг 14 хоногийн дотор шийдвэрлэнэ гэх мэтийн ийм нарийн механизм суулгасан асуудал шүү дээ, цаашдаа энэ чиглэлийн юмыг маш хурдан хийх хэрэгтэй байгаа юм. 

Юм л бол дахин дахин байцаагаад байдаг, тэгээд дуудчихаад бүтэн өдөржин хүлээгээд буцаад явчихдаг, тэр нэг арга барилын хувьсгал гэх юмуу даа, юу гэдэг юм, ийм ийм тал дээрээ бид цаашдаа маш их анхаарч ажиллах ёстой гэж бодож байгаа.

Мөрдөн байцаалт явуулдаг, хүнд төрлийн хэргүүд зовлонтой л доо, олон үйлдэлтэй ч юмуу, ийм хэргүүд нь.

С.Төмөр-Очир: Асуулт асуухаар нэрээ ирүүлсэн гишүүд дууслаа, өнөөдрийн Чуулганы хуралдаан дууссаныг мэдэгдье. Чуулганы хуралдаан дээр мэдээлэл хийж өгсөн Хууль зүй, дотоод хэргийн сайд, Хууль зүй, дотоод хэргийн яамныханд баярлалаа. Өнөөдрийн чуулган дууссаныг мэдэгдье.

Энэ өдрийн хуралдаан 17 цаг 25 минутанд өндөрлөв.

 

 

 

 
 

 

 

 

 

Соронзон хальснаас буулгаж хянасан:

ХУРАЛДААНЫ НАРИЙН

БИЧГИЙН ДАРГА

